
ᐆᒪᔪᓕᕆᓂᕐᒧᑦ ᐱᖁᔭᑦ 
 
ᑲᒥᓴᓇᖓ ᐊᐅᓚᑦᑎᔩᑦ ᑲᑎᒪᔨᖏᑕ ᑎᑎᕋᖅᓯᒪᔪᑎᒍᑦ 191 ᐊᒻᒪᓗ 201 ᐃᓗᐊᓂ ᐆᒪᔪᓕᕆᓂᕐᒧᑦ ᐱᖁᔭᑦ 
ᐊᒻᒪᓗ ᐊᓯᖏᓪᓗ ᐱᔪᓐᓇᖅᑎᑕᐅᕕᓐᓄᑦ, ᒪᓕᒐᕋᓛᓕᐅᖅᐳᖅ ᐆᒥᖓ;  
 
 

ᐊᔪᓐᖏᔾᔪᑎᑦ ᐊᒻᒪᓗ ᓂᕕᖓᑖᓄᑦ ᒪᓕᒐᕋᓛᖅ 
 
 

ᐃᓚᖓ 1 
ᑭᓱᑐᐃᓐᓇᐃᑦ 

 
ᑐᑭᓕᐅᖅᑕᐅᓯᒪᔪᑦ 

 
1. ᑖᒃᑯᓇᓂ ᒪᓕᒐᕋᓛᓂ, 
 
“ᐱᔪᒪᓇᓱᐊᕈᑦ” ᑐᑭᖃᑦᑐᖅ ᐱᔪᒪᓇᓱᐊᕐᕈᑎᒃ ᐊᔪᓐᖏᔾᔪᑎᒧᑦ ᐊᒻᒪᓗ ᐱᖃᓯᐅᔾᔨᓪᓗᓂ ᐱᓕᕆᐊᒃᓴᖅ 
ᓇᓗᓇᐃᖅᑕᐅᓯᒪᔪᖅ ᐅᕝᕙᓘᓐᓃᑦ ᐊᓯᖏᑦ ᑎᑎᖅᑲᐃᑦ ᑐᓂᔭᐅᔪᑦ ᐃᑲᔪᖅᑐᐃᒐᓱᐊᖅᑐᑦ ᐱᓇᓱᒍᑎᒥᒃ;  
 
“ᑐᓴᕆᐊᖅᕕᐅᒍᓐᓇᖅᑐᖅ” ᑐᑭᖃᑦᑐᖅ ᑭᓇᑐᐃᓐᓇᐅᑉ ᐊᑎᖓ, ᑐᕌᕈᑎᖓ ᐊᒻᒪᓗ ᐅᖄᓚᐅᑎᖓᑕ ᓇᒻᒪᖓ;  
 
“ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔪᓐᖏᔾᔪᑎ” ᑐᑭᖃᑦᑐᖅ 
 
   (a) ᓂᐅᕐᕈᑎᖃᑦᑎᑦᑎᔨᐅᑉ ᐊᔪᓐᖏᔾᔪᑎᐊ,  
 
   (b) ᓂᕐᔪᑎᓂᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑎ,  
 
   (c) ᐊᖏᔪᒧᑦᑦ ᓂᕐᔪᑎᓄᑦ ᐊᖑᓇᓱᒃᑎᑦᑎᓂᕐᒧᑦ ᐊᔪᓐᖏᔾᔪᑎ,  
 
   (d) ᕿᑐᒻᒪᒃᓴᐃᓂᕐᒧᑦ ᐊᔪᓐᖏᔾᔪᑎ,  
 
   (e) ᑲᐃᒻᒥᖅᓱᐃᓂᕐᒧᑦ ᐊᒥᕐᓂᒃ ᐊᔪᓐᖏᔾᔪᑎ, 
 
   (f) ᓂᕐᔪᑎᓂᒃ ᑕᐅᑐᒃᕕᖃᕐᓂᕐᒧᑦ ᐊᔪᓐᖏᔾᔪᑎ, 
 
   (g) ᐊᖏᔪᒧᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᕐᒧᑦ ᐊᔪᓐᖏᔾᔪᑎ, ᐅᕝᕙᓘᓐᓃᑦ 
 
   (h) ᓂᐅᕐᕈᑎᒃᓴᓕᐅᕋᓱᐊᕐᓂᕐᒧᑦ ᐆᒪᔪᕋᓱᓐᓂᕐᒧᑦ ᐊᔪᓐᖏᔾᔪᑎ; 
 
ᐅᖃᐅᓯᑦ: 
• ᐆᒪᔪᒥᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑏᑦ ᐃᓚᓕᐅᑎᓯᒪᓂᐊᖅᐳᑦ ᐃᓛᒃᑯᑦ ᑎᑎᕋᖅᓯᒪᔪᒥ 7. 

“ᑎᓕᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ” ᑐᑭᖃᑉᐳᖅ ᑎᓕᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ ᐃᓗᐊᓂ 
ᑐᑭᓕᐅᖅᑕᐅᓯᒪᓂᖓᑕ ᐊᖏᖃᑎᒌᒍᑎᐅᑉ;  
 
“ᐊᒥᖏᓐᓄᑦ ᓂᕕᖓᑖᖅ” ᐃᒪᐃᑦᑑᕗᖅ ᓴᕕᕋᔭᑯᑖᒃ ᑐᓂᔭᐅᔪᖅ ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᓄᑦ 
ᒥᖅᑯᓕᓐᓄᑦ ᑐᓂᔭᐅᓯᒪᔪᑦ ᓱᓕᔪᓐᓇᐅᑎᐅᓂᐊᕐᓗᓂ ᒪᓕᒐᖅᑎᒍᑦ ᒪᓕᒃᑐᓂ ᐊᖑᓇᓱᒃᑐᓄᑦ ᐊᒻᒪᓗ 
ᐱᓯᒪᑦᑎᓐᓂᕐᒧᑦ ᐊᒥᖓᓂ ᒥᖅᑯᓕᐅᑉ;  
 
“ᐊᔪᓐᖏᔾᔪᑎᑖᖅᑎᑦᑎᔨ” ᑐᑭᖃᑉᐳᖅ ᑭᓇᑐᐃᓐᓇᖅ ᐊᔪᓐᖏᑎᑕᐅᔪᖅ ᑐᓂᓯᒍᓐᓇᖁᓪᓗᒍ ᐊᔪᓐᖏᔾᔪᑎᒥᒃ 
ᒪᓕᓪᓗᒍ ᐱᖁᔭᑦ;  
 
“ᓄᓇᕗᒻᒥ ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ” ᑐᑭᖃᑉᐳᖅ ᓄᓇᕗᒻᒥ 
ᐱᕙᓪᓕᐊᑎᔅᓯᔪᒪᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᔨᖏᑦ ᐃᓗᐊᓂ ᑐᑭᓕᐅᖅᑕᐅᓯᒪᓂᖓᑕ 
ᐊᖏᖃᑎᒌᒍᑎᐅᑉ;  
 
“ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ” ᑐᑭᖃᑉᐳᖅ ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ ᐃᓗᐊᓂ 
ᑐᑭᓕᐅᖅᐅᓯᒪᓂᖓᑕ ᐊᖏᖃᑎᒌᒍᑎᐅᑉ;   
 
“ᐆᒪᔪᖅᑕᐅᒍᓐᓇᖅᑐᓄᑦ ᓂᕕᖓᑖᑦ" ᑐᑭᖃᑉᐳᖅ ᓂᐱᑦᑕᔫᖅ ᐱᔪᓐᓇᐅᑎᖃᑦᑐᒧᑦ ᑐᓂᔭᐅᓯᒪᔪᖅ 
ᐊᔪᓐᖏᑎᑦᑎᓪᓗᓂ ᐊᖑᓇᓱᒍᓐᓇᕐᓂᕐᒥᒃ ᓂᕐᔪᑎᓂᒃ ᐆᒪᔪᖅᑕᐅᒍᓐᓇᖅᑐᓂᒃ ᓂᕕᖓᑖᑎᒍᑦ.  
 
 

ᑎᑎᕋᖅᓯᒪᔪᑦ ᐊᔪᓐᖏᔾᔪᑏᑦ ᐊᒻᒪᓗ ᐱᔪᓐᓇᐅᑏᑦ  
 
2. (1) ᐊᔪᓐᖏᔾᔪᑏᑦ ᐊᒻᒪᓗ ᐱᔪᓐᓇᐅᑏᑦ ᐋᖅᑭᒃᑕᐅᓯᒪᕗᑦ ᐊᒻᒪᓗ ᑲᔪᓯᑎᑕᐅᓪᓗᑎᒃ ᐱᑦᔪᑎᒋᓪᓗᒍ 
ᐱᖁᔭᖅ:  
 

   (a) ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎ;  
 

   (b) ᐆᒪᔪᒥᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑎ;  
 

   (c) ᓂᐅᕐᕈᑎᖃᑦᑎᑦᑎᔨᐅᑉ ᐊᔪᓐᖏᔾᔪᑎᖓ;  
 

   (d) ᕿᑐᒻᒪᔅᓴᐃᓂᕐᒧᑦ ᐊᔪᓐᖏᔾᔪᑎ;  
 

   (e) ᑲᐃᒻᒥᖅᓱᐃᓂᖅ ᐊᒥᕐᒥᒃ ᐊᔪᓐᖏᔾᔪᑎ; 
 

   (f) ᓂᕐᔪᑎᓂᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑎ;  
 

   (g) ᐊᖏᔪᑦ ᓂᕐᔪᑎᓄᑦ ᐊᖑᓇᓱᒃᑎᑦᑎᓂᕐᒧᑦ ᐊᔪᓐᖏᔾᔪᑎ;  
 

   (h) ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ ᐊᔪᓐᖏᔾᔪᑎ;  
 

   (i) ᑎᑭᑎᑦᑎᓂᐊᕐᓗᓂ ᐱᔪᓐᓇᐅᑎ; 
  
   (j) ᐊᐅᓚᑎᑦᑎᓂᐊᕐᓗᓂ ᐱᔪᓐᓇᐅᑎ;  

   (k) ᐊᖑᓇᓱᓐᓂᕐᒧᑦ ᐃᓕᓐᓂᐊᕐᑎᑦᑎᓂᐊᕐᓗᓂ ᐊᔪᓐᖏᔾᔪᑎ;   
 

   (l) ᖃᐅᔨᓴᕐᓂᕐᒧᑦ ᐱᔪᓐᓇᐅᑎ;  
 

   (m) ᓂᕐᔪᑎᓂᒃ ᑕᐅᑐᒃᕕᖃᕐᓂᕐᒧᑦ ᐊᔪᓐᖏᔾᔪᑎ; 
 

   (n) ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᕐᒧᑦ ᐊᔪᓐᖏᔾᔪᑎ; 
 

   (m) ᐊᖏᖅᑕᐅᓯᒪᓂᕐᒧᑦ ᓯᓚᑖᒍ ᐊᔪᓐᖏᔾᔪᑎ. 
 
 (2) ᓇᓗᓇᖏᑦᑎᐊᖁᓪᓗᒍ, ᐊᑐᓂᒃ ᐊᔪᓐᖏᔾᔪᑏᑦ ᐊᒻᒪᓗ ᐱᔪᓐᓇᐅᑏᑦ ᒪᓕᒋᐊᖃᑦᑐᑦ 
ᓇᓗᓇᐃᖅᑕᐅᓯᒪᓂᖏᓐᓄᑦ ᐃᓗᐊᓂ ᐱᖁᔭᑦ ᐊᒻᒪᓗ ᑖᒃᑯᐊ ᒪᓕᒐᕋᓛᑦ ᐃᓕᖓᒋᓪᓗᑎᒃ.  
 
 (3) ᐊᔪᓐᖏᔾᔪᑎ ᐊᖏᖅᑕᐅᓯᒪᔭᕆᐊᖃᑉᐳᑦ ᒥᓂᔅᑕᒧᑦ ᐊᒻᒪᓗ ᑐᓂᔭᐅᓯᒪᓗᓂᓗ 
ᐅᖃᓕᒫᒐᕋᓛᑎᒍᑦ ᐃᓗᐊᓃᓪᓗᑎᒃ ᐃᓚᓕᐅᔾᔭᐅᓂᖏᑦ ᓂᕐᔪᑎᓄᑦ ᐱᔭᐅᒍᓐᓇᖅᑐᓄᑦ ᓂᕕᖓᑖᑦ. 
 
ᐅᖃᐅᓯᑦ: 
• ᐱᓕᕆᕕᖓ ᐊᕙᑎᓕᕆᔨᒃᑯᑦ  ᐊᑐᕈᒪᔪᑦ ᐅᖃᓕᒫᒐᕋᑎᒍᑦ ᑐᓂᓯᖃᑦᑕᕐᓗᑎᒃ ᐊᔪᓐᖏᔾᔪᑎᒥᒃ 

ᐊᒻᒪᓗ ᓂᕐᔪᑎᓄᑦ ᐱᔭᐅᒍᓐᓇᖅᑐᓄᑦ ᓂᕕᖓᑖᑦ. 
 

ᐱᔪᒪᓇᓱᐊᕐᓂᖅ ᐊᔪᓐᖏᔾᔪᑎᒥᒃ 
 
3. (1) ᐱᑦᔪᑎᒋᓪᓗᒍ ᑎᑎᕋᖅᓯᒪᔪᖅ ᐊᕕᓐᓂᐊ 22(1)(b) ᐃᓗᐊᓂ ᐱᖁᔭᑦ, ᐱᔪᒪᓇᓱᐊᖅᑐᖅ 
ᐊᔪᓐᖏᔾᔪᑎᒥᒃ ᐅᑯᓂᖓ ᖃᐅᔨᒪᑎᑦᑎᒋᐊᖃᑉᐳᖅ ᐊᔪᓐᖏᔾᔪᑎᑖᖅᑎᑦᑎᔨᒧᑦ: 
 
   (a) ᐱᔪᒪᓇᓱᐊᖅᑑᑉ ᓇᓂᔭᐅᒍᓐᓇᕐᓂᖓ ᖃᐅᔨᒪᔾᔪᑎᑦ ᐊᒻᒪᓗ, ᐃᒻᒥᓄᑦ 

ᐱᔪᒪᓇᓱᐊᖅᐸᑦ, ᐃᓅᕕᖓᑕ ᐅᓪᓗᖓ; 
 
   (b) ᖃᓄᐃᑦᑐᒥᒃ ᐱᓇᓱᐊᕐᒪᖔᖅ ᐊᔪᓐᖏᔾᔪᑎᒥᒃ;  
 
   (c) ᖃᓄᐃᑦᑐᓂᒃ ᐱᓕᕆᐊᖃᕐᓂᐊᕐᒪᖔᑕ ᐊᔪᓐᖏᔾᔪᑎᑎᒍᑦ;  
 
   (d) ᓇᓗᓇᐃᖅᑎᖅᓯᒪᔪᑦ ᐱᓕᕆᐊᕐᖑᓂᐊᖅᑐᖅ ᐅᕝᕙᓘᓐᓃᑦ ᐃᓪᓗ 

ᐊᐅᓚᑕᐅᓂᐊᖅᑐᖅ ᐱᔪᒪᓇᓱᐊᖅᑐᒧᑦ ᐊᔪᓐᖏᔾᔪᑎᑎᒍᑦ;   
 
   (e) ᓂᕐᔪᑏᑦ ᐆᒪᔪᖅᑕᐅᓂᐊᖅᑐᑦ ᐊᔪᓐᖏᔾᔪᑎᖃᕆᐊᓖᑦ;  
 
   (f) ᓱᓕᓂᕋᕈᑦ ᑖᓐᓇ ᐱᔪᒪᓇᓱᐊᖅᑐᖅ ᐊᔪᓐᖏᔾᔪᑎᒥᒃ 

ᐊᔪᓐᖏᒃᑲᓗᐊᕐᒪᖔᖅ ᐊᔪᓐᖏᓪᔪᑎᑖᕐᓗᓂ ᐊᒻᒪᓗ ᖃᐅᔨᒪᔾᔪᑎᒥᒃ 
ᐱᔪᓐᓇᕐᓂᖓᓂᒃ ᓇᓗᓇᐃᖅᑕᐅᓯᒪᓂᖃᑉᐸᑦ ᐃᓕᑕᕆᔭᐅᒍᓐᓇᕈᑏᑦ 
ᐃᓕᖓᓂᖃᑦᑐᑦ;  

   (g) ᑕᒪᒃᑯᓄᖓ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᒧᑦ, ᐱᑦᔪᑎᒋᔭᖏᑦ 
ᐱᔪᒪᓇᓱᐊᖅᑑᑉ ᐊᖑᓇᓱᒍᓐᓇᕐᓂᖓ ᐅᓄᕐᓂᖏᑦ 
ᐊᖑᓇᓱᒃᑕᐅᒍᓐᓇᖅᑐᓂᒃ ᐃᓕᖓᓐᓂᖅᐸᑦ ᓂᕐᔪᑎᓄᑦ ᐅᓄᕐᓂᖏᑦ 
ᐊᖑᓇᓱᒃᑕᐅᒍᓐᓇᖅᑐᓄᑦ;   

 
   (h) ᐅᓂᒃᑳᖅᓯᒪᓗᓂ ᐱᓕᕆᐊᖑᓂᐊᖅᑐᖅ ᐱᑕᖃᕆᐊᖃᑦᑎᑕᐅᑉᐸᑦ 

ᒪᓕᒐᕋᓛᓂ;  
 
   (i) ᓇᓗᓇᐃᖅᑕᐅᓗᓂ ᖃᖓᒃᑯᑦ ᐱᓕᕆᐊᖑᓂᐊᖅᑐᑦ ᐊᔪᓐᖏᔪᑎᑎᒍᑦ 

ᐱᓕᕆᐊᖑᓂᐊᕐᒪᖔᖅ;  
 
   (j) ᑎᒥᐅᔪᒧᑦ ᐊᔪᓐᖏᔾᔪᑎᑖᕋᓲᑎᐅᑉᐸᓪᓕ, ᐊᑦᔨᖓᓂᒃ  

ᓇᓗᓇᐃᖅᑕᐅᓯᒪᓂᖓᑕ ᐱᖁᔭᖅᑎᒍᑦ ᐃᓕᑕᕆᔭᐅᓯᒪᓂᖓᑕ; 
 
 (2) ᐊᑭᖏᑦ ᐊᒻᒪᓗ ᐊᑭᒃᑲᓐᓂᖏᑦ ᐊᔪᓐᖏᔾᔪᑎᓄᑦ ᐊᒻᒪᓗ ᓂᕕᖓᑖᓄᑦ ᐋᖅᑭᒃᑕᐅᓯᒪᔪᑦ ᐅᑯᓇᓂ 
ᐊᑭᓖᔾᔪᑏᑦ ᒪᓕᒐᕋᓛᖏᓐᓂ. 
 
 (3) ᓇᓗᓇᓐᖏᑦᑎᐊᖁᓪᓗᒍ, ᐃᓕᑕᕆᔭᐅᒍᓐᓇᐅᑏᑦ ᐊᔪᓐᖏᔾᔪᑎᒧᑦ ᐊᑐᖅᑕᐅᖁᔭᐅᔪᑦ ᑖᒃᑯᑎᒎᓇ 
ᒪᓕᒐᕋᓛᑎᒍᑦ ᐃᓚᓕᐅᑎᔪᑦ ᑕᐃᒃᑯᓄᖓ ᐱᖁᔭᓃᑦᑐᓄᑦ.  
 
 (4) ᐱᔪᒪᓇᓱᐊᖅᑐᖅ ᐲᖅᑕᐅᓯᒪᖃᑕᐅᒍᒪᒍᓂ ᐃᓱᒪᑕᒻᒪᕆᒻᒧᑦ ᐊᔪᕐᓂᕆᔭᖓᓄᑦ 
ᐊᔪᓐᖏᔾᔪᑖᕐᓂᕐᒧᑦ ᐊᕕᓐᓂᖓᑎᒍᑦ 22 (4)(b) ᒪᓕᒐᐅᑉ ᐃᓗᐊᓂ, ᐱᑕᖃᑦᑎᑦᑎᒋᐊᖃᑦᑐᖅ 
ᓇᓗᓇᐃᖅᓯᒪᓗᐊᖑᐊᖅᑐᓂᒃ ᐊᔪᕐᓂᖓᓂᒃ ᐅᕝᕙᓘᓐᓃᑦ ᐱᕋᔭᕐᓂᕐᒧᑦ ᐅᖃᐅᓯᐅᓯᒪᔪᑦ ᑕᐃᑲᓂ 
ᑎᑎᕋᖅᓯᒪᔪᑦ ᐃᓚᖓᓂ ᐊᔪᕈᓐᓃᖁᓪᓗᒍ ᐃᓱᒪᑕᒻᒪᕆᒃ ᑐᑭᑖᕋᓱᐊᖅᑎᓪᓗᒍ ᒪᓕᓪᓗᓂ ᑎᑎᕋᖅᓯᒪᔪᒥᒃ 
22(6) ᐱᖁᔭᐅᑉ ᐃᓗᐊᓂ.  
 
 (5) ᐱᔪᒪᓇᓱᐊᕐᕈᑎᐅᔪᖅ ᐃᓚᐃᓐᓇᐅᑉᐸᑦ ᐃᓱᒪᑕᒻᒪᕆᒃ ᐋᒡᒑᕈᓐᓇᖅᑯᖅ ᐅᕝᕙᓘᓐᓃᑦ 
ᐅᑕᖅᑭᔅᓯᐅᑎᒍᓐᓇᖅᐹ ᐱᔭᕇᕋᓱᐊᕐᓂᖓᓂᒃ.  
 

ᐃᒻᒥᒃᑯᑦ ᐋᒡᒑᖅᓯᓂᖅ 
 
4. ᐃᓱᒪᑕᒻᒪᕆᒃ ᐊᔪᓐᖏᔾᔪᑎᑖᖅᑎᑦᑎᒍᓐᓇᖏᑦᑐᖅ ᓈᒻᒪᒋᒍᓂᐅᒃ ᑐᓂᓯᓂᐊᕈᓂ ᐅᑯᓂᖓ 
ᐊᓯᖅᑯᑦᑎᓗᐊᕐᓂᐊᖅᐸᑦ  
 
   (a) ᐱᒻᒪᕆᒋᔭᐅᔪᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖓᓂ 1(2) ᐱᖁᔭᓂ; 
 
   (b) ᑐᓐᖓᕕᒋᔭᐅᔪᑦ ᐸᖅᑭᖅᓯᓂᕐᒧᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᔪᖅ 

ᐃᓚᖓᓂ  1(3) ᐱᖁᔭᓂ; ᐅᕝᕙᓘᓐᓃᑦ  
 
   (c) ᑐᓐᖓᕕᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓕᖓᔪᑦ 

ᑎᑎᕋᖅᓯᒪᔪᒥ 9 ᐱᖁᔭᓂ. 
 



ᐊᔪᓐᖏᔾᔪᑎᑦ ᐊᒻᒪᓗ ᓂᕕᖓᑖᓄᑦ ᒪᓕᒐᕋᓛᑦ  – ᑎᑎᕋᖅᑕᐅᒋᐊᖓᖅᑐᑦ #14   ᒫᑦᓯ 15, 2005 
 

 
ᐅᖃᖃᑎᒌᒍᑎᒃᓴᑐᐃᓐᓇᖅ - ᑭᖑᓪᓕᖅᐹᕆᖏᑕᖓ ᓱᓕ   5 

 
ᐱᓕᕆᐊᒃᓴᐅᑲᐃᓐᓇᖅᑐᒧᑦ ᓇᓗᓇᐃᖅᑎᕆᓂᖅ 

 
5. (1) ᐱᓕᕆᐊᒃᓴᐅᑲᐃᓐᓇᖅᑐᒧᑦ ᓇᓗᓇᐃᖅᑎᕆᓂᖅ ᑖᒃᑯᑎᒎᓇ ᒪᓕᒐᕋᓛᑎᒍᑦ ᐃᓚᒋᓪᓗᓂᐅᒃ  
ᐱᔪᒪᓇᓱᐊᕐᕈᑎᐅᑉ ᐊᔪᓐᖏᔾᔪᑎᒧᑦ ᐱᖃᓯᐅᔾᔨᒋᐊᓕᒃ ᐅᑯᓂᖓ ᑐᑭᓯᐅᒪᔾᔪᑎᓂ:  
 
   (a) ᐱᑦᔪᑎᒋᔭᖓ ᐱᓕᕆᐊᖑᑲᐃᓐᓇᓂᐊᖅᑐᒧᑦ; 
 
   (b) ᑮᓇᐅᔭᖃᑦᑎᑦᑎᔨᐅᑉ ᐱᓕᕆᐊᒃᓴᒧᑦ ᖃᐅᔨᒋᐊᖅᕕᐅᒍᓐᓇᕐᓂᖓᓄᑦ 

ᑐᑭᓯᐅᒪᔾᔪᑎ, ᐱᑕᖃᑉᐸᑦ;  
 
   (c) ᑕᒪᕐᒥᒃ ᑭᒃᑯᑐᐃᓐᓇᐃᑦ ᖃᐅᔨᒋᐊᖅᕕᐅᒍᓐᓇᕐᓂᖏᓐᓄᑦ 

ᖃᐅᔨᒪᔾᔪᑎᐅᔪᑦ, ᐱᖃᓯᐅᑎᓗᒋᑦ ᐱᓕᕆᐊᖑᑲᐃᓐᓇᓂᐊᖅᑐᒧᑦ 
ᑲᒪᔨᐅᔪᖅ ᐅᕝᕙᓘᓐᓃᑦ ᓯᕗᓕᖅᑎᒋᔭᐅᔪᖅ ᐊᒻᒪᓗ  
ᐃᓕᓐᓂᐊᖅᑐᖃᑉᐸᑦ, ᐃᓕᓴᐃᔨᓂᒃ ᐅᕝᕙᓘᓐᓃᑦ ᐃᑲᔪᖅᑎᓂᒃ;  

 
   (d) ᐃᓘᓇᑎᒃ ᑮᓇᐅᔭᖃᑦᑎᑦᑎᔨᐅᔪᑦ ᐱᓕᕆᐊᖑᑲᐃᓐᓇᖅᑐᒧᑦ;  
 
   (e) ᑮᓇᐅᔭᖃᑦᑎᑦᑎᔨᐅᔫᑉ ᐃᓚᒋᔭᐅᓂᖓ ᐱᓕᕆᐊᖑᑲᐃᓐᓇᖅᑐᒧᑦ;  
 
   (f) ᐊᑐᖅᑕᐅᓂᐊᖅᑐᑦ ᐱᓕᕆᓂᖃᑦᑎᓪᓗᒋᑦ ᐱᓕᕆᐊᖑᑲᐃᓐᓇᓂᐊᖅᑐᒧᑦ;  
 
   (g) ᐱᓕᕆᓂᖃᕐᓂᐊᕐᑎᓪᓗᒋᑦ ᐆᒪᔪᒥᒃ ᐆᒪᔪᓕᕆᓗᑎᒃ, ᐸᖅᑭᔭᐅᓂᐊᖅᑐᑦ 

ᐊᒻᒪᓗ ᓂᕆᑎᑕᐅᓗᑎᒃ ᐆᒪᔪᑦ ᐱᔭᐅᓯᒪᔪᑦ ᐊᒻᒪᓗ 
ᐅᓯᑲᑦᑕᖅᑕᐅᓂᖏᓐᓄᑦ ᐸᕐᓇᒍᑎᑕᖃᕐᓗᓂ ᐆᒪᔪᖅᑕᐅᓯᒪᔪᓄᑦ;  

 
   (h) ᐱᓇᓱᒍᑎᐅᔪᓪᓕ ᖃᐅᔨᓴᕐᓂᕐᒧᑦ, ᓇᓚᐅᖅᑖᖅᓯᒪᔪᑦ ᐆᒪᔪᐃᑦ 

ᐊᒥᓲᓂᖏᓐᓂᒃ ᐊᖑᓇᓱᒃᑕᐅᓂᐊᖅᑐᑦ ᐅᕝᕙᓘᓐᓃᑦ ᐊᐅᓚᑕᐅᓂᐊᖅᑐᑦ 
ᐊᒻᒪᓗ ᐆᒪᔪᒥᒃ ᐊᐅᓚᑎᑦᑎᔪᖃᕐᓂᐊᖅᐸᑦ;  

 
   (i) ᐅᓂᒃᑳᖅᓯᒪᔪᖃᕐᓗᓂ ᐱᓕᕆᓂᐊᖅᑐᖅ ᐱᓕᕆᖃᑦᑕᖅᓯᒪᓂᖓᓂᒃ 

ᐊᒻᒪᓗ ᐊᓯᖏᑦ ᐃᓚᒋᔭᐅᓂᐊᖅᑐᑦ ᑕᕝᕙᓂ ᐱᓕᕆᐊᖑᑲᐃᓐᓇᖅᑐᒥ;  
 
   (j) ᓇᓗᓇᐃᖅᓯᒪᔪᒥᒃ ᐊᓯᒃᑲᓐᓂᖃᑉᐸᑕ ᐊᔪᓐᖏᔾᔪᑏᑦ ᐅᕝᕙᓘᓐᓃᑦ 

ᐱᔪᓐᓇᐅᑏᑦ ᐱᔪᒪᓇᓱᐊᖅᑑᑉ ᐱᔭᕆᐊᓕᖏᑦ ᐱᓕᕆᓂᐅᓂᐊᖅᑐᒧᑦ 
ᐱᖁᔭᖏᑎᒍᑦ ᓄᓇᕗᑦ ᐅᕝᕙᓘᓐᓃᑦ ᑲᓇᑕᐅᑉ.  

 
 
ᐅᖃᐅᓰᑦ:  
• ᐊᓯᒃᑲᓐᓂᖏᓐᓂᒃ ᑐᑭᓯᐅᒪᔾᔪᑎᓂᒃ ᐱᑕᖃᕆᐊᖃᑐᐃᓐᓇᕆᐊᓕᒃ ᒪᓕᓪᓗᒍ ᑎᑎᕋᖅᓯᒪᔪᖅ 22(1)(c) 

ᐃᓗᐊᓂ ᐱᖁᔭᑦ. 



ᐊᔪᓐᖏᔾᔪᑎᑦ ᐊᒻᒪᓗ ᓂᕕᖓᑖᓄᑦ ᒪᓕᒐᕋᓛᑦ  – ᑎᑎᕋᖅᑕᐅᒋᐊᖓᖅᑐᑦ #14   ᒫᑦᓯ 15, 2005 
 
 

 
ᐅᖃᖃᑎᒌᒍᑎᒃᓴᑐᐃᓐᓇᖅ - ᑭᖑᓪᓕᖅᐹᕆᖏᑕᖓ ᓱᓕ   6 

(2) ᐱᔪᒪᓇᓱᐊᖅᑐᖅ ᐊᔪᓐᖏᔾᔪᑎᒥᒃ ᓇᓗᓇᐃᖅᓯᒪᔪᒥᒃ ᐱᓕᕆᐊᖑᓂᐊᖅᑐᒧᑦ ᐱᑕᖃᕆᐊᓕᒃ 
ᑖᒃᑯᑎᒎᓇ ᒪᓕᒐᕋᓛᑎᒍᑦ, ᐃᓱᒪᑕᒻᒪᕆᒃ ᐊᐅᓚᑎᑦᑎᓂᐊᖅᑐᖅ ᐊᑦᔨᖓᓂᒃ ᐱᔪᒪᓇᓱᐊᕐᕈᑎᐅᑉ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ 
ᐱᓕᕆᕕᐅᓂᐊᖅᑐᒥ.  
 
 (3) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᔪᑦ 
ᐊᑦᔨᖓᓂᒃ ᐱᔪᒪᓇᓱᐊᕐᕈᑎᐅᑉ, ᑐᓂᓯᒍᓐᓇᖅᑐᑦ ᐅᖃᐅᓯᒥᓂᒃ ᐃᓱᒪᑕᒻᒪᕆᒻᒧᑦ ᐃᓗᐊᓂ ᐅᓪᓗᐃᑦ 40 
ᐱᒋᐊᕐᓗᓂ ᐅᓪᓗᖓᓂᒃ ᐊᑦᔨᖓ ᐱᔪᒪᓇᓱᐊᕐᕈᑎᐅᑉ ᐱᔭᐅᓚᐅᕐᓂᖓᑕ.  
 

 (4) ᐃᓱᒪᑕᒻᒪᕆᒃ ᐊᐅᓚᑎᑦᑎᓂᐊᖅᑐᖅ ᐊᑦᔨᖓᓂᒃ ᐅᖃᐅᓯᖃᑦᑐᖃᕐᓂᖅᐸᑦ ᑎᑎᕋᖅᓯᒪᔪᑦ ᐃᓚᒍᑕ 
(3) ᐱᔪᒪᓇᓱᐊᖅᑐᒧᑦ ᐊᒻᒪᓗ ᑖᓐᓇ ᐱᔪᒪᓇᓱᐊᖅᑐᖅ ᐅᓪᓗᓂᒃ 21-ᓂᑦ ᑭᐅᕕᖃᕈᓐᓇᓂᐊᖅᑐᓂ 
ᐃᓱᒫᓘᑕᐅᔪᓄᑦ ᓴᖅᑭᖅᑐᓂᒃ ᐅᖃᐅᓯᐅᓯᒪᔪᓂᒃ, ᐱᖃᓯᐅᑎᓪᓗ ᐋᖅᑭᒋᐊᕈᑎ ᐅᕝᕙᓘᓐᓃᑦ ᐲᖅᑕᐅᓂᖓ 
ᐱᔪᒪᓇᓱᐊᕐᕈᑎᐅᑉ.  
 

 (5) ᐊᔪᓐᖏᔾᔪᑎᒥᒃ ᑐᓂᓯᓚᐅᖏᓂᕐᒥᓂ, ᐃᓱᒪᑕᒻᒪᕆᒃ ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᖅ 
 

   (a) ᐅᖃᐅᓯᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐅᕝᕙᓘᓐᓃᑦ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ ᐃᓗᐊᓂ ᐅᓪᓗᐃᑦ 40;  

 

   (b) ᐱᔪᒪᓇᓱᐊᖅᑑᑉ ᑭᐅᔾᔪᑎᒋᓯᒪᔭᖏᑦ ᐅᓪᓗᓂᒃ 21-ᓂᑦ ᐱᕕᖃᑐᓂ; 
ᐊᒻᒪᓗ   

 

   (c) ᑖᓐᓇᓗ ᐱᓕᕆᐊᖑᔪᖅ ᑭᒃᑯᑐᐃᓐᓇᕐᓄᑦ ᐱᔪᒫᒍᓯᒪᒻᒪᖔᖅ.  
 

 (6) ᐃᓱᒪᑕᒻᒪᕆᒃ ᐱᔪᒪᓇᓱᐊᖅᑐᒥᒃ ᐋᖅᑭᒋᐊᖁᔨᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐊᓯᒃᑲᓐᓂᖏᓐᓂᒃ 
ᑐᑭᓯᐅᒪᔾᔪᑎᓂᒃ ᑐᓂᓯᖁᔨᓗᓂ ᐱᓕᕆᐊᖑᓂᐊᖅᑐᒧᑦ ᓯᕗᓂᐊᒍᑦ ᐊᔪᓐᖏᔾᔪᑎ ᑐᓂᔭᐅᓚᐅᖏᑎᓪᓗᒍ.  
 
 (7) ᐃᓱᒪᑕᒻᒪᕆᐅᑉ ᑕᐃᒪᐃᑦᑕᕆᐊᖃᑦᑐᒋᒍᓂᐅᒃ, ᐱᔪᒪᓇᓱᐊᖅᑐᖅ ᑐᓂᓯᒃᑲᓐᓂᕆᐊᖃᖏᑦᑐᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᐃᓐᓇ 
ᐱᓕᕆᐊᖑᓂᐊᖅᑑᑉ ᓇᓗᓇᐃᖅᓯᒪᓂᖓ ᐊᓯᔾᔨᖅᐸᑦ ᑎᑎᕋᖅᓯᒪᔪᑎᒍᑦ (6).  
 
 (8) ᐃᓚᓕᐅᑎᔪᑦ ᖃᓄᐃᓕᖓᓂᕆᓂᐊᖅᑕᖓᓄᑦ ᒪᓕᒐᕋᓛᑎᒍᑦ ᐅᕝᕙᓘᓐᓃᑦ ᐃᓱᒪᑕᒻᒪᕆᐅᑉ 
ᒪᓕᒃᑕᐅᖁᔭᖏᑎᒍᑦ ᑎᑎᕋᖅᓯᒪᔪᑦ ᐃᓚᖑᑕᖓᑎᒍᑦ 30(1) ᐃᓗᐊᓂ ᐱᖁᔭᑦ, ᐱᔪᒪᓇᓲᑎᒥᒃ ᑐᑭᓯᔾᔪᑎᐅᔪᑦ 
ᐊᒻᒪᓗ ᐊᓯᔾᔨᕐᓂᐅᔪᑦ ᐱᓕᕆᐊᖑᓂᐊᖅᑐᒧᑦ ᐊᔪᓐᖏᔾᔪᑎᐅᑉ ᐋᖅᑭᒃᓯᒪᒍᑎᒋᓂᐊᖅᐸᐃᑦ.  
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᖏᑦ  
 

6. (1) ᓈᒻᒪᒋᔭᐅᔪᖅ ᐃᓱᒪᓕᐅᕈᑎᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑐᓂᓯᓗᑎᒃ 
 ᐊᔪᓐᖏᔾᔪᑎᒥᒃ,  

   (a) ᐱᔪᒪᓇᓱᐊᖅᓯᒪᔪᖅ, ᒪᓕᓪᓗᓂ ᒪᓕᒐᖏᓐᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ, ᑐᒃᓯᕋᕆᐊᓕᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᓱᒪᓕᐅᕈᑎᖃᖁᔨᓗᑎᒃ;  

 
   (b) ᐃᓱᒪᑕᒻᒪᕆᒃ ᖃᐅᔨᒪᒋᐊᕐᓂᐊᖅᐳᖅ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑐᓴᐅᒪᑎᑕᐅᑦᑎᐊᕐᕋᓗᐊᕐᒪᖔᑕ  ᐃᓗᓕᖏᓐᓂᒃ; ᐊᒻᒪᓗ  
 
   (c) ᐃᓱᒪᑕᒻᒪᕆᒃ ᑐᓂᓯᓂᐊᖏᓚᖅ ᐊᔪᓐᖏᔾᔪᑎᒥᒃ ᑭᓯᐊᓂ 

ᐃᓱᒪᓕᐅᕈᑕᐅᓯᒪᓕᖅᐸᑦ.  
 
 (2) ᑎᑎᕋᖅᓯᒪᔪᖅ ᐃᓚᒍᑕᖅ (1) ᐃᓕᖓᒻᒥᔪᖅ ᐃᓱᒪᓕᐅᕈᑕᐅᓯᒪᔪᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑕ ᐃᓱᒪᓕᐅᕈᑎᒋᔭᕆᐊᖃᖅᓯᒪᔭᖏᓐᓄᑦ ᑭᓯᐊᓂᓕ ᐃᓚᓕᐅᔾᔭᐅᓯᒪᖏᑦᑐᑦ ᐃᓗᐊᓂ ᓇᓗᓇᐃᖅᓯᒪᓂᖓᑕ 
"ᓈᒻᒪᖏᔭᐅᔪᖅ ᐃᓱᒪᓕᐅᕈᑎᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ" ᑎᑎᕋᖅᓯᒪᔪᒥ 2 ᐃᓗᐊᓂ ᐱᖁᔭᑦ.  
 

ᓄᓇᕗᒻᒥ ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐊᒻᒪᓗ  
ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ  

 

7. (1) ᕿᒥᕐᕈᓂᖅ, ᐃᓱᒪᓕᐅᕈᑦ, ᓈᒻᒪᓴᕐᓂᖅ ᐅᕝᕙᓘᓐᓃᑦ ᐊᔪᓐᖏᑎᑦᑎᓂᖅ ᐱᑕᖃᕆᐊᖃᑉᐸᑦ 
ᑖᒃᑯᓇᓐᖓᑦ ᓄᓇᕗᒻᒥ ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᑖᒃᑯᐊ 
ᓄᓇᕗᒻᒥ ᐸᕐᓇᐃᓂᕐᒧᑦ ᑲᒪᔩᑦ ᐊᔪᓐᖏᔾᔪᑎ ᑐᓂᔭᐅᓚᖏᓐᓂᖓᓂ,  
 
   (a) ᐱᔪᒪᓇᓱᐊᖅᑐᖅ, ᒪᓕᓪᓗᓂ ᒪᓕᒐᖏᓐᓂᒃ ᓄᓇᕗᒻᒥ 

ᐱᕙᓪᓕᐊᑎᑦᓯᔪᒪᔪᖃᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐅᕝᕙᓘᓐᓃᑦ 
ᓄᓇᕗᒻᒥ ᐸᕐᓇᐃᓂᕐᒧᑦ ᑲᒪᔨᑦ, ᑐᒃᓯᕋᕈᓐᓇᖅᑐᖅ ᕿᒥᕐᕈᓂᖃᖁᔨᓗᓂ, 
ᐃᓱᒪᓕᐅᖁᔨᓗᓂ, ᓈᒻᒪᔅᓴᖁᔨᓗᓂ ᐅᕝᕙᓘᓐᓃᑦ ᐊᔪᓐᖏᑎᑦᑎᖁᔨᓗᓂ;  

 
   (b) ᐃᓱᒪᑕᒻᒪᕆᒃ ᖃᐅᔨᒪᒋᐊᕐᓂᐊᖅᐳᖅ ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᑎᑦᓯᔪᒪᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐅᕝᕙᓘᓐᓃᑦ 
ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔩᑦ ᑐᓴᐅᒪᑎᑕᐅᑦᑎᐊᕐᒪᖔᑕ 
ᖃᓄᐃᓕᖓᓂᕆᔭᖓᓂᒃ ᐱᔪᒪᓇᓱᐊᕐᕈᑎᐅᑉ; 

 
   (c) ᐃᓱᒪᑕᒻᒪᕆᒃ ᑐᓂᓯᓂᐊᖏᓚᖅ ᐊᔪᓐᖏᔾᔪᑎᒥᒃ ᕿᒥᕐᕈᓂᐅᖁᔭᐅᓯᒪᔪᖅ, 

ᐃᓱᒪᓕᐅᕈᑎᖃᕐᓂᖅ ᐅᕝᕙᓘᓐᓃᑦ ᓈᒻᒪᒋᔭᐅᓂᖅ ᐊᔪᓐᖏᑎᑕᐅᓂᕐᓘᓐᓃᑦ 
ᐋᖅᑭᒃᑕᐅᓚᐅᖅᑎᓪᓗᒍ; ᐊᒻᒪᓗ  

 
   (d) ᐊᔪᓐᖏᔾᔪᑎ ᐃᓚᓕᐅᔾᔨᓯᒪᔭᕆᐊᓕᒃ ᒪᓕᒃᑕᐅᔭᕆᐊᖃᑦᑐᓂᒃ ᓄᓇᕗᒻᒥ 

ᐱᕙᓪᓕᐊᑎᑦᓯᔪᒪᔪᖃᑦᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑕ ᐱᓕᕆᐊᕐᒧᑦ 
ᓇᓗᓇᐃᒃᑯᑕᒥ ᒪᓕᓪᓗᒍ ᐊᖏᖃᑎᒌᒍᑦ.  

 

ᐊᖏᖅᓯᒪᓂᖓ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ 
 

8. (1) ᐱᖁᔭᖅ ᐅᕝᕙᓘᓐᓃᑦ ᒪᓕᒐᕋᓛᑦ ᐱᑕᖃᕆᐊᖃᑦᑎᑎᑉᐸᑕ ᐊᖏᖅᓯᒪᓂᖓᓂᒃ ᓄᓇᓕᓐᓂ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑐᓂᓯᓂᐊᕐᓗᑎᒃ ᐊᔪᓐᖏᔾᔪᑎᒥᒃ, ᐃᓱᒪᑕᒻᒪᕆᒃ ᑐᓴᖅᑎᑎᑦᑎᐊᕐᓂᐊᖅᑐᖅ 
ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᖃᓄᐃᓕᖓᓂᕆᔭᖓᓂᒃ ᐱᔪᒪᓇᓱᐊᕐᕈᑎᐅᑉ ᐊᒻᒪᓗ ᐊᔪᓐᖏᔾᔪᑎ 
ᑐᓂᔭᐅᓂᐊᕐᖏᓚᖅ ᑭᓯᐊᓂ ᐱᔪᒪᓇᓱᐊᖅᑐᖅ ᑐᓂᓯᓚᐅᖅᑎᓪᓗᒍ ᓱᓕᔪᓐᓇᐅᑎᒥᒃ ᐊᖏᖅᓯᒪᓂᖓᓂᒃ ᓄᓇᓕᓐᓂ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑕ ᐱᔪᒪᓇᓱᐊᕐᕈᑎᒧᑦ.    

(2) ᐱᔪᒪᓇᓱᐊᖅᑐᖅ ᐊᔪᓐᖏᔾᔪᑎᒥᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᒋᑉᐸᒋᑦ ᐅᕝᕙᓘᓐᓃᑦ 

ᓴᖅᑭᑕᐅᓯᒪᔪᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᑖᒃᑯᐊ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 
ᑐᓴᐅᒪᑦᑎᐊᖅᑐᒋᔭᐅᓂᐊᖅᐳᑦ ᐊᒻᒪᓗ ᐊᖏᖅᓯᒪᓱᒋᔭᐅᓗᑎᒃ ᐱᔪᒪᓇᓱᐊᕈᑎᒧᑦ.  

ᖃᐅᔨᒃᑲᐃᓂᖅ ᐊᔪᓐᖏᔾᔪᑎᒥᒃ ᑐᓂᓯᓂᕐᒥᒃ  
 

9. (1) ᐃᓱᒪᑕᒻᒪᕆᒃ ᖃᐅᔨᒃᑲᐃᓂᐊᖅᑐᖅ ᑐᓂᓯᓂᕐᒥᓂᒃ ᐊᔪᓐᖏᔾᔪᑎᒥᒃ ᓇᓗᓇᐃᖅᑕᐅᓯᒪᔪᒧᑦ 
ᐱᓕᕆᐊᖑᓂᐊᖅᑐᒧᑦ  
 

   (a) ᓇᓕᐊᑐᐃᓐᓇᖅ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 
ᐱᓕᕆᕕᐅᓂᐊᖅᑐᒦᑦᑐᖅ ᐊᖏᖅᑕᐅᓯᒪᔪᒥ ᐊᔪᓐᖏᔾᔪᑎᒃᑯᑦ; ᐊᒻᒪᓗ  

 

   (b) ᑖᒃᑯᐊ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᒻᒥ 
ᐱᕙᓪᓕᐊᑎᑦᓯᔪᖃᑦᑎᓪᓗᒍ ᖃᐅᔨᓴᕐᓂᕐᒧᑦ ᑲᑎᒪᔨᖏᑦ  ᐅᕝᕙᓘᓐᓃᑦ 
ᓄᓇᕗᒻᒥ ᐸᕐᓇᐃᓂᕐᒧᑦ ᑲᒪᔩᑦ, ᕿᒥᕐᕈᓂᖏᑦ, ᐃᓱᒪᓕᐅᕈᑎᖏᑦ, 
ᐊᖏᕈᑎᖃᕐᓂᖏᑦ ᐅᕝᕙᓘᓐᓃᑦ ᐊᔪᓐᖏᑎᑦᑎᓂᕐᒥᒃ ᐱᔭᕆᐊᖃᓚᐅᖅᑐᑦ 
ᐊᔪᓐᖏᔾᔪᑎ ᑐᓂᔭᐅᓚᐅᖏᓐᓂᖓᓂ.   

 

ᐅᖃᐅᓰᑦ: 
• ᖃᓄᐃᒻᒪᑦ ᑖᒃᑯᐊ ᓄᓇᕗᒻᒥ ᐱᕙᓪᓕᐊᑎᑦᓯᔪᖃᕋᓱᐊᖅᑎᓪᓗᒍ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ ᐊᒻᒪᓗ 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᒪᔩᑦ ᖃᐅᔨᒃᑲᑦᑕᐅᒋᐊᖃᑉᐸᑦ ᐊᔪᓐᖏᔾᔪᑎᓄᑦ ᓴᓐᖏᓂᖃᕝᕕᒋᖏᑕᒥᓄᑦ, 
ᓲᕐᓗ ᐊᖑᓇᓱᓐᓂᕐᒧᑦ ᐃᓕᓐᓂᐊᕐᓂᕐᒧᑦ ᐊᔪᓐᖏᔾᔪᑏᑦ?  

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑖᒃᑯᓂᖓᓕᒫᖅ ᐱᔪᒪᕙᑦ?  
 

 (2) ᒪᓕᒃᑕᐅᔭᕆᐊᓕᒃ ᖃᐅᔨᒃᑲᐃᓂᕐᒧᑦ ᑎᑎᕋᖅᓯᒪᔪᒥ ᐃᓚᒍᑕᖅ (1) ᐃᓚᓕᐅᑎᓯᒪᔪᖅ 
ᐊᓯᖏᓐᓄᑦ ᐊᑐᖅᑕᐅᔭᕆᐊᓕᓐᓄᑦ ᐱᖁᔭᓂ ᐅᕝᕙᓘᓐᓃᑦ ᒪᓕᒐᕋᓛᑦ ᖃᐅᔨᒃᑲᐃᓂᐊᕐᓗᓂ.  
 
 

ᓯᕗᓪᓕᐅᑎᑕᐅᒐᔭᖅᑐᑦ ᐊᒻᒪᓗ ᐊᐱᕆᔭᐅᖅᑳᕆᐊᓖᑦ 
 

10. ᐃᓱᒪᑕᒻᒪᕆ ᐃᒪᐃᓐᓂᐊᖅᐳᖅ, ᒪᓕᓗᒍ ᑎᑎᕋᖅᓯᒪᔪᖅ 113 ᐃᓗᐊᓂ ᐱᖁᔭᑦ, ᖃᐅᔨᒪᒋᐊᕐᓗᓂ 
ᓯᕗᓪᓕᖅᐸᐅᑎᑕᐅᓗᑎᒃ ᑐᓂᐅᖅᑲᐃᓂᖏᓐᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔪᓐᖏᔾᔪᑎᓂᒃ ᐊᒻᒪᓗ ᐆᒪᔪᓂᒃ 
ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑏᑦ ᑐᓂᔭᐅᓯᒪᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᑦ.  
 

11. (1) ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᐱᕆᔭᐅᖅᑳᕆᐊᖃᑉᐸᑕ  ᐃᓗᐊᓂ ᓄᓇᕗᑦ 
ᐊᖏᖃᑎᒌᒍᑕᐅᓯᒪᔫᑉ ᓯᓚᑖᓂ ᑕᒪᑐᒧᖓ ᐊᔪᓐᖏᔾᔪᑎᑖᓂᕐᒧᑦ, ᒪᓕᓪᓗᒍ ᑎᑎᕋᖅᓯᒪᔪᖅ 104 ᐃᓗᐊᓂ 
ᐱᖁᔭᑦ, ᐃᓱᒪᑕᒻᒪᕆᒃ ᖃᐅᔨᒋᐊᕐᓂᐊᖅᑐᖅ ᒪᓕᒃᑕᐅᑦᑎᐊᕐᕋᓗᐊᕐᒪᖔᑕ ᒪᓕᒃᑕᐅᔭᕆᐊᓖᑦ ᑎᑎᕋᖅᓯᒪᔪᓂ.  
 

 (2) ᓇᓗᓇᖏᑦᑎᐊᖁᓪᓗᒍ, ᐅᑯᐊ ᐊᔪᓐᖏᔾᔪᑏᑦ ᒪᓕᒋᐊᖃᑦᑎᑕᐅᔪᑦ  ᐊᐱᕆᔭᐅᖅᑳᕆᐊᓕᓐᓄᑦ 
ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᒍᑕᒥ (1):  
 

   (a) ᓂᕐᔪᑎᓂᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑎ; 
 

   (b) ᓂᐅᕐᕈᑎᖃᑦᑎᑦᑎᔨᐅᑉ ᐊᔪᓐᖏᔾᔪᑎᖓ; 

   (c) ᕿᑐᒻᒪᔅᓴᐃᓂᕐᒧᑦ ᐊᔪᓐᖏᔾᔪᑎ; 
 

   (d) ᑲᐃᒻᒥᖅᓱᐃᓂᖅ ᐊᒥᕐᓂᒃ ᐊᔪᓐᖏᔾᔪᑎ. 
ᐅᖃᐅᓰᑦ:  
• ᐱᖃᓯᐅᔾᔨᓯᒪᕗᖓ ᑎᑎᖅᑲᓂᒃ ᓇᓗᓇᐃᖅᓯᒪᔪᓂᒃ ᐊᔪᓐᖏᔾᔪᑎᓂᒃ ᐃᓗᐊᓃᑦᑐᑦ ᑎᑎᕋᖅᓯᒪᔪᖅ ᐃᓚᒍᑕᖓᓂ 

(1) ᓄᓇᕗᑦ ᑐᓐᖓᕕᒃᑯᓐᓂᑦ ᐋᖅᑭᓱᖅᑕᐅᓯᒪᔪᓂᒃ.  
• ᑕᑯᓇᒍᒪᑐᐃᓐᓇᕆᐊᖃᑦᑐᓯ ᓂᐅᕐᕈᑎᖃᕐᓂᕐᒥᒃ ᐆᒪᔪᒥᒃ ᐱᔭᐅᓯᒪᔪᒥᒃ ᐊᑐᕐᓗᑎᒃ ᐆᒪᔪᑦ ᐱᓯᒪᑦᑎᓂᕐᒧᑦ 

ᐊᔪᓐᖏᔾᔪᑎᑎᒍᑦ.

 

 (3) ᒪᓕᓪᓗᒍ ᐊᖏᖃᑎᒌᒍᑎ, ᒪᓕᒃᑕᐅᔭᕆᐊᓖᑦ ᐊᑐᖅᑕᐅᑎᓪᓗᒍ ᐱᔪᓐᓇᕐᓂᖅ ᐊᐱᕆᔭᐅᖅᑳᕆᐊᖃᕐᓂᕐᒧᑦ  
ᒪᓕᓪᓗᒍ ᑎᑎᕋᖅᓯᒪᔪᖅ 104 ᐃᓗᐊᓐ ᐱᖁᔭᑦ ᐃᒪᐃᓕᖓᕗᑦ:  
 
   (a) ᐱᔪᖃᓚᐅᖅᑎᓪᓗᒍ ᑎᑎᖅᑲᒥᒃ ᐱᔪᒪᓂᕐᒧᑦ ᑭᓇᑐᐃᓐᓇᕐᒥᒃ, ᐊᓯᒋᑉᐸᒍ ᐃᓅᑉ, 

ᐅᕝᕙᓘᓐᓃᑦ ᑲᑐᔾᔨᖃᑎᒌᑦ, ᐊᓯᖏᑦ ᐅᑯᐊ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᑦ, ᐋᖅᑭᒃᓯᔪᖃᕐᓗᓂ ᐃᓪᓗᒥᒃ, ᓇᒻᒥᓂᖁᑎᒋᔭᒥᒃ ᐅᕝᕙᓘᓐᓃᑦ 
ᓂᐅᕕᖅᕕᒃᓴᒥᒃ ᐃᓕᖓᓂᖃᑦᑐᑦ ᐊᐱᕆᔭᐅᖅᑳᕆᐊᓕᓐᓄᑦ, ᐃᓱᒪᑕᒻᒪᕆᒃ 
ᖃᐅᔨᒃᑲᐃᓂᐊᖅᑐᖅ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᑎᑎᖅᑲᑎᒍᑦ ᐱᔪᒪᔪᖃᑦᑎᓪᓗᒍ;  

 
   (b) ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ ᐱᓚᐅᖅᑎᓪᓗᒋᑦ ᖃᐅᔨᒃᑲᐃᔾᔪᑎᒥᒃ 

ᑎᑎᕋᖅᓯᒪᔪᑦ ᐊᕕᓐᓂᐊ (a) ᐅᓪᓗᓂᒃ 120-ᓂᒃ ᐱᕕᒃᓴᖃᕐᓂᐊᖅᐳᑦ 
ᑐᓴᖅᑎᑦᑎᓗᑎᒃ ᐃᓱᒪᑕᒻᒪᕆᒻᒥᒃ ᐊᑐᕋᓱᐊᕐᓂᐊᕐᓂᕐᒥᓂᒃ 
ᐊᐱᕆᔭᐅᖅᑳᕆᐊᖃᕐᓂᕐᒥᒃ;  

 
   (c) ᐃᓱᒪᑕᒻᒪᕆᒃ ᐱᕕᖃᑦᑎᑕᐅᓂᐊᖅᑐᖅ ᐅᓪᓗᓂᒃ 21-ᓂᒃ ᐱᓚᐅᖅᑎᓪᓗᒍ 

ᑎᑎᕋᖅᓯᒪᔪᒥᒃ ᖃᐅᔨᒃᑲᐃᔾᔪᑎᒥᒃ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᓂᑦ 
ᖃᐅᔨᒃᑲᐃᓂᐊᕐᓗᓂ ᐱᔪᒪᓇᓱᐊᖅᓯᒪᔪᒥᒃ ᑖᒃᑯᐊ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᑦ ᑐᕌᖅᑕᖏᓐᓂᒃ;  

 
   (d) ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ ᐱᕕᖃᑦᑎᑕᐅᓂᐊᖅᑐᑦ 120 ᐅᓪᓗᓂᒃ 

ᐱᐊᓂᒃᓯᓗᑎᒃ ᓄᓇᓕᓐᓂ ᐅᖃᖃᑎᒌᒋᐊᖃᓂᖅᐸᑕ ᐊᒻᒪᓗ ᑐᓂᓯᓗᑎᒃ ᓄᓇᒥ 
ᐱᓕᕆᕕᐅᓂᐊᖅᑐᒥ ᑐᒃᓯᕋᐅᑎᒥᒃ ᐃᓱᒪᑕᒻᒪᕆᒻᒧᑦ;  

 
   (e) ᐃᓱᒪᑕᒻᒪᕆᒃ ᐅᓪᓗᓂᒃ 60-ᓂᑦ ᐱᕕᖃᕐᓂᐊᖅᑐᖅ ᐱᐊᓂᒃᑕᐅᓚᐅᖅᑎᓪᓗᒍ 

ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᑦ ᐊᕕᓂᐊ  
    (d) -ᒥ ᓈᒻᒪᓴᕐᓂᐊᕐᓗᓂ ᐱᓕᕆᐊᖑᒍᒪᔪᒥᒃ, ᐱᑕᖃᑉᐸᑦ ᐱᑕᖃᖏᐸᓪᓘᓐᓃᑦ 

ᖃᓄᐃᓕᖓᓂᒃᓴᖏᓐᓂᒃ, ᐅᕝᕙᓘᓐᓃᑦ ᑐᒃᓯᕋᐅᑎ ᖁᔭᓈᖅᑕᐅᓗᓂ;  
 
   (f) ᓈᒻᒪᒋᔭᐅᑉᐸᑦ ᑐᒃᓯᕋᐅᑎᐅᔪᖅ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ 230-

ᓂᑦ ᐅᓪᓗᓂ ᐱᕕᖃᕐᓂᐊᖅᑐᑦ ᐱᓇᓱᐊᕐᓗᑎᒃ ᐃᓪᓗᒧᑦ ᐱᔪᓐᓇᐅᑎᓂᒃ ᐊᒻᒪᓗ 
ᑐᓂᓯᓗᑎᒃ ᐊᑦᔨᖏᓐᓂᒃ ᐃᓪᓗᓄᑦ ᐸᕐᓇᒍᑎᓂᒃ; 

  
(g) ᐊᑐᖅᑕᐅᔭᕆᐊᓕᓐᓂᒃ ᒪᓕᓚᐅᖅᑎᓪᓗᒋᑦ ᑎᑎᕋᖅᓯᒪᔪᑦ ᐊᕕᓐᓂᐊ  

(f), -ᒥ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ 590-ᓂᑦ ᐅᓐᓗᓂ 
ᐱᕕᖃᕐᓂᐊᖅᑐᑦ ᐱᐊᓂᒃᓯᓗᑎᒃ ᓴᓇᔭᕆᐊᓕᓐᓂᒃ ᐊᒻᒪᓗ ᐱᔾᔭᐃᖅᓯᓗᑎᒃ 
ᓈᒻᒪᒋᔭᐅᓂᖓᓂᒃ ᐃᓪᓗᒧᑦ ᖃᐅᔨᓴᖅᑎᐅᓂᐊᖅᑐᓂᒃ;  

 
   (h) ᒥᓂᔅᑕ ᐱᕕᒃᓴᕆᔭᐅᔪᒥᒃ ᐅᖓᕙᕆᐊᖅᓯᒍᓐᓇᖅᑐᖅ ᑎᑎᕋᖅᑕᐅᓯᒪᔪᓂᒃ ᑕᕝᕙᓂ 

ᑎᑎᕋᖅᓯᒪᔪᒥ ᑕᐃᒪᐃᖁᔭᐅᒍᓂ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᓄᑦ.  
 
 

ᑐᓐᖓᕕᒋᔭᐅᔪᑦ ᐊᒻᒪᓗ ᒪᓕᒐᒃᓴᖏᑦ 
 
12. ᐊᔪᓐᖏᔾᔪᑎᖃᑦᑎᐅᔪᖅ ᓯᖁᒥᑦᑎᓂᐊᖏᓚᖅ ᑐᓐᖓᕕᒋᔭᖏᓐᓂᒃ ᐊᒻᒪᓗ ᒪᓕᒐᒃᓴᖏᓐᓂᒃ 
ᐊᔪᓐᖏᔾᔪᑎᖓᑕ.  
 

ᐊᓯᔾᔩᓂᖅ ᐊᔪᓐᖏᔾᔪᑎᓂᒃ ᐅᕝᕙᓘᓐᓃᑦ ᓂᕕᖓᑖᓂᒃ 
 
13. ᑭᓇᑐᐃᓐᓇᖅ ᐊᓯᔾᔩᒍᒪᔪᖅ ᐊᔪᓐᖏᔾᔪᑎᒥᓂᒃ ᐅᕝᕙᓘᓐᓃᑦ ᓂᕕᖓᑖᒥᒃ ᔭᒐᑦᑐᒥᓂᕐᒥᒃ ᐅᕝᕙᓘᓐᓃᑦ 
ᓱᕋᑦᑐᒥᓂᕐᒥᒃ ᑐᓂᓯᒋᐊᖃᑦᑐᖅ ᐃᓱᒪᑕᕐᒧᑦ ᐅᑯᓂᖓ 
 
   (a) ᓇᓗᓇᐃᖅᓯᒍᑎᒥᒃ ᓇᓗᓇᐃᖅᓯᔪᒥᒃ ᔭᒐᓐᓂᖓᓂᒃ ᐅᕝᕙᓘᓐᓃᑦ 

ᓱᕋᑦᑕᐅᓯᒪᓂᖓᓂᒃ ᑎᑎᕋᖅᕕᒃᑯᑦ ᐊᖏᖅᑕᐅᓯᒪᔪᒧᑦ ᒥᓂᔅᑕᒧᑦ; ᐊᒻᒪᓗ  
 
   (b) ᐊᓯᔾᔨᖅᑕᐅᓂᖓᓄᑦ ᐊᑭᖓ.  
 
 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔪᓐᖏᔾᔪᑎᓂᒃ ᑐᓂᓯᒃᑲᓂᕐᓂᖅ  
 
14. (1) ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔪᓐᖏᔾᔪᑎᖃᑦᑎᐅᔪᖅ ᐊᔪᓐᖏᑦᑐᖅ, ᐱᔪᒪᒐᓱᐊᕐᓂᒃᑯᑦ, 
ᐊᔪᓐᖏᔾᔪᑎᒥᒃ ᑐᓂᔭᐅᒃᑲᓂᕐᓗᓂ ᑎᑭᓪᓗᒍ ᐊᕐᕌᒍᓄᑦ ᖁᓕᓄᑦ, ᑭᓯᐊᓂᓕ ᐊᔪᓐᖏᔾᔪᑎᖃᑦᑐᖅ 
ᐱᓯᒪᑦᑎᒋᐊᖃᕈᓐᓃᓂᖅᑲᑦ ᐊᔪᓐᖏᔾᔪᑎᒥᓂᒃ.  
 
 (2) ᐊᕐᕌᒍᑦ ᖁᓕᑦ ᐅᖃᐅᑕᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᒍᑕᖓᓂ (1) ᐱᒋᐊᖅᕕᖃᑦᑐᖅ 
ᓯᕗᓪᓕᖅᐹᖅ ᐅᓪᓗᖓᓂ ᑐᓂᔭᐅᓂᖓᑕ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔪᓐᖏᔾᔪᑎᒥᒃ.  
 
 (3) ᑕᒪᒃᑯᓄᖓ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔪᓐᖏᔾᔪᑎᓄᑦ ᑐᓂᔭᐅᒃᑲᓂᕐᓂᐊᖅᑐᓄᑦ, 
ᐊᔪᓐᖏᔾᔪᑎᖃᑦᑎᐅᔪᑦ ᐱᔪᒪᓇᓱᐊᕐᕆᐊᓕᒃ ᓯᕗᓂᖓᒍᑦ ᐊᔪᓐᖏᔾᔪᑎᖓ ᐃᓱᓕᓚᐅᖏᓐᓂᖓᓂᒃ 
ᐊᖏᖅᑕᐅᓯᒪᓂᒃᑯᑦ ᐃᓱᒪᑕᒻᒪᕆᒻᒧᑦ.  
 

ᓂᐅᕕᐊᒃᓴᖃᑦᑎᐅᔪᖅ 
 

15. ᓂᐅᕕᐊᒃᓴᖃᑦᑎᐅᔪᖅ ᐊᑭᓕᖅᑕᐅᔾᔪᑎᒋᖃᑦᑕᓂᐊᖅᑕᖓ ᓂᐅᕐᕈᑎᖃᕐᓂᖓ ᒪᓕᓪᓗᒍ 
ᐊᔪᓐᖏᔾᔪᑎᓂᒃ, ᐱᔪᓐᓇᐅᑎᓂᒃ ᐅᕝᕙᓘᓐᓃᑦ ᓂᕕᖓᑖᓄᑦ ᒪᓕᓪᓗᒍ ᐊᑭᖁᑎᒋᔭᓄᑦ ᒪᓕᒐᕋᓛᑦ. 

ᐃᓚᖓ 2 
ᐊᔪᓐᖏᔾᔪᑏᑦ 

 
ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑏᑦ 

 
16. (1) ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᖃᕆᐊᖃᑦᑐᑦ ᐊᖑᓇᓱᓐᓂᐊᕐᓗᓂ ᐆᒪᔪᒥᒃ ᐅᕝᕙᓘᓐᓃᑦ ᐊᓯᖏᑦ 
ᓇᓗᓇᐃᖅᑕᐅᓯᒪᔪᑦ ᐆᒪᔪᐃᑦ, ᒪᓕᓪᓗᒍ ᑎᑎᕋᖅᓯᒪᔪᖅ 19 ᐃᓗᐊᓂ ᐱᖁᔭᑦ.  
 
 (2) ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᑦ ᐊᒡᒍᑐᖅᑕᐅᓯᒪᕗᑦ ᐃᒫᒃ:  
 
   (a) ᓄᓇᕗᒻᒥᐅᑕᖅ ᐊᖑᓇᓱᒍᓐᓇᕐᓂᖓᓄᑦᑦ ᐊᔪᓐᖏᔾᔪᑎ; 
 
   (b) ᓄᓇᕗᒻᒥᐅᑕᐅᖏᑦᑐᖅ ᐊᖑᓇᓱᒍᓐᓇᕐᓂᖓᓄᑦ ᐊᔪᓐᖏᔾᔪᑎ; 
 

   (c) ᑲᓇᑕᒥᐅᑕᐅᖏᑦᑐᖅ ᐊᖑᓇᓱᒍᓐᓇᕐᓂᖓᓄᑦ ᐊᔪᓐᖏᔾᔪᑎ;  
 

   (d) ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎ, ᑲᔪᓯᓯᒪᔪᖅ ᑎᑎᕋᖅᓯᒪᔪᒥ 244 
ᐃᓗᐊᓂ ᐱᖁᔭᑦ;  

 

   (e) ᐊᓪᓚᐃᑦ ᓄᓇᖃᖅᑳᖅᓯᒪᔪᖅ ᐊᖑᓇᓱᒍᓐᓇᕐᓂᖓᓄᑦ ᐊᔪᓐᖏᔾᔪᑎ; 
 

   (f) ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎ.  
 

ᐅᖃᐅᓯᒃᓴᖅ: 
• ᑎᑎᕋᖅᓯᒪᔪᓂ ᐊᖏᖅᑕᐅᓯᒪᔪᒥᒃ ᐱᑕᖃᖏᑦᑐᖅ ᐅᕙᓂ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎᓄᑦ.  
 

 (3) ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎ ᒪᓕᒐᕆᓂᐊᖅᐹ ᐊᔪᓐᖏᔾᔪᑎᓕᐅᑉ 
 

   (a) ᐊᖑᓇᓱᓐᓂᖅ ᒪᓕᓪᓗᒍ ᐱᖁᔭᑦ ᐊᒻᒪᓗ ᒪᓕᒐᕋᓛᑦ ᐊᒻᒪᓗ 
ᑎᓕᓯᔾᔪᑎᐅᔪᑦ ᐱᖁᔭᑎᒍᑦ;  

 

   (b) ᐅᓄᕐᓂᖏᓐᓄᑦ ᐊᖑᓇᓱᒃᑕᐅᒍᓐᓇᖅᑐᑦ ᐃᓕᖓᑎᓪᓗᒋᑦ 
ᐆᒻᒪᔪᕋᓱᐊᖅᑕᐅᓂᐊᖅᑐᒧᑦ, ᐃᓚᓐᖓᐃᓂᐊᖅᑎᓪᓗᒍ ᐅᓄᕐᓂᖏᑎᒍᑦ 
ᐊᖑᓇᓱᒃᑕᐅᒍᓐᓇᖅᑐᓂᒃ ᐆᒪᔪᓄᑦ; ᐊᒻᒪᓗ  

 

   (c) ᓂᕕᖓᑖᖃᕆᐊᖃᑦᑐᓄᑦ ᐊᖑᓇᓱᒃᑕᐅᓂᐊᖅᑐᓄᑦ ᐅᕝᕙᓘᓐᓃᑦ 
ᐱᓯᒪᑦᑎᓂᐊᕐᓗᓂ ᐆᒪᔪᓂᒃ, ᓂᕕᖓᑕᖃᕈᑎᒋᔭᕆᐊᓕᖏᑦ ᐊᑐᓂᒃ 
ᐆᒪᔪᖅᑕᐅᓂᐊᖅᑐᑦ.  

17. ᒪᓕᓪᓗᒋᑦ ᑖᒃᑯᐊ ᒪᓕᒐᕋᓛᑦ, ᓄᓇᕗᒻᒥᐅᑕᖅ ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎ, 
ᓄᓇᕗᒻᒥᐅᑕᐅᖏᑦᑐᓄᑦ ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎ ᐊᒻᒪᓗ ᑲᓇᑕᒥᐅᑕᐅᖏᑦᑑᑉ ᐊᔪᓐᖏᔾᔪᑎᖓ 
ᐊᔪᓐᖏᑎᑦᑎᔪᖅ ᐃᒫᒃ  
 
   (a) ᐊᖑᓇᓱᓐᓗᓂ ᒥᑭᔫᓂᒃ ᐆᒪᔪᓂᒃ, ᐊᓯᖏᓐᓂᒃ ᒥᖅᑯᓖᑦ;  
 
   (b) ᐊᖑᓇᓱᓪᓗᓂ ᖃᒃᑯᑕᓂᒃ ᐸᒥᐅᓕᓐᓂᒃ ᑐᒃᑐᕋᓛᓂᒃ; ᐊᒻᒪᓗ  
 

(c) ᐊᖑᓇᓱᓪᓗᓂ ᐊᓯᖏᓐᓂᒃ ᐆᒪᔪᓂᒃ ᐊᔪᓐᖏᑎᑕᐅᔪᓂᒃ ᐊᔪᓐᖏᑎᑕᐅᔪᓄᑦ 
ᓂᕕᖓᑖᒃᑯᑦ ᑐᓂᔭᐅᔪᖅ ᐊᔪᓐᖏᔾᔪᑎᖃᑦᑎᒧᑦ.  

 
ᐅᖃᐅᓰᑦ: 
• ᐊᖑᓇᓱᓐᓂᕐᒧᑦ ᒪᓕᒐᕋᓛᑦ ᐱᓕᕆᐊᖃᑦᑐᑦ ᐊᑐᖅᑕᐅᓂᖏᓐᓄᑦ ᒥᑭᒌᑦ.  
 
18. ᐱᑦᔪᑎᒋᓪᓗᒍ ᑎᑎᕋᖅᓯᒪᔪᖅ 244 ᐃᓗᐊᓂ ᐱᖁᔭᑦ, ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎ 
ᐊᔪᓐᖏᑎᑦᑎᕗᖅ ᐊᖑᓇᓱᒍᓐᓇᕐᓗᓂ ᐆᒪᔪᒥᒃ, ᐊᓯᖏᓐᓂᒃ ᒥᖅᑯᖃᑦᑎᐅᔪᑦ, ᓄᓇᕗᑦ ᐊᖏᖃᑎᒌᒍᑎᐅᑉ 
ᓯᓚᑖᓂ ᐅᖓᑕᐅᔾᔨᖏᑦᑐᒥᒃ ᐊᒥᓲᓂᖏᓐᓄᑦ 
 

   (a) ᑎᑭᐅᑎᓗᒍ ᐱᔭᕆᐊᖃᑦᑕᒥᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ, 
ᐃᓄᓕᕆᓂᕐᒧᑦ, ᐊᒻᒪᓗ ᐃᓕᖅᑯᓯᖅᑎᒍᑦ ᐱᔪᒫᕆᔭᐅᔪᑦ, 
ᐋᖅᑭᒃᑕᐅᓯᒪᔪᖃᖏᑉᐸᑦ ᐅᓄᕐᓂᕆᔭᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᓂᒃ  
ᐆᒪᔪᓂᒃ ᑖᒃᑯᓇᓐᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ; 
ᐅᕝᕙᓘᓐᓃᑦ  

 

   (b) ᐊᒥᓲᓂᖏᑦ ᐃᓕᔭᐅᓯᒪᔪᑦ ᒥᓂᔅᑕᒧᑦ ᑎᑎᕋᖅᓯᒪᔪᑦ ᐃᓚᒍᑕᖓᑎᒍᑦ 
122(3) ᐃᓗᐊᓂ ᐱᖁᔭᑦ, ᐅᓄᕐᓂᕆᔭᖏᑦ ᐊᖑᓇᓱᒃᑕᐅᒍᓐᓇᖅᑐᑦ 
ᐆᒪᔪᐃᑦ ᐋᖅᑭᒃᑕᐅᓯᒪᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ.  

 

19. (1) ᐃᓄᑐᐃᓐᓇᐅᖏᑦᑐᖅ ᓄᓇᖃᖅᑳᖅᓯᒪᔪᖅ ᐊᖑᓇᓱᒍᓐᓇᕐᓂᕐᒧᑦ ᐊᔪᓐᖏᔾᔪᑎᖓ 
ᐊᔪᓐᖏᑎᑦᑎᕗᖅ ᐊᖑᓇᓱᒍᓐᓇᕐᓗᓂ ᒪᓕᓪᓗᓂ ᐊᖑᓇᓱᒍᓐᓇᐅᑎᖃᑦᑑᐃ ᓄᓇᖃᖅᑳᖅᓯᒪᔪᖅ ᐅᕝᕙᓘᓐᓃᑦ 
ᐊᖏᖃᑎᒌᒍᑎᑎᒍᑦ ᐱᔪᓐᓇᕐᓂᐅᔪᑦ ᐊᖑᓇᓱᒍᓐᓇᓂᕐᒧᑦ ᐆᒪᔪᓂᒃ, ᐊᔪᓐᖏᔾᔪᑎᒥ 
ᐋᖅᑭᒃᑕᐅᓯᒪᑐᐃᓐᓇᕆᐊᓖᑦ.  
 
ᐅᖃᐅᓰᑦ:  
• ᑖᓐᓇ ᐊᔪᓐᖏᔾᔪᑎ ᑐᕌᖓᔪᖅ ᐋᕐᑎᑯᑦ 40 ᐊᖑᓇᓱᒃᑎᓄᑦ ᐊᒻᒪᓗ ᐊᖑᓇᓱᒃᑎᐅᖏᑦᑐᓄᑦ ᐋᕐᑎᑯᓪ 

40, ᓄᓇᖃᕋᓗᐊᕐᕈᑎᒃ ᐃᓗᐊᓂ ᓯᓚᑖᓂᓘᓐᓃᑦ ᓄᓇᕗᑦ.  
• ᑐᓐᖓᕕᒋᔭᐅᔪᑦ ᐊᒻᒪᓗ ᒪᓕᒃᑕᐅᔭᕆᐊᖃᑦᑐᑦ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑎᓂ ᐱᒡᒐᓇᓗᐊᕐᒪᑕ 

ᐅᕙᓂ ᐋᖅᑭᒃᓱᕆᐊᖏᓐᓂᒃ, ᑎᑎᕋᖅᓯᒪᔪᑎᒍᑦ ᐊᔪᓐᖏᑎᑕᐅᕗᑦ ᐋᖅᑭᒃᓯᒪᔭᐅᓗᑎᒃ ᐊᔪᓐᖏᔾᔪᑎᒥ.   

 (2) ᐃᓱᒪᑕᒻᒪᕆᒃ ᑐᓂᓯᒍᓐᓇᖅᑐᖅ ᐃᓄᑐᐃᓐᓇᐅᖏᑦᑐᒧᑦ ᓄᓇᖃᖅᑳᖅᓯᒪᔪᖅ ᐊᖑᓇᓱᒍᓐᓇᓂᕐᒧᑦ 
ᐊᔪᓐᖏᔾᔪᑎᒥᒃ ᐃᒻᒥᒃᑯᑦ ᑭᓇᑐᐃᓐᓇᕐᒧᑦ ᐊᔪᓐᖏᔾᔪᑎᖃᕈᓐᓇᖅᑐᒧᑦ ᐅᕝᕙᓘᓐᓃᑦ ᐱᖃᓯᐅᔾᔭᐅᓯᒪᓗᓂ 
ᐊᓪᓚᐃᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᑲᑎᓐᖓᔪᑦ ᑭᒡᒐᖅᑐᐃᔪᑦ ᑖᒃᑯᓂᖓ ᐃᓄᓐᓂᒃ.  
 

 (3) ᐃᓄᑐᐃᓐᓇᐅᖏᑦᑐᖅ ᓄᓇᖃᖅᑳᖅᓯᒪᔪᖅ ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎᖓ 
ᑐᓂᔭᐅᒍᓐᓇᖅᑐᖅ ᑭᓯᐊᓂ ᐅᑯᓄᖓ ᐃᓄᓐᓄᑦ:  
 
   (a) ᐃᓄᒃ ᐅᐊᓐᓇᖓᓂ ᑯᐸᐃ;  
 

   (b) ᐃᓚᒋᔭᐅᔪᖅ ᓄᓇᖅᑲᖅᑳᖅᓯᒪᔪᖏᓐᓄᑦ ᓄᓇᑦᑎᐊᑉ;  
 

   (c) ᐃᓚᒋᔭᐅᔪᖅ ᒫᓂᑑᕙᒥ ᐊᓪᓚᐃᑦ ᐅᕝᕙᓘᓐᓃᑦ ᓵᓯᑳᑦᓱᕚᒥᐅᑦ 
ᐊᓪᓚᖏᓐᓄᑦ;  

 

   (d) ᐊᓯᐊ ᓄᓇᖃᖅᑳᖅᓯᒪᔪᖅ ᑭᓇᑐᐃᓐᓇᖅ ᓄᓇᖃᖅᑳᖅᓯᒪᔪᑦ ᐅᕝᕙᓘᓐᓃᑦ 
ᐊᖏᖃᑎᒌᒍᑎᑎᒍᑦ ᐱᔪᓐᓇᕐᓂᖃᑦᑐᖅ ᐊᖑᓇᓱᒍᓐᓇᓂᕐᒧᑦ ᐆᒪᔪᓂᒃ 
ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᐆᒪᔪᐃᑦ ᓄᓇᕗᒻᒥ.  

 

 (4) ᓇᓗᓇᐃᖅᓯᒪᑦᑎᐊᖁᓪᓗᒍ, ᑖᒃᑯᐊ ᒪᓕᒐᕋᓛᑦ ᐊᔪᓐᖏᔾᔪᑎᖃᕆᐊᖃᑦᑎᑎᖏᑦᑐᑦ 
ᑭᓇᑐᐃᓐᓇᕐᒥᒃ ᐊᖑᓇᓱᓐᓂᐊᕐᓗᓂ ᐆᒪᔪᒥᒃ ᐅᕝᕙᓘᓐᓃᑦ ᐊᓯᐊᓂᒃ ᓇᓗᓇᐃᖅᑕᐅᓯᒪᔪᒥᒃ ᐆᒪᔪᒥᒃ 
ᐱᔪᓐᓇᕐᓂᖃᑉᐸᑦ ᑎᑎᕋᖅᓯᒪᔪᒥ 10, 12, 13, 14 ᐅᕝᕙᓘᓐᓃᑦ 16 ᐃᓗᐊᓂ ᐱᖁᔭᑦ ᐊᖑᓇᓱᒍᓐᓇᕐᓗᓂ 
ᐊᔪᓐᖏᔾᔪᑎᖃᖏᓪᓗᓂ.  
 

ᐆᒪᔪᒥᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑏᑦ 
 
20. (1) ᐆᒪᔪᒥᒃ ᐱᓯᒪᑦᑎᓗᓂ ᐊᔪᓐᖏᔾᔪᑎ ᐊᔪᓐᖏᑎᑦᑎᔪᖅ ᐱᓗᓂ, ᐱᓯᒪᑦᑎᓗᓂ ᐊᒻᒪᓗ 
ᓂᕆᑎᑦᑎᓗᓂ ᐆᒪᔪᒥᒃ ᐊᒻᒪᓗ ᖃᑦᑎᐅᓂᖓ ᐊᔪᓐᖏᑎᑕᐅᔪᖅ ᐊᔪᓐᖏᔾᔪᑎᑎᒍᑦ. 
 

 (2) ᐱᓕᕆᐊᖑᔪᖅ ᓇᓗᓇᐃᖅᑕᐅᓯᒪᔪᖅ ᐱᖃᓯᐅᔾᔨᔪᖅ ᓇᓗᓇᐃᖅᓯᒪᓂᖓᓂᒃ ᐅᐸᑦᑕᐅᔫᑉ ᐊᒻᒪᓗ 
ᐊᑐᖅᑕᐅᓂᐊᕐᓂᖓᓄᑦ ᐆᒪᔫᑉ ᐱᔭᐅᒋᐊᓕᒃ ᐃᓚᒋᓪᓗᓂᐅᒃ ᐱᔪᒪᓇᓱᐊᕐᕈᑎᐅᑉ ᐆᒪᔪᒥᒃ ᐱᓯᒪᑦᑎᓂᕐᒧᑦ 
ᐊᔪᓐᖏᔾᔪᑎᒥᒃ.  
 

 (3) ᐊᖏᖅᑕᐅᓂᖅᐸᑦ ᑭᓯᐊᓂ ᐅᖓᕙᕆᐊᖅᑕᐅᓂᖓ ᐃᓱᒪᑕᒻᒪᕆᒻᒧᑦ, ᐱᓕᕆᐊᖑᓂᐊᖅᑑᑉ 
ᓇᓗᓇᐃᖅᓯᒪᓂᖓ ᑐᓂᔭᐅᓯᒪᒋᐊᓕᒃ ᑐᖔᓂ ᒪᐃ 1 ᐊᕐᕌᒍᐊᓂ ᐱᔭᐅᓂᐊᕐᓂᖓᑕ ᐆᒪᔫᑉ.  
 

 (4) ᓇᓗᓇᐃᖅᓯᒪᑦᑎᐊᖁᓪᓗᒍ,  
 

   (a) ᐃᓄᒃ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐊᖑᓇᓱᒍᓐᓇᐅᑎᖃᑦᑐᖅ ᐆᒪᔪᓂᒃ 
ᓇᓗᓇᐃᖅᑕᐅᓯᒪᔪᒥᒃ ᑎᑎᕋᖅᓯᒪᔪᑦ [7] ᐃᓗᐊᓂ ᓇᓗᓇᐃᖅᑕᐅᓯᒪᓂᖏᑦ  
ᒪᓕᒐᕋᓛᑦ ᐊᔪᓐᖏᔾᔪᑎᖃᕆᐊᖃᖏᑦᑐᑦ ᐱᓂᐊᕐᓗᓂ, ᐱᓯᒪᓂᐊᕐᓗᓂ ᐊᒻᒪᓗ 
ᓂᕆᑎᑦᑎᖃᑦᑕᓂᐊᕐᓗᓂ ᐆᒪᔪᒥᒃ ᓇᓗᓇᐃᖅᑕᐅᓯᒪᔪᒥᒃ ᐆᒪᔪᓂᒃ;   

   (b) ᑭᓇᑐᐃᓐᓇᖅ ᐆᒪᔪᒥᒃ ᐱᓯᒪᓂᐊᕐᓗᓂ ᐊᔪᓐᖏᔾᔪᑎᖃᑦᑐᖅ ᐊᓯᒃᑲᓐᓂᐊᓂᒃ 
ᐊᖑᓇᓱᒍᓐᓇᓂᕐᒧᑦ ᐊᔪᓐᖏᔾᔪᑎᒥᒃ ᐱᒋᐊᖃᖏᑦᑐᖅ ᐱᓂᐊᕐᓗᓂ ᐆᒪᔪᒥᒃ 
ᐊᔪᓐᖏᑎᑕᐅᓂᒃᑯᑦ ᐆᒪᔪᒥᒃ ᐱᓯᒪᓂᐊᕐᓗᓂ ᐊᔪᓐᖏᔾᔪᑎᑎᒍᑦ;  

 
 
 
 
 

   (c) ᑭᓇᑐᐃᓐᓇᖅ ᐊᔪᓐᖏᔾᔪᑎᖃᑦᑐᖅ ᒥᖅᑯᓕᓐᓂᒃ ᐱᕈᖅᓴᐃᓂᐊᕐᓗᓂ ᐆᒪᔪᒥᒃ  
ᐊᓯᐊᓂ ᐱᒋᐊᖃᖏᑦᑐᖅ ᐊᔪᓐᖏᔾᔪᑎᒥᒃ ᐱᓂᐊᕐᓗᓂ ᐆᒪᔪᒥᒃ 
ᐊᔪᓐᖏᑎᑕᐅᔪᒥᒃ ᒥᖅᑯᓕᓐᓂᒃ ᐱᕈᖅᓴᐃᓂᐊᕐᓗᓂ ᐊᔪᓐᖏᔾᔪᑎᑎᒍᑦ;  

 

   (d) ᐆᒪᔪᐃᑦ ᐱᓯᒪᔭᐅᓂᐊᖅᑐᑦ ᒥᖅᑯᖃᑉᐸᑦ, ᐱᔪᒪᓇᓱᐊᖅᑐᖅ 
ᐊᖏᖅᑕᐅᓯᒪᔭᕆᐊᓕᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ;  

 

   (e) ᐊᐅᓚᑎᑦᑎᓂᐊᕐᓗᓂ ᐆᒪᔪᒥᒃ ᓯᓚᑖᓄᑦ ᐊᐅᓚᑎᑦᑎᓂᕐᒧᑦ 
ᐱᔪᓐᓇᐅᑎᖃᕆᐊᓕᒃ;  

 

   (f) ᒪᓐᓂᑕᕐᓂᖅ ᐱᑦᔪᑎᖃᕐᓗᑎᒃ ᐊᓯᐊᓂᒃ ᑐᕿᖅᑐᑦ ᐃᓱᒪᒋᔭᐅᖏᑦᑐᖅ  
ᐆᒪᔪᒥᒃ ᐱᓯᒪᑦᑎᓂᐅᒋᐊᖓᓂᒃ ᐊᒻᒪᓗ ᐊᔪᓐᖏᔾᔪᑎᖃᕆᐊᖃᕋᓂ 
ᐆᒪᔪᒥᒃ ᐱᓯᒪᑦᑎᓂᕐᒧᑦ;  

 

   (g) ᐆᒪᔪᒥᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑎ ᑐᓂᔭᐅᒍᓐᓇᖅᑐᖅ ᑭᓯᐊᓂ 
ᐆᒪᔪᓄᑦ ᒪᓕᒐᖅᑎᒍᑦ ᐊᖑᓇᓱᒃᑕᐅᒍᓐᓇᖅᑐᓄᑦ.  

 
 (5) ᐆᒪᔪᒥᒃ ᐱᓯᒪᑦᑎᓂᕐᒧᑦ ᐊᔪᓐᖏᔾᔪᑎ ᒪᓕᒐᕆᓂᐊᖅᐹ ᐊᔪᓐᖏᔾᔪᑎᖃᑦᑎᐅᔫᑉ 
 
   (a) ᐊᖑᓇᓱᓐᓂᖅ ᒪᓕᓪᓗᒍ ᐱᖃᔭᑦ ᐊᒻᒪᓗ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑏᑦ 

ᓴᓇᔭᐅᓯᒪᔪᑦ ᐱᖁᔭᑦᑎᒍᑦ;  
 
   (b) ᐃᓕᖓᔪᖃᑉᐸᑦ ᐅᓄᕐᓂᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᑦ ᐆᒪᔪᐃᑦ 

ᐱᔭᐅᓂᐊᖅᑐᑦ, ᐃᓚᓐᖓᐃᓂᐊᕐᕈᓂ ᐅᓄᕐᓂᖏᓐᓄᑦ 
ᐊᖑᓇᓱᒃᑕᐅᒍᓐᓇᖅᑐᑦ ᐆᒪᔪᖅᑕᐅᓇᓱᐊᖅᑐᒧᑦ; ᐊᒻᒪᓗ  

 
   (c) ᓂᕕᖓᑖᖃᕆᐊᖃᑉᐸᑕ ᐊᖑᓱᓐᓂᕐᒧᑦ ᐅᕝᕙᓘᓐᓃᑦ ᐱᓯᒪᑦᑎᓂᐊᕐᓗᓂ 

ᐆᒪᔪᓂᒃ, ᓂᕕᖓᑖᖃᑦᑎᐊᕐᓗᓂ ᐊᑐᓂᒃ ᐆᒪᔪᖅᑕᐅᓂᐊᖅᑐᓄᑦ.  
 
21. (1) ᑖᓐᓇ ᑎᑎᕋᖅᓯᒪᔪᑦ ᐃᓕᖓᔪᖅ ᐆᒪᔪᒥᒃ ᐱᓯᒪᑦᑎᓂᖅ ᐊᔪᓐᖏᔾᔪᑎ  ᑎᒻᒥᐊᓄᑦ 
ᐆᒪᔪᖅᑕᐅᓲᓄᑦ.  
 
 (2) ᐃᓚᒋᓪᓗᓂᐅᒃ ᐊᓯᖏᓐᓄᑦ ᐋᖅᑭᒃᓯᒪᓂᐅᔪᒧᑦ, ᐃᓱᒪᑕᒻᒪᕆᒃ ᑐᓂᓯᓂᐊᖏᓚᖅ ᐊᔪᓐᖏᔾᔪᑎᒥᒃ 
ᑭᓯᐊᓂᓕ ᓈᒻᒪᓴᑦᑎᐊᕐᓕᕈᓂ ᐱᔭᐅᓂᖓ ᐊᒻᒪᓗ ᐱᓯᒪᔭᐅᓂᐊᖅᐸᑦ ᑭᒡᒐᕕᐊᔾᔪᓕᕆᔨᐅᔪᒧᑦ  
 

(a) ᓇᓗᓇᐃᖅᓯᓯᒪᔪᖅ ᐱᔪᓐᓇᓂᕐᒥᓂᒃ ᐅᕝᕙᓘᓐᓃᑦ ᑎᒍᓯᓂᐊᕐᓂᕐᒥᓂᒃ 

 ᐊᒻᒪᓗ ᐸᖅᑭᒃᓯᓗᓂ ᐆᒪᔪᓂᒃ ᑎᒻᒥᐊᑦ ᐆᒪᔪᖅᑕᐅᓲᓂᒃ; ᐊᒻᒪᓗ  
 
   (b) ᐃᖅᑲᑐᖅᑕᐅᓂᑰᖏᑦᑐᖅ ᐱᕋᔭᓐᓂᕐᒧᑦ ᑐᕌᖓᔪᑦ ᐊᖑᓇᓱᐊᕐᓂᕐᒧᑦ 

ᐅᕝᕙᓘᓐᓃᑦ ᐱᓯᒪᑦᑎᓂᕐᒧᑦ ᐆᒪᔪᒥᒃ ᓂᕐᔪᑎᒥᒃ ᐃᓗᐊᓂ ᑕᓪᓕᒪᑦ 
ᐊᕐᕌᒍᐃᑦ ᓯᕗᓕᐊᒍᑦ ᐱᔪᒪᒐᓲᑎᖓᑕ.  

 
 (3) ᒪᓕᒐᕆᕚ ᐊᔪᓐᖏᔾᔪᑎᐅᑉ ᑕᒪᒃᑯᐊ ᓇᕆᐊᖑᔪᑦ ᐊᑐᖅᑕᐅᔪᑦ ᑎᒍᓯᓂᐊᕐᓗᓂ  
ᐃᒃᐱᒋᔭᐅᑦᑎᐊᕐᕆᐊᓖᑦ ᑭᒡᒐᕕᐊᔾᔪᑦᑎᓄᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᒍᑕᖓᓂ (2).  
 
ᐅᖃᐅᓯᒃᓴᑦ: 

• ᐃᓱᒪᔅᓲᑕᐅᓂᖓ ᐊᔪᓐᖏᑎᑦᑎᓗᓂ ᑭᒡᒐᕕᐊᕐᔪᓕᕆᔨ ᓴᖅᑯᐃᓗᑎᒃ ᑭᒡᒐᕕᐊᖁᑎᒥᓂᒃ 
ᐃᓱᒪᔅᓴᖅᓯᐅᕈᑕᐅᓂᐊᖅᑐᖅ. 

 
ᓂᐅᕕᐊᒃᓴᖃᑦᑎᐅᔪᓄᑦ ᐊᔪᓐᖏᔾᔪᑎ 

 
22. (1) ᓂᐅᕕᐊᒃᓴᖃᑦᑎᐅᔪᑦ ᐊᔪᓐᖏᔾᔪᑎᖓ ᐊᑐᕆᐊᖃᑦᑎᑕᐅᔪᖅ ᐃᒫᒃ 
 

   (a) ᐊᐅᓚᑦᑎᓗᓂ ᐱᓕᕆᕕᒻᒥᒃ ᐅᕝᕙᓘᓐᓃᑦ ᐊᐅᓚᑎᑦᑎᖃᑦᑕᕐᓗᑎᒃ 
ᓂᕿᓂᒃ  ᐆᒪᔪᖅᑕᐅᔪᑦ, ᒪᓕᓪᓗᒍ ᑎᑎᕋᖅᓯᒪᔪᖅ 108 ᐃᓗᐊᓂ 
ᐱᖁᔭᑦ;  

 

   (b) ᓂᐅᕕᕐᓂᖅ ᐆᒪᔪᒥᒃ ᑮᓇᐅᔭᓕᐅᕋᓱᒍᑎᒋᓂᐊᕐᓗᒍ ᐅᕝᕙᓘᓐᓃᑦ 
ᖁᑦᑎᓂᖅᓴᐅᑉᐸᑦ ᐅᖃᐅᓯᐅᓯᒪᔪᒥᒃ ᐅᕝᕙᓘᓐᓃᑦ ᐊᒥᓲᓂᖅᓴᐅᑉᐸᑦ, 
ᒪᓕᓪᓗᒍ ᑎᑎᕋᖅᓯᒪᔪᖅ 109 ᐃᓗᐊᓂ ᐱᖁᔭᑦ; ᐅᕝᕙᓘᓐᓃᑦ  

 
   (c) ᓂᐅᕕᕐᓗᓂ ᐱᕈᓇᖅᓴᖅᓯᒪᖏᑦᑐᒥᒃ ᐊᒥᕐᓂᒃ ᐅᕝᕙᓘᓐᓃᑦ ᑭᓯᓐᓂᒃ 

ᖁᑦᑎᓂᖅᓴᐅᑉᐸᑦ ᐅᖃᐅᓯᐅᓯᒪᔪᒥᒃ ᐊᒥᓲᓂᖓᑕ, ᒪᓕᓪᓗᒍ 
ᑎᑎᕋᖅᓯᒪᔪᖅ 110 ᐃᓗᐊᓂ ᐱᖁᔭᑦ.  

 
ᐅᖃᐅᓰᑦ: 
• ᐱᓕᕆᕕᐊ ᐊᕙᑎᓕᕆᔨᒃᑯᑦ ᐅᖃᑦᑐᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

ᑕᐃᒪᓐᓇᐃᓕᐅᕈᓐᓇᖅᑐᑦ ᐊᔪᓐᖏᔾᔪᑎᖃᖏᓪᓗᑎᒃ ᑮᓇᐅᔭᓕᐅᕋᓱᐊᕈᑕᐅᖏᑐᐊᖅᐸᑦ ᐅᕝᕙᓘᓐᓃᑦ 
ᖁᑦᑎᓂᖅᓴᐅᑉᐸᑦ ᓇᓗᓇᐃᖅᑕᐅᓯᒪᔪᒥᒃ.   

 
 (2) ᓂᐅᕕᐊᒃᓴᖃᑦᑎᐅᔫᑉ ᐊᔪᓐᖏᔾᔪᑎᖓ ᐊᔪᓐᖏᑎᑦᑎᔪᖅ  ᐱᓕᕆᔪᓐᓇᕐᓗᓂ ᐊᔪᓐᖏᑎᑕᐅᔪᒥᒃ 
ᐊᔪᓐᖏᔾᔪᑎᑎᒍᑦ.  
 
 (3) ᐊᔪᓐᖏᔾᔪᑎᖃᑦᑎᐅᔪᖅ ᓂᐊᕕᐊᒃᓴᖃᑦᑎᐅᓂᕐᒧᑦ ᐊᐅᓚᑎᑦᑎᖃᑦᑕᖅᑐᖅ ᓂᕿᒥᒃ ᒪᓕᒋᐊᓕᒃ 
ᐃᓕᖓᔪᒥᒃ ᒪᓕᒐᕐᒥᒃ ᑐᕌᖓᔪᑦ ᐊᑦᑕᓇᐃᖅᓯᒪᓂᖏᓐᓄᑦ ᓂᖀᑦ ᐊᒻᒪᓗ ᑐᓂᔭᐅᓂᖓᓄᑦ ᐅᕝᕙᓘᓐᓃᑦ 
ᓂᐅᕕᐊᒃᓴᖃᑦᑎᐅᓂᕐᒧᑦ ᐊᔪᓐᖏᔾᔪᑎᖃᕐᓂᖓ ᐃᓱᒪᒋᔭᐅᓂᐊᖏᓚᖅ ᐅᕝᕙᓘᓐᓃᑦ ᓇᓗᓇᐃᖅᓯᓂᐅᖏᑦᑐᖅ 
ᑭᒃᑯᑐᐃᓐᓇᕐᓄᑦ ᓂᖀᑦ ᖃᓄᐃᖏᑎᐊᖅᑐᑎᒃ ᐊᐅᓚᖅᑎᑕᐅᖃᑦᑕᕐᓂᖏᓐᓄᑦ.  

 (4) ᓇᓗᓇᖏᓂᖅᓴᐅᖁᓪᓗᒍ, ᐃᓄᒃ ᐱᓕᕆᕕᖃᑦᑐᖅ ᐃᓄᑑᓪᓗᓂ ᐅᕝᕙᓘᓐᓃᑦ ᑲᑐᔾᔨᖃᑎᖃᑦᑐᓂ 
ᐃᓄᓐᓂᒃ ᐱᓕᕆᖃᑎᒥᓂᒃ ᐱᔭᕆᐊᖃᖏᑦᑐᖅ ᓂᐅᕕᐊᒃᓴᖃᖃᑦᑕᓂᕐᒧᑦ ᐊᔪᓐᖏᔾᔪᑎᒥᒃ 
ᓂᐅᕐᕈᑎᖃᕐᓂᐊᕐᓗᓂ ᐊᖑᓇᓱᒃᑕᐅᔪᒥᓂᕐᒥᒃ ᒪᓕᒐᖅᑎᒍᑦ ᑭᓯᐊᓂᓕ ᒪᓕᒋᐊᖃᑦᑐᖅ ᐅᓂᒃᑳᖃᑦᑕᓂᕐᒧᑦ 
ᒪᓕᒐᕋᓛᓂᒃ ᑮᓇᐅᔭᓕᐅᕈᑎᖃᕋᓱᐊᖅᑎᓪᓗᒍ.  
 
ᐅᖃᐅᓯᑦ: 
• ᑎᑎᕋᖅᓯᒪᔪᒥ ᐃᓚᒍᑕᖅ 19(4) ᑐᓐᖓᕕᖃᑦᑐᖅ ᐃᓱᒪᒋᔭᐅᓂᖓᓂᒃ ᐃᓄᐃᑦ 

ᓂᐅᕕᐊᒃᓴᖃᕈᓐᓇᑎᐊᕐᓂᖏᓐᓂᒃ  ᐆᒪᔪᓂᒃ ᐅᖑᒪᑎᑦᑎᒻᒪᑦ ᐊᑐᖅᑕᐅᔭᕆᐊᓕᓐᓂᒃ ᐊᔪᓐᖏᔾᔪᑎᐅᑉ 
ᐃᓄᓐᓄᑦ ᐊᐅᓚᑦᑎᔪᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᒻᒥᒃᑯᑦ.  

 
23. (1) ᓂᐅᕕᐊᒃᓴᖃᖃᑦᑕᖅᑎᐅᑉ ᐊᔪᓐᖏᔾᔪᑎᖓ ᐊᔪᖅᑎᑦᑎᔪᖅ ᐊᔪᓐᖏᔾᔪᑎᖃᑦᑎᒥᒃ 
ᓂᐅᕐᕈᑎᖃᖃᑦᑕᕐᓂᕐᒥᒃ ᒪᓕᒐᖅᑎᒎᖏᑦᑐᖅ ᐆᒪᔪᖅᑕᐅᔪᒥᓂᕐᓂᒃ.  
 
 (2) ᓂᐅᕕᐊᒃᓴᖃᖃᑦᑕᖅᑎᐅᑉ ᐊᔪᓐᖏᔾᔪᑎᖓ ᑐᓂᔭᐅᒍᓐᓇᖅᑐᖅ ᑭᓯᐊᓂ ᐱᔪᒪᓇᓱᐊᖅᑐᒧᑦ 
ᐱᑕᖃᑦᑎᑦᑎᒍᓂ ᐃᓱᒪᑕᒻᒪᕆᒻᒧᑦ ᓇᓗᓇᐃᖅᓯᒪᔪᒥᒃ ᐆᒪᔪᖅᑕᐅᖃᑦᑕᓂᐊᖅᑐᓂᒃ ᐱᔪᒪᓇᓱᐊᖅᑑᑉ 
ᓂᐅᕐᕈᑎᒋᖃᑦᑕᓂᐊᖅᑕᖓᓂᒃ ᐊᒻᒪᓗ ᓱᓕᔪᓐᓇᐅᑎᒥᒃ ᐊᖑᓇᓱᒃᑕᐅᒍᓐᓇᕐᓂᖓᓂᒃ ᐊᒻᒪᓗ 
ᐆᒪᔪᖅᑕᐅᒍᓐᓇᕐᓂᖓᓂᒃ.  
 

ᐱᓚᐅᕐᓂᕋᕈᑏᑦ ᓇᓕᖅᑲᐃᑦ 
 

24. (1) ᒪᓕᓪᓗᒍ ᑎᑎᕋᖅᓯᒪᔪᖅ, ᑭᓇᑐᐃᓐᓇᖅ, ᐃᓅᒃᖑᖏᑦᑐᖅ, ᐱᒍᓂ ᐅᕝᕙᓘᓐᓃᑦ ᑐᓂᔭᐅᒍᓂ 
ᐆᒪᔪᒥᒃ ᑭᓇᑐᐃᓐᓇᕐᒥᒃ ᓂᐅᕐᕈᑎᖃᕐᓂᕐᒧᑦ ᐱᔪᓐᓇᐅᑎᖃᖏᑦᑐᒥᒃ ᓇᓕᖅᑲᒥᒃ ᐱᓂᐊᖅᑐᖅ ᑕᐃᒃᓱᒪᓐᖓᑦ 
ᐱᕕᒋᖅᑲᐅᔭᒥᓂᒃ ᓇᓗᓇᐃᖅᓯᓯᒪᔪᒥᒃ  
 

   (a) ᖃᐅᔨᒋᐊᖅᕕᐅᒍᓐᓇᕐᓂᖓᓂᒃ ᑕᐃᒃᓱᒪ ᐃᓅᑉ ᐱᑕᖃᑦᑎᑦᑎᔪᖅ;  
 

   (b) ᐊᔪᓐᖏᔾᔪᑎᐅᔪᖅ ᑕᐃᒃᓱᒪ ᐃᓅᑉ ᐱᔾᔪᑎᒥᓂᖓ, ᐱᖃᓯᐅᑎᓗᒍ 
ᐊᔪᓐᖏᔾᔪᑎᖓᑕ ᓇᒻᒪᖓ ᐅᕝᕙᓘᓐᓃᑦ ᓄᓇᑖᖃᑕᐅᓯᒪᓂᖓᑕ 
ᓇᒻᒪᖓ, ᐃᓕᖓᑉᐸᑦ;  

 

   (c) ᐅᓪᓗᖓ ᐱᓕᕆᕕᐅᓂᒥᓂᖓᑕ; ᐊᒻᒪᓗ  
 

   (d) ᓇᓗᓇᐃᖅᑎᕆᓯᒪᔪᖅ ᐆᒪᔪᒥᒃ, ᐱᖃᓯᐅᑎᓗᒍ ᓂᕐᔪᑏᑦ, ᐅᖁᒪᐃᓐᓂᖓ 
ᐊᒻᒪᓗ ᑭᓱᑯᑦᑎᐅᒻᒪᖔᑕ. 

 
 (2) ᑎᑎᕋᖅᓯᒪᔪᖅ ᐃᓚᒍᑕᖅ (1) ᑐᕌᖓᖏᑦᑐᖅ ᐱᓕᕆᐊᖑᓯᒪᔪᓄᑦ ᐱᑕᖃᑦᑐᓄᑦ  
 

   (a) 20 kg ᐅᓄᖏᓂᖅᓴᐅᐸᓪᓘᓐᓃᑦ ᓂᕿᖓ ᐊᖏᔪᖅ ᓂᕐᔪᑎᐅᑉ; 
ᐅᕝᕙᓘᓐᓃᑦ  

 

   (b) ᓂᐅᕕᐊᒃᓴᓕᐅᖑᓯᒪᓕᕈᓂ.  
 
ᐅᖃᐅᓰᑦ: 

• ᑐᑭᓯᐅᒪᔭᐅᒋᐊᓕᒃ ᑖᓐᓇ ᑎᑎᕋᖅᓯᒪᓂᐅᔪᖅ ᑐᕌᖓᒻᒪᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ. 

• ᑐᕌᖓᒋᐊᖃᒻᒥᔪᖅᑕᐅᖅ ᓂᐅᕕᐊᒃᓴᖃᑦᑎᐅᖃᑦᑕᖅᑐᒧᑦ ᓂᐅᕕᖅᑐᖅ ᓂᕐᔪᑎᒥᒃ.. 
• ᒪᓕᒋᐊᓕᖓ ᓂᐅᕕᖃᑦᑕᖅᑎᐅᔫᑉ ᑐᓂᓯᒋᐊᖃᓂᖓ ᐱᓚᐅᕐᓂᕋᕈᑎᒥᒃ ᓂᐅᕕᐊᒃᓴᖃᑦᑎᒧᑦ 

ᑲᒪᒋᔭᐅᓂᐊᖅᑐᑦ ᐅᓂᒃᑳᖃᑦᑕᓂᕐᒧᑦ ᒪᓕᒐᕋᓛᓂ. 
• ᐅᖃᐅᓯᖅ "ᓂᐅᕕᐊᒃᓴᓕᐅᖑᓯᒪᔪᖅ" ᓇᓗᓇᐃᖅᑕᐅᓯᒪᕗᖅ ᐅᕙᓂ ᓇᓗᓇᐃᖅᑕᐅᓯᒪᓂᖏᑦ 

ᒪᓕᒐᕋᓛᓂ.  
ᕿᑐᒻᒪᒃᓴᐃᓂᕐᒧᑦ ᐊᔪᓐᖏᔾᔪᑏᑦ 

 

25. (1) ᕿᑐᒻᒪᒃᓴᐃᓂᕐᒧᑦ ᐊᔪᓐᖏᔾᔪᑎᖃᕆᐊᓕᒃ ᕿᑐᒻᒪᒃᓴᐃᓂᐊᕐᓗᓂ, ᐃᑦᑕᑦᑎᕆᓂᐊᕐᓗᓂ 
ᐅᕝᕙᓘᓐᓃᑦ ᓴᐳᔾᔨᓂᐊᕐᓗᓂ ᑭᓯᖓᓂᒃ ᐅᕝᕙᓘᓐᓃᑦ ᐊᒥᖓᓂᒃ ᓂᕐᔪᑎᐅᑉ ᐊᑭᓖᔾᔪᑎᐅᓂᐊᕐᓗᓂ, ᒪᓕᓪᓗᒍ 
ᑎᑎᕋᖅᓯᒪᔪᖅ ᐃᓚᒍᑕᖅ 115(1) ᐃᓗᐊᓂ ᐱᖁᔭᑦ. 
 (2) ᕿᑐᒻᒪᒃᓴᐃᓂᕐᒧᑦ ᐊᔪᓐᖏᔾᔪᑎ ᐊᔪᓐᖏᑎᑦᑎᕗᖅ ᕿᑐᒻᒪᒃᓴᐃᓗᓂ, ᐃᑦᑕᑦᑎᕆᓗᓂ 
ᐅᕝᕙᓘᓐᓃᑦ ᓴᐳᔾᔨᓂᐊᕐᓗᓂ ᑭᓯᒥᒃ ᐅᕝᕙᓘᓐᓃᑦ ᐊᒥᖓᓂᒃ ᓂᕐᔪᑎᐅᑉ ᐊᑭᓖᔾᔪᑎᐅᓂᐊᕐᓗᓂ.  
 

 (3) ᕿᑐᒻᒪᒃᓴᐃᓂᕐᒧᑦ ᐊᔪᓐᖏᔾᔪᑎᖃᕆᐊᖃᖏᑦᑐᖅ ᑭᓇᑐᐃᓐᓇᖅ  
 

   (a) ᕿᑐᒻᒪᒃᓴᔪᖅ, ᐃᑦᑕᑦᑎᕆᔪᖅ ᐅᕝᕙᓘᓐᓃᑦ ᓴᐳᔾᔨᔪᖅ  ᐊᒥᕐᒥᒃ ᑭᓯᒥᓘᓐᓃᑦ 
ᐱᖅᑯᓯᑐᖃᑦᑎᒍᑦ ᐊᑐᕐᓗᓂ; ᐅᕝᕙᓘᓐᓃᑦ  

 

   (b) ᕿᑐᒻᒪᒃᓴᐃᔪᖅ, ᐃᑦᑕᑦᑎᕆᔪᖅ ᐅᕝᕙᓘᓐᓃᑦ ᓴᐳᔾᔨᔪᖅ ᓴᓗᒻᒪᖅᑕᐅᓯᒪᖏᑦᑐᒥᒃ 
ᑐᒃᑐᕋᔭᒥᒃ ᓂᕐᕈᑎᐅᒍᓐᓇᕐᓗᓂ ᑐᖔᓂ $ 5,000 ᐊᑕᐅᓯᖅ ᐊᕐᕌᒍᒧᑦ 
ᐃᑦᑕᑦᑎᑦᑕᐅᓚᐅᖏᓐᓂᖓᓂ ᐅᕝᕙᓘᓐᓃᑦ ᓴᐳᔾᔭᐅᓚᐅᖏᓐᓂᖓᓂ; 
ᐅᕝᕙᓘᓐᓃᑦ  

 

   (c) ᕿᑐᒻᒪᒃᓴᐃᔪᖅ, ᐃᑦᑕᑦᑎᕆᔪᖅ ᐅᕝᕙᓘᓐᓃᑦ ᓴᐳᔾᔨᔪᖅ ᐱᕈᓇᖅᓴᖅᓯᒪᖏᑦᑐᓂᒃ 
ᐊᒥᕐᓂᒃ ᑭᓯᓂᓪᓘᓐᓃᑦ, ᑐᒃᑐᕋᔭᐅᖏᑦᑐᑦ, ᓂᕐᕈᑕᐅᒍᓐᓇᕐᓗᓂ ᑐᖔᓂ $ 2,000 
ᐊᑕᐅᓯᖅ ᐊᕐᕌᒍ ᐃᑦᑕᑎᒃᑕᐅᓚᐅᖏᓐᓂᖓᓂᒃ ᐅᕝᕙᓘᓐᓂᑦ 
ᓴᐳᔾᔭᐅᓚᐅᖏᓐᓂᖓᓂ.  

 

ᐅᖃᐅᓰᑦ: 
• ᕿᑐᒻᒪᒃᓴᐃᓂᖅ ᓇᓗᓇᐃᖅᑕᐅᓯᒪᔪᖅ ᑕᕝᕙᓂ ᓇᓗᓇᐃᖅᑕᐅᓯᒪᓂᖏᑦ ᒪᓕᒐᕋᓛᑦ 

ᐱᖃᓯᐅᑎᖏᒻᒪᑦ ᐸᓂᖅᓴᐃᓂᕐᒥᒃ.  
 
 

ᑲᐃᒻᒥᖅᓱᐃᓂᖅ ᐊᒥᕐᓂᒃ ᐊᔪᓐᖏᔾᔪᑎᑦ  
 
26. (1) ᑲᐃᒻᒥᖅᓱᐃᓂᖅ ᐊᒥᕐᓂᒃ ᐊᔪᓐᖏᔾᔪᑎᖃᕆᐊᖃᑦᑐᑦ ᐸᕐᓇᑎᕆᓂᐊᕐᓗᓂ, ᓴᐳᔾᔨᓯᒪᓂᐊᕐᓗᓂ, 
ᐃᓗᓪᓕᖅᓱᐃᓂᐊᕐᓗᓂ ᐅᕝᕙᓘᓐᓃᑦ ᐊᑦᑐᖏᖅᓱᐃᓂᐊᕐᓗᓂ ᓂᕐᔪᑎᒥᒃ ᑮᓇᐅᔭᓕᐅᕈᑕᐅᓂᐊᕐᓗᓂ, 
ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᒍᑕᖅ 115(2) ᐃᓗᐊᓂ ᐱᖁᔭᑦ. 
 
 (2) ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᒍᑕᖅ 115(3) ᐃᓗᐊᓂ ᐱᖁᔭᑦ, ᑲᐃᒻᒥᖅᓱᐃᓂᕐᒧᑦ ᐊᒥᕐᓂᒃ 
ᐊᔪᓐᖏᔾᔪᑎ ᐊᔪᓐᖏᑎᑦᑎᕗᖅ  ᐸᕐᓇᑎᕆᓗᓂ, ᓴᐳᔾᔨᓯᒪᓗᓂ, ᐃᓗᓪᓕᖅᓱᐃᓗᓂ ᐊᑦᑐᖏᖅᓱᐃᓗᓂ 
ᓂᕐᔪᑎᒥᒃ ᑮᓇᐅᔭᓕᐅᕈᑕᐅᓂᐊᕐᓗᓂ.  

ᒥᖅᑯᓕᓐᓂᒃ ᐱᕈᖅᓴᐃᓂᐊᕐᓗᓂ ᓂᕐᔪᑎᓂᒃ ᐊᔪᓐᖏᔾᔪᑎ   

 
27. (1) ᒥᖅᑯᓕᓐᓂᒃ ᐱᕈᖅᓴᐃᓂᐊᕐᓗᓂ ᓂᕐᔪᑎᓂᒃ ᐊᔪᓐᖏᔾᔪᑎᖃᕆᐊᓕᒃ ᐱᒋᐊᖅᑎᑦᑎᓂᐊᕐᓗᓂ 
ᐊᒻᒪᓗ ᐊᐅᓚᑦᑎᓂᐊᕐᓗᓂ ᐊᑐᖅᑕᐅᓂᐊᖅᑐᒥᒃ ᐱᑦᔪᑎᖃᕐᓗᑎᒃ ᓄᓇᖃᖅᑳᖅᓯᒪᔪᑦ ᐆᒪᔪᖏᓐᓂᒃ ᐊᒻᒪᓗ 
ᑐᒃᑐᕋᓛᓂᒃ ᐃᕐᓂᐅᖅᕕᐅᓂᐊᖅᑐᒥᒃ, ᐅᕝᕙᓘᓐᓃᑦ ᐱᕈᖅᓴᐃᓂᐊᕐᓗᓂ.  
 
ᐅᖃᐅᓰᑦ; 
• ᐱᓕᕆᕕᐊ ᐊᕙᑎᓕᕆᔨᒃᑯᑦ ᐃᓱᒪᖃᓚᐅᖅᑐᖅ ᑖᓐᓇ ᐊᔪᓐᖏᔾᔪᑎ ᑐᕌᖓᒋᐊᖓᓂᒃ "ᓂᕐᔪᑎᑦ" 

ᐊᒻᒪᓗ "ᑎᒻᒥᐊᑦ ᐊᖑᓇᓱᒃᑕᐅᓲᑦ". ᑭᓯᐊᓂᓕ, ᐊᑐᖅᓯᒪᔪᖓ ᐅᖃᐅᓯᕐᓂᒃ ᑕᕝᕙᓐᖓᑦ 
ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ, ᐊᑕᖐᓐᓂᖅᓴᐅᔫᔮᕐᒪᑦ. ᑐᓐᖓᓱᒃᑎᑦᑎᕗᖓᓗ 
ᐅᖃᕈᑎᒋᔭᐅᒃᑲᓐᓂᕈᒪᑉᐸᑦ ᑕᒪᓐᓇ.  

 

 (2) ᒥᖅᑯᓕᓐᓂᒃ ᐱᕈᖅᓴᐃᓂᐊᕐᓗᓂ ᓂᕐᔪᑎᓂᒃ ᐊᔪᓐᖏᔾᔪᑎ ᐊᔪᓐᖏᑎᑦᑎᔪᖅ 
ᐊᔪᓐᖏᔾᔪᑎᖃᑦᑎᒥᒃ ᐱᔪᓐᓇᕐᓗᓂ ᐅᕝᕙᓘᓐᓃᑦ ᐊᖑᓇᓱᓪᓗᓂ ᓂᕐᔪᑎᓂᒃ ᐊᒻᒪᓗ ᐱᒋᐊᖅᑎᑦᑎᓗᓂ 
ᐊᐅᓚᑦᑎᓗᓂᓗ ᐊᑐᖅᑕᐅᓂᐊᖅᑐᒥᒃ ᓂᕐᔪᑎᓄᑦ ᐃᓂᒋᓂᐊᖅᑕᖓᓂ, ᐊᔪᓐᖏᔾᔪᑎᒃᑯᑦ ᐱᔪᓐᓇᖅᑎᑕᐅᓪᓗᓂ.  
 
 (3) ᐱᓕᕆᐊᒃᓴᐅᑉ ᓇᓗᓇᐃᖅᑕᐅᓯᒪᓂᖓ ᐃᓚᒋᔭᕆᐊᖃᑦᑕᖓ ᐱᔪᒪᓇᓱᐊᕐᕈᑎᐅᑉ ᑕᒪᒃᑯᓄᖓ 
ᒥᖅᑯᓕᓐᓄᑦ ᐱᕈᖅᓴᐃᓂᐊᕐᓗᓂ ᓂᕐᔪᑎᓂᒃ ᐊᔪᓐᖏᔾᔪᑎᒥᒃ.  
 
28. ᐊᔪᓐᖏᔾᔪᑎ ᒥᖅᑯᓕᓐᓄᑦ ᐱᕈᖅᓴᐃᓂᐊᕐᓗᓂ ᓂᕐᔪᑎᓂᒃ ᒪᓕᒐᕆᕚ ᐊᔪᓐᖏᔾᔪᑎᓕᐅᑉ.                  
 
   (a) ᓴᐳᑎᓯᒪᓗᒋᑦ ᐆᒪᔪᐃᑦ ᐊᒃᓱᕈᖁᓇᒋᑦ;  
 
   (b) ᓈᒻᒪᒃᑐᒥᒃ ᓂᕿᒃᓴᖃᑦᑎᑦᑎᓗᑎᒃ, ᐃᒥᕐᒥᒃ, ᓇᔪᒐᐅᔪᒥᒃ ᐊᒻᒪᓗ ᐆᒪᔪᐃᑦ 

ᐸᖅᑭᔭᖅᑕᐅᓂᖏᑦ;  
 
   (c) ᐆᒪᔪᐃᑦ ᔭᒐᐃᔭᐅᑦᑕᐃᓕᒪᓗᑎᒃ;  
 
   (d) ᐊᑦᑕᓇᖏᑦᑎᐊᖅᑎᓪᓗᒍ ᐊᒻᒪᓗ ᓴᓗᒪᑎᑕᐅᓗᓂ ᓇᔪᖅᑕᐅᔪᖅ; ᐊᒻᒪᓗ  
 
   (e) ᑭᒃᑯᑐᐃᓐᓇᐃᑦ ᐅᐸᔅᓯᑦᑕᐃᓕᒪᑎᑕᐅᓗᑎᒃ ᐆᒪᔪᓂᒃ.  
 
 

ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎ 
 
29. (1) ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎᖃᕆᐊᓕᒃ, ᑮᓇᐅᔭᓕᐅᕈᑕᐅᓗᓂ, 
ᐆᒪᔪᕋᓱᐊᖅᑐᒧᑦ, ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᒍᑕᖅ 112(1) ᐃᓗᐊᓂ ᐱᖁᔭᑦ.   
 
 (2) ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎ ᐊᕕᑦᑕᐅᓯᒪᔪᖅ 
ᒪᕐᕉᓕᖓᓕᖅᑎᑕᐅᓗᓂ:   

   (a) ᓄᓇᓕᓐᓂ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ;  
 

   (b) ᐱᔪᓐᓇᓪᓚᕆᑦᑐᓄᑦ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ. 
 

 (3) ᓄᓇᓕᓐᓂ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎ ᐊᔪᓐᖏᑎᑦᑎᔪᖅ 
ᐊᐅᓚᕈᔾᔨᔨᐅᓗᓂ, ᑮᓇᐅᔭᓕᐅᕈᑕᐅᓂᒃᑯᑦ, ᑕᐃᒃᓱᒧᖓ ᓄᓇᖃᑦᑎᐅᔪᖅ ᐊᖑᓇᓱᒍᓐᓇᐅᑎᖃᑦᑐᒧᑦ 
ᐆᒪᔪᖅᓯᐅᓂᐊᖅᑐᖅ. 
 

 (4) ᐱᔪᓐᓇᓪᓚᕆᑦᑐᓄᑦ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎ ᐊᔪᓐᖏᑎᑦᑎᔪᖅ 
ᐊᐅᓚᕈᔾᔨᓂᐊᕐᓗᓂ, ᑮᓇᐅᔭᓕᐅᕋᓱᐊᕐᓂᒃᑯᑦ, ᓄᓇᕗᒻᒥ ᐊᖑᓇᓱᒍᓐᓇᐅᑎᖃᑦᑐᒧᑦ, ᓄᓇᕗᒻᒥᐅᑕᐅᖏᑦᑐᖅ 
ᐊᖑᓇᓱᒍᓐᓇᐅᑎᓕᒃ ᐅᕝᕙᓘᓐᓃᑦ ᑲᓇᑕᒥᐅᑕᐅᖏᑦᑐᖅ ᐊᖑᓇᓱᒍᓐᓇᐅᑎᓕᒃ ᐆᒪᔪᖅᓯᐅᓂᐊᖅᑐᖅ.  
 
 (5) ᒪᓕᓪᓗᒍ ᐊᖏᖃᑎᒌᒍᑎ ᐊᒻᒪᓗ ᑎᑎᕋᖅᓯᒪᔪᖅ ᐃᓚᒍᑕ 23(1) ᐃᓗᐊᓂ ᐱᖁᔭᑦ, ᐊᖏᔪᒥᒃ 
ᓂᕐᔪᑎᓄᑦ ᐊᐅᓚᕈᔾᔨᔨᐅᓂᕐᒧᑦ ᐊᔪᓐᖏᔾᔪᑎ ᑐᓂᔭᐅᒍᓐᓇᖅᑐᖅ ᑭᓯᐊᓂ ᐱᔪᒪᓇᓱᐊᖅᓯᒪᔪᒧᑦ ᑐᓂᓯᒍᓂ 
ᐃᓱᒪᑕᕐᒧᑦ ᓱᓕᔪᓐᓇᐅᑎᒥᒃ ᓈᒻᒪᒋᔭᐅᓯᒪᓂᕐᒥᓂᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᒪᓕᓪᓗᒍ ᐱᔪᓐᓇᕐᓂᕆᔭᕆᐊᓕᖏᑦ ᐊᐅᓚᕈᔾᔨᔨᐅᓂᕐᒧᑦ ᐊᖏᔪᒧᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ 
ᑖᒃᑯᓇᓐᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ.  
 
ᐅᖃᐅᓰᑦ: 
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᔅᓴᖅᓯᐅᕈᑎᖃᕐᓂᐊᖅᐳᑦ ᐱᔪᓐᓇᕐᓂᕆᔭᐅᒋᐊᓕᓐᓂᒃ 

ᐊᒻᒪᓗ ᑭᒃᑯᑐᐃᓐᓇᐃᑦ ᓇᓪᓕᐅᒃᑯᒫᖃᕆᐊᖃᕐᒪᖔᑕ.  
• ᓄᓇᕗᑦ ᒐᕙᒪᒃᑯᑦ ᐊᑐᓕᖁᔨᓯᒪᕗᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐃᓱᒪᔅᓴᖅᓯᐅᕈᑎᖃᕐᓗᑎᒃ ᓄᓇᖃᑦᑎᐅᓂᖅ ᐱᔪᓐᓇᕈᑕᐅᓗᓂ. ᐅᖃᐅᓯᕆᑐᐃᓐᓇᖅᑐᒍ, ᐃᓄᐃᑦ 
ᑖᒃᑯᐊᖑᓪᓗᐊᕐᓂᐊᕐᒪᑕ ᐱᔪᓐᓇᓪᓚᕆᑦᑐᑦ ᐊᐅᓚᕈᔾᔨᔨᐅᓂᐊᖅᑐᑦ ᐊᔪᓐᖏᔾᔪᑎᖃᑦᑐᑦ, 
ᐱᑦᔪᑎᒋᓪᓗᒍ ᐊᑐᖅᑕᐅᔭᕆᐊᓕᒻᒥ ᐃᓄᒃ ᑭᓯᐊᓂ ᐊᖏᔪᑦ ᓂᕐᔪᑎᓄᑦ ᐊᖑᓇᓱᒃᑎᑦᑎᔭᕆᐊᓖᑦ 
ᐊᑭᓖᓯᒪᔪᒥᒃ ᐊᖑᓇᓱᒃᑎᒥᒃ.  

• ᑕᒪᔾᔭᑦᑕᐅᖅ ᐱᑦᔪᑎᐅᔪᖅ ᖃᓄᐃᑦᑐᓂᒃ ᐃᓕᓐᓂᐊᕐᕋᔅᓴᓂᒃ ᐊᑐᐃᓐᓇᖅᑕᖃᒻᒪᖔᖅ ᐃᓄᐃᑦ 
ᐱᔪᓐᓇᖅᓯᑎᑕᐅᓂᐊᕐᓗᑎᒃ.  

 
 

(6) ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᒥᒃ ᐊᐅᓚᕈᔾᔨᖃᑦᑕᓂᐊᖏᓚᖅ ᐅᖓᑖᓄᑦ ᒪᕐᕉᒃ 
ᐊᖑᓇᓱᒃᑏᓐᓂᒃ ᐊᑕᐅᑦᑎᒃᑯᑦ.  
 
 (7) ᓇᓗᓇᖏᑦᑎᐊᖁᓪᓗᒍ, ᑎᑎᕋᖅᓯᒪᔪᖅ 111 ᐱᖁᔭᓂ ᑐᕌᖓᔪᖅ ᐱᔨᑦᑎᕈᑎᐅᕙᑦᑐᓄᑦ ᐊᖏᔪᑦ 
ᓂᕐᔪᑎᓄᑦ ᐊᐅᓚᖁᔾᔨᓯᒪᓂᕐᒧᑦ.  
 

ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᑦ ᐊᔪᓐᖏᔾᔪᑏᑦ  
 
30. (1) ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᑦ ᐊᔪᓐᖏᔾᔪᑎᖃᕆᐊᖃᑦᑐᑦ ᐱᓕᕆᓂᐊᕐᓗᓂ ᐃᓕᓐᓂᐊᕐᓂᕐᒥᒃ 
ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᐱᖁᔭᐃᑦ ᐃᓗᐊᓂ ᐊᔪᓐᓇᖅᑎᑕᐅᔪᓄᑦ ᑕᒪᒃᑯᓄᖓ ᓄᖑᓕᖅᑐᓄᑦ  ᐆᒪᔪᓄᑦ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᑦ ᓂᕐᔪᑏᑦ, ᒪᓕᓪᓗᒍ ᑎᑎᕋᖅᓯᒪᔪᖅ 20 ᐃᓗᐊᓂ ᐱᖁᔭᑦ.  

 (2) ᓂᕐᔪᑏᑦ ᐃᓱᒫᓗᒋᔭᐅᓕᖅᑐᓄᑦ ᐊᔪᓐᖏᔾᔪᑎ ᐊᔪᓐᖏᑎᑦᑎᕗᖅ ᐱᓕᕆᒍᓐᓇᕐᓗᓂ 
ᓇᓗᓇᐃᖅᑕᐅᓯᒪᔪᒥ ᓱᓕᕆᐊᔅᓴᐅᔪᓂ ᑕᒪᒃᑯᓄᖓ ᓂᕐᔪᑎᓄᑦ ᐊᔪᓐᖏᔾᔪᑎᑎᒍᑦ ᐊᔪᖅᑕᐅᖏᑦᑐᓄᑦ.  
 

ᑎᑭᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑏᑦ 
 
31. (1) ᑎᑭᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎᖃᕆᐊᖃᑦᑐᑦ, ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᒍᑕᖅ 
105(1) ᐃᓗᐊᓂ ᐱᖁᔭᑦ, ᑎᑭᑎᑦᑎᓂᐊᕐᓗᓂ ᓄᓇᕗᒻᒧᑦ 
   (a) ᐆᒪᔪᒥᒃ ᓂᕐᔪᑎᒥᒃ;  
 
   (b) ᓇᓗᓇᐃᖅᑕᐅᓯᒪᔪᖃᑉᐸᑦ ᐊᖏᕐᕋᕆᔭᐅᔪᒥᒃ ᐱᓯᒪᔭᐅᒍᓐᓇᖅᑐᑦ ᐆᒪᔪᐃᑦ; 

ᐅᕝᕙᓘᓐᓃᑦ  
 

   (c) ᐋᖅᑭᒃᑕᐅᓯᒪᔪᑦ ᑐᖁᖓᔪᖅ ᐆᒪᔪᖅ. 
 

ᐅᖃᐅᓰᑦ: 
• ᑎᑎᖅᑲᖅᑕᖃᖏᑦᑐᖅ ᐋᖅᑭᒃᑕᐅᓯᒪᔪᓂᒃ ᑐᖁᖓᔪᑦ ᐆᒪᔪᓂᒃ.  
• ᐅᑯᐊᓕᑭᐊᖅ CITES ᐃᓚᖏᑦ? 
• ᓄᓇᖃᑦᑎᐅᔪᑦ ᐊᒻᒪᓗ ᐃᓄᐃᑦ ᐊᔪᓐᖏᔾᔪᑎᒥᒃ ᐱᒋᐊᖃᖏᑦᑐᑦ ᐊᖑᓇᓱᖃᑦᑕᖅᑐᑦ ᓯᓚᑖᓂ 

ᓄᓇᕗᑦ, ᐱᑕᖃᖏᓐᓂᑯᖓᓄᑦ ᐋᖅᑭᒃᑕᐅᓯᒪᔪᓂᒃ ᑐᖁᖓᔪᑦ ᐆᒪᔪᓂᒃ. 
 
 (2) ᑎᑭᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎ ᐊᔪᓐᖏᑎᑦᑎᕗᖅ ᐊᔪᓐᖏᔾᔪᑎᖃᑦᑎᒥᒃ 
ᑎᑭᑎᑦᑎᓗᓂ ᐆᒪᔪᒥᒃ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᒥᒃ ᐱᓯᒪᔭᐅᒍᓐᓇᖅᑐᒥᒃ ᐆᒪᔪᒥᒃ, ᐊᕐᓇᖅ/ᐊᖑᑦ ᐊᒻᒪᓗ 
ᓇᒻᒪᖓ ᐊᒻᒪᓗ ᐃᓂᒋᓂᐊᖅᑕᖓ ᐊᖏᖅᑕᐅᓯᒪᔪᖅ ᐱᔪᓐᓇᐅᑎᑎᒍᑦ. 
 
   (a) Cavia cobaya - ᑰᑯᓯ 
 
   (b) Cricetus cricetus - ᐊᕕᓐᖓᐸᐅᔭᖅ; 
 
   (c) Gerbillus - ᐊᕕᓐᖓᖅ; 
 
   (d) Mus musculus – (ᖃᑯᖅᑕᖅ) ᐸᒥᐅᑯᑖᓕᒃ ᐊᕕᓐᖓᖅ; 
 
   (e) Oryctolagus - ᐅᑲᓕᖅ; 
 
   (f) ᐱᖁᑎᒋᔭᐅᓲᖅ ᖁᓪᓗᒋᐊᖅ; 
 
   (g)  ᐱᖁᑎᒋᔭᐅᓲᖅ ᑎᒻᒥᐊᖅ. 
 
ᐅᖃᐅᓯᒃᓴᑦ: 
• ᑖᒃᑯᐊ ᐆᒪᔪᖁᑎᒋᔭᐅᓱᑦ ᐊᖏᕐᕋᒥ ᐃᓱᒪᒋᔭᐅᒍᓐᓇᖅᑐᑦ ᓂᕐᔪᑎᐅᒋᐊᖏᓐᓂᒃ, ᑭᓯᐊᓂᓕ ᓄᓇᕗᑦ 

ᒐᕙᒪᒃᑯᑦ ᐊᔪᓐᖏᑎᑦᑎᒍᒪᔪᑦ ᑖᒃᑯᓂᖓ ᐆᒪᔪᖁᑎᒋᔭᐅᓲᓂᒃ ᑎᑭᑎᑕᐅᓗᑎᒃ ᑎᑭᑎᑦᑎᓂᕐᒧᑦ 
ᐱᔪᓐᓇᐅᑎᖃᖏᒃᑲᓗᐊᕐᓗᑎᒃ.  

• ᐃᓱᒪᒋᓗᒍ ᑖᒃᑯᐊᓕ ᖁᓪᓗᒋᐊᑦ ᐊᔪᖅᑎᑕᐅᔭᕆᐊᖃᒻᒪᖔᑕ ᓄᓇᒥ ᖃᓄᐃᖏᑦᑐᒥ. ᓲᕐᓗ, 
ᐋᓐᓂᐊᖃᕈᓐᓇᕐᒪᑕ ᐆᒪᔪᐃᑦ ᐊᒻᒪᓗ ᑐᖁᓐᓇᖅᑐᓖᑦ ᖁᓪᓗᒋᐊᑦ.  

 (3) ᑎᑭᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎ ᐊᔪᓐᖏᑎᑦᑎᔪᖅ ᑎᑭᑎᑦᑎᓗᓂ ᓂᕐᔪᑎᒥᒃ 
ᐅᕝᕙᓘᓐᓃᑦ ᐊᖏᕐᕋᕆᔭᐅᔪᒥᒃ ᐆᒪᔪᖁᑎᒋᔭᐅᒍᓐᓇᖅᑐᒥᒃ, ᐊᖑᑦ/ᐊᕐᓇᖅ ᐊᒻᒪᓗ ᓈᓴᐅᑎᖏᑦ ᐊᒻᒪᓗ 
ᓇᔪᕐᓂᐊᖅᑕᖓᓄᑦ ᐱᔪᓐᓇᐅᑎᒃᑯ ᐊᖏᖅᑕᐅᓯᒪᔪᖅ. 
 

 (4) ᑎᑭᑎᑦᑎᓂᐊᕐᓗᓂ ᐱᔪᓐᓇᐅᑎ ᐆᒪᔪᒥᒃ ᓂᕐᔪᑎᒥᒃ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᒥᒃ 
ᐆᒪᔪᕈᑎᒋᔭᐅᓂᐊᖅᑐᒥᒃ ᑐᓂᔭᐅᒍᓐᓇᖅᑐᖅ ᑭᓯᐊᓂ ᑐᒃᓯᕋᖅᓯᒪᔪᒧᑦ ᐱᑕᖃᑦᑎᑦᑎᔪᖅ 
ᐊᔪᓐᖏᔾᔪᑎᑖᖅᑎᑦᑎᔨᐅᔪᒧᑦ ᓇᓗᓇᐃᖅᓯᒪᔪᒥᒃ ᐆᒪᔪᓂᐃᑦ ᓘᑖᖓᓂᒃ ᑐᑭᓯᓇᖅᓯᑎᑦᑎᓗᓂ ᑖᓐᓇ ᓂᕐᔪᑎ 
ᐅᕝᕙᓘᓐᓃᑦ ᐆᒪᔪᖅ ᑎᑭᑎᑕᐅᓂᐊᖅᑐᖅ ᖃᓄᐃᖏᑎᐊᕐᓗᓂ.  
ᐅᖃᐅᓯᒃᓴᑦ: 
• ᐱᓕᕆᕕᐊ ᐊᕙᑎᓕᕆᔨᒃᑯᑦ ᐅᑉᐱᕈᓱᒃᑐᑦ ᐊᔪᖅᑎᑦᑎᔪᖃᕆᐊᖃᖏᓐᓂᖓᓂᒃ ᑎᑭᑎᑦᑎᓂᐊᕐᓗᓂ 

ᐆᒪᔪᒥᒃ ᐱᕈᖅᓯᐊᓂᒃ. ᑖᓐᓇᓕ ᐊᔪᓐᖏᑎᑕᐅᓂᖅ ᒫᓐᓇᐅᔪᖅ ᐃᓗᐊᓃᓕᖅᑐᖅ ᓇᓗᓇᐃᖅᑕᐅᓯᒪᔪᑦ 
ᒪᓕᒐᕋᓛᖏᓐᓂ. 

• ᑎᑎᕋᖅᓯᒪᔪᖅ 10 ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᖓᓂ ᐃᓕᔭᐅᔭᕆᐊᖃᑉᐸ ᑕᕝᕗᖓ?  
• ᐊᒥᕋᐃᑦ ᐊᒻᒪᓗ ᓴᐴᓗᑎᖅᓯᒪᓂᕐᒧᑦ ᐱᖁᔭᑦ ᐱᓕᕆᐊᖃᑦᑐᑦ ᐆᒪᔪᑯᕕᖃᕐᓂᕐᒥᒃ ᑭᓯᐊᓂᓕ 

ᐊᑦᔨᐸᓗᐊᓂᒃ ᐱᑕᖃᕆᐊᖃᑦᑎᑎᖏᑦᑐᖅ ᓇᓗᓇᐃᒃᑯᑕᒥᒃ ᑎᑭᑎᑦᑎᓂᐊᕐᓗᓂ ᕿᒧᔅᓯᐅᑎᓂᒃ.  
 
(5) ᖃᐅᔨᒃᑲᐃᔾᔪᑎ ᑐᒃᓯᕋᐅᑎᐅᔪᒥᒃ ᑎᑭᑎᑦᑎᓂᐊᕐᓗᓂ ᐱᔪᓐᓇᐅᑎ ᐆᒪᔪᒥᒃ ᑐᓂᔭᐅᔭᕆᐊᓕᒃ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᒃ ᑎᑭᑕᐅᓂᐊᖅᑐᒧᑦ. 
 
32. (1) ᑭᓇᑐᐃᓐᓇᖅ ᑎᑭᑎᑦᑎᓂᐊᕐᖏᓚᖅ ᐊᒻᒪᓗ ᑎᑭᑎᑦᑎᓂᐊᕐᓗᓂ ᐱᔪᓐᓇᐅᑎᒥᒃ 
ᑐᓂᔭᐅᔪᖃᕐᓂᐊᕐᖏᓚᖅ ᐅᑯᓄᖓ ᐆᒪᔪᓄᑦ ᓂᕐᔪᑎᓄᑦ: 
    

(a) Alopex - ᖃᑯᖅᑕᑦ ᑎᕆᒐᓂᐊᖅ ᐊᒻᒪᓗ ᐅᑭᐅᖅᑕᖅᑐᒥ ᑎᕆᒐᓂᐊᖅ;  
 

(b) Arvicolinae - ᐊᕕᓐᖓᕋᓛᖅ ᐊᒻᒪᓗ ᐊᕕᓐᖓᖅ; 
 

(c) Cervidae - ᑐᒃᑐᕋᓛᖅ 
 

(d) Cynomys - ᓯᒃᓯᒃ; 
 

(e) Leporidae - ᐅᑲᓕᖅ, ᐊᓯᖏᑦ Oryctolagus cuniculus - ᑕᕆᐊᑉ 
ᐊᑭᐊᓂ ᐅᑲᓕᖏᑦ, 

 
(f) Marmota - ᐊᑦᔨᒌᖏᑦᑐᑦ ᓯᒃᓰᑦ; 

 
(g) Mephitis - ᐸᒥᐅᑯᑖᓕᒃ striped skunk; 

 
(h) Myocastor coypus - ᑰᒻᒥ ᐸᒥᐅᖅᑑᖅ; 

 
(i) Neotoma -ᕿᔪᓐᓃᓲᑦ ᐊᕕᓐᖓᐃᑦ; 

 
(j) Nyctereutes procyonoides - raccoon dog; 

(k) Peromyscus - deer mouse; 
 

(l) Procyon lotor - raccoon; 
 

(m) Rattus - ᐊᕕᓐᖓᖅ; 
 

(n) Sigmodontinae - ᓄᑖᖅ ᓄᓇᕐᔪᐊᕐᒥ ᐊᕕᓐᖓᖅ ᐊᒻᒪᓗ 
ᐊᕕᓐᖓᕋᓛᖅ ᐸᒥᐅᑯᑖᓕᒃ;  

 
(o) Spilogale putorius - spotted skunk; 

 
(p) Tamias - ᓇᐹᖅᑐᒥᐅᑕᐃᑦ ᓯᒃᓯᕋᓛᑦ; 

 
(q) Vulpes - ᐊᐅᐸᖅᑐᑦ, ᐊᑯᓐᓇᑦᑐᖅ, ᕿᕐᓂᖅᑐᖅ ᐊᒻᒪᓗ ᕿᓪᓚᕆᑦᑐᑦ  
       ᑎᕆᒐᓂᐊᑦ . 

 
 (2) ᑎᑭᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎ ᐊᖏᖅᑕᐅᒋᐊᖃᖏᑦᑐᖅ ᐃᓱᒪᑕᒻᒪᕆᒃ 
ᐅᑉᐱᕈᓱᒃᑯᓂ ᑎᑭᑎᑦᑎᓂᐊᕐᓂᖓ ᐃᓱᒪᒋᔭᐅᒍᓂ ᐅᓗᕆᐊᓇᕆᐊᖓᓂᒃ ᖃᓂᒻᒪᐃᓂᐊᕐᓗᓂ ᐆᒪᔪᒥᒃ 
ᐅᕝᕙᓘᓐᓃᑦ ᓇᔪᒐᖓᓂᒃ.  
 

ᐊᐅᓚᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑏᑦ 
 

33. (1) ᐊᐅᓚᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎᖃᕆᐊᖃᑦᑐᖅ ᐊᐅᓚᑎᑦᑎᓂᐊᕐᓗᓂ ᓂᕐᔪᑎᓂᒃ 
ᓄᓇᕗᒻᒥᑦ, ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᒍᑕᖅ 106(1) ᐃᓗᐊᓂ ᐱᖁᔭᑦ.   
 

 (2) ᐊᐅᓚᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎ ᐊᔪᓐᖏᑎᑦᑎᕗᖅ ᐱᔪᓐᓇᐅᑎᖃᑦᑐᒥᒃ 
ᐊᐅᓚᑎᑦᑎᓗᓂ ᓂᕐᔪᑎᓂᒃ, ᐊᕐᓇᖅ/ᐊᖑᑦ ᐊᒻᒪᓗ ᖃᑦᑎᐅᓂᖏᓐᓄᑦ ᐊᔪᓐᖏᑎᑕᐅᔪᑦ ᐊᔪᓐᖏᔾᔪᑎᑎᒍᑦ.  
 

 (3) ᓄᓇᕗᒻᒥᐅᑕᐅᖏᑦᑐᖅ ᐊᖑᓇᓱᒍᓐᓇᐅᑎᓕᒃ ᐊᒻᒪᓗ ᑲᓇᑕᒥᐅᑕᐅᖏᑦᑐᖅ 
ᐊᖑᓇᓱᒍᓐᓇᐅᑎᓕᒃ ᐃᓱᒪᒋᔭᐅᕗᑦ ᐊᐅᓚᑎᑦᑎᒍᓐᓇᕐᓗᑎᒃ ᐱᔪᓐᓇᐅᑎᐅᒋᐊᖏᓐᓂᒃ, ᐊᔪᓐᖏᑎᑕᐅᓗᓂ 
ᐊᐅᓚᑎᑦᑎᓂᕐᒥᒃ ᓂᕐᔪᑎᓂᒃ ᒪᓕᒐᖅᑎᒍᑦ ᐊᖑᓇᓱᒃᑕᐅᔪᒥᓂᕐᓄᑦ ᒪᓕᓪᓗᒍ ᐊᔪᓐᖏᔾᔪᑎᖓ, ᐅᓪᓗᐃᑦ 30 
ᐃᓗᐊᓂ ᑐᖁᑕᐅᓚᐅᖅᑎᓪᓗᒍ ᓂᕐᔪᑎ.  
 
ᐅᖃᐅᓰᑦ: 
• ᑖᒃᑯᐊ ᐊᖑᓇᓱᒃᑎᐅᔪᑦ ᐊᐅᓚᑎᑦᑎᓲᖑᔪᑦ ᑐᖁᑕᒥᓂᒃ.  
• ᐊᔪᓐᖏᔾᔪᑎᖏᑕ ᐊᑦᔨᖓᓂᒃ (ᐊᒻᒪᓗ ᓂᕐᔪᑏᑦ ᓂᕕᖓᑖᖃᕆᐊᓖᑦ) ᐱᖃᓯᐅᑎᓯᒪᔭᕆᐊᓖᑦ 

ᐊᐅᓚᖅᑎᑕᐅᓂᖏᓐᓄᑦ, ᐊᐅᓚᖅᑎᑕᐅᑉᐸᑦ ᐆᒪᔪᖅᑕᖓ ᑭᖑᓂᐊᒍᑦ ᐊᖑᓇᓱᒃᑎᐅᑉ. 
 
 (4) ᓇᓗᓇᖏᓂᖅᓴᐅᖁᓪᓗᒍ, ᐊᖑᓇᓱᒍᑎᖃᑦᑐᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᖃᕆᐊᖃᑦᑐᖅ 
ᐊᐅᓚᑎᑦᑎᓂᕐᒧᑦ ᐱᔪᓐᓇᐅᑎᒥᒃ ᐊᐅᓚᑎᑦᑎᓂᐊᕐᓗᓂ ᓂᕐᔪᑎᒥᒃ ᐊᖑᓇᓱᒃᑕᐅᔪᒥᓂᕐᒥᒃ ᑖᒃᑯᑎᒎᓇ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᑎᒍᑦ.  
 
34. (1) ᐊᐅᓚᑎᑦᑎᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎ ᑐᓂᔭᐅᒍᓐᓇᖅᑐᖅ ᑭᓯᐊᓂ ᐱᔪᒪᓇᓱᐊᖅᑐᒧᑦ  

   (a) ᑐᓂᓯᒍᓂ ᐆᒪᔪᖅᑕᒥᓂᒃ ᐊᐅᓚᖅᑎᑕᐅᒋᐊᖃᑦᑐᒥᒃ ᐆᒪᔪᓐᓂᐊᖅᑎᒧᑦ 

ᖃᐅᔨᓴᖅᑕᐅᓂᐊᕐᒪᑦ;  
 
   (b) ᑐᓂᓯᒍᓂ ᐱᔪᒪᓇᓱᐊᖅᑑᑉ ᐊᖑᓇᓱᒍᓐᓇᐅᑎᖓᑕ ᓇᒻᒪᖓᓂᒃ 

ᐅᕝᕙᓘᓐᓃᑦ ᓄᓇᑖᖃᑕᐅᓯᒪᓂᖓᑕ ᓇᒻᒪᖓ;  
 
   (c) ᑐᓂᓯᒍᓂ ᓂᕕᖓᑖᒥᒃ, ᓇᓗᓇᐃᖅᓯᔾᔪᑎᒥᒃ ᐅᕝᕙᓘᓐᓃᑦ 

ᓱᓕᔪᓐᓇᐅᑎᒥᒃ ᑖᓐᓇ ᓂᕐᔪᑎ ᐊᐅᓚᖅᑎᑕᐅᓂᐊᖅᑐᖅ ᒪᓕᒐᖅᑎᒍᑦ 
ᐊᖑᓇᓱᒃᑕᐅᔪᒥᓂᐅᒋᐊᖓᓂᒃ ᐅᕝᕙᓘᓐᓃᑦ ᐱᔭᐅᔪᒥᓂᐅᒋᐊᖓᓂᒃ; 
ᐊᒻᒪᓗ  

 

   (d) ᑐᓂᓯᒍᓂ ᖃᐅᔨᒋᐊᖅᕕᐅᒍᓐᓇᕐᓂᖓᓂᒃ ᐊᐅᓚᑎᑦᑎᔨᐅᑉ.   
 
 (2) ᓇᓗᓇᖏᓂᖅᓴᐅᖁᓪᓗᒍ, ᐃᓚᒋᓗᒍ ᐋᖅᑭᒃᓯᒪᓂᖓᓄᑦ ᑎᑎᕋᖅᓯᒪᔪᒥ 23 ᐃᓗᐊᓂ ᐱᖁᔭᑦ, 
ᑐᓂᓯᓂᖅ ᐊᐅᓚᑎᑦᑎᓂᕐᒧᑦ ᐱᔪᓐᓇᐅᑎᒥᒃ ᕿᐱᓗᒃᑕᐅᒍᓐᓇᖅᑐᖅ ᐃᒪᐃᑉᐸᑦ  
 
   (a) ᐊᐅᓚᑎᑦᑎᓂᖓ ᐆᒪᔪᒥᒃ ᒪᓕᒐᖅᑎᒍᑦ ᓯᖁᒥᑦᑎᓂᐅᓂᐊᖅᐸᑦ;  
 

   (b) ᒪᓕᒐᕐᓂᒃ ᓯᖁᒥᑦᑎᓂᒃᑯᑦ ᐊᖑᓇᓱᒃᑕᐅᓚᐅᕐᓂᖓ ᓂᕐᔪᑎ; 
 

   (c) ᓂᕐᔪᑎ ᐱᓯᒪᔭᐅᓂᖓᓄᑦ ᒪᓕᒐᕐᓂᒃ ᓯᖁᒥᑦᑎᓪᓗᓂ;  
 

   (d) ᓂᕐᔪᑎ ᓄᖑᓕᖅᑐᑦ ᓂᕐᔪᑏᑦ ᐅᕝᕙᓘᓐᓃᑦ ᑎᑎᕋᖅᑕᓯᒪᔪᑦ ᓂᕐᔪᑏᑦ; 
ᐅᕝᕙᓘᓐᓃᑦ 

 

   (e) ᐊᐅᓚᖅᑎᑕᐅᓂᖓ ᓂᕐᔪᑎᐅᑉ ᑐᕌᖅᑕᖓ ᒪᓕᒐᕐᓂᒃ 
ᓯᖁᒥᑦᑎᓂᐊᖅᑎᓪᓗᒍ; ᐅᕝᕙᓘᓐᓃᑦ  

 

   (f) ᐊᐅᓚᖅᑎᑕᐅᓂᐊᖅᑐᖅ ᐆᒪᑉᐸᑦ, ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᑦ ᐊᖑᓇᓱᒃᕕᐅᔪᒥ ᐅᕝᕙᓘᓐᓃᑦ ᐊᐅᓚᖅᑎᑕᐅᓇᓱᐊᖅᑐᖅ 
ᐱᖁᓐᓂᑎᓐᓇᒍ. 

 
ᐃᓕᓐᓂᐊᕐᑎᑦᑎᓂᐊᕐᓗᓂ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎ 

 
35. (1) ᐃᓕᓐᓂᐊᕐᑎᑦᑎᓂᐊᕐᓗᓂ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᖃᕆᐊᖃᑦᑐᖅ, ᒪᓕᓪᓗᒍ 
ᑎᑎᕋᖅᓯᒪᔪᖅ 116 ᐃᓗᐊᓂ ᐱᖁᔭᑦ, ᐱᒋᐊᖅᑎᑦᑎᓂᐊᕐᓗᓂ, ᐊᑐᐃᓐᓇᐅᑎᑦᑎᓂᐊᕐᓗᓂ ᐅᕝᕙᓘᓐᓃᑦ 
ᐱᑕᖃᑦᑎᑦᑎᓂᐊᕐᓗᓂ ᐸᕐᓇᑕᐅᓯᒪᔪᑎᒍᑦ ᐃᓕᓐᓂᐊᕐᓂᕐᒥᒃ ᐊᖑᓇᓱᒃᑐᖃᕆᐊᖃᕐᓂᐊᕐᑎᓪᓗᒍ.  
 
 (2) ᐃᓕᓐᓂᐊᕐᑎᑦᑎᓂᐊᕐᓗᓂ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎ ᐊᔪᓐᖏᑎᑦᑎᔪᖅ ᑎᒍᒥᐊᖅᑎᒥᒃ 
ᐊᒻᒪᓗ ᐃᓕᓴᐃᔨᑦ ᐊᔪᓐᖏᔾᔪᑎᖃᑦᑎᐅᑉ ᐃᓕᓴᐃᖁᔭᖏᑦ ᐱᒋᐊᖅᑎᑦᑎᓂᐊᕐᓗᓂ, 
ᐊᑐᐃᓐᓇᐅᑎᑦᑎᓂᐊᕐᓗᓂ ᐸᕐᓇᑕᐅᓯᒪᔪᒃᑯᑦ ᐃᓕᓐᓂᐊᕐᕋᔅᓴᓂᒃ ᐊᖑᓇᓱᓐᕐᒧᑦ ᐊᔪᓐᖏᔾᔪᑎᑎᒍᑦ 
ᐊᔪᓐᖏᑎᑕᐅᔪᓄᑦ.  

 (3) ᓇᓗᓇᖏᓂᖅᓴᐅᖁᓪᓗᒍ, ᐃᓕᓴᐃᔨ ᐅᕝᕙᓘᓐᓃᒃ ᐃᓕᓐᓂᐊᖅᑐᖅ ᐊᔪᓐᖏᔾᔪᑎᖃᕆᐊᖃᕈᓂ 
ᐅᕝᕙᓘᓐᓃᑦ ᐊᓯᐊᓂᒃ ᐊᔪᓐᖏᔾᔪᑎᐅᔪᒥᒃ ᐅᖃᐅᑕᐅᓯᒪᔪᒥᒃ ᑎᑎᕋᖅᓯᒪᔪᑦ 18 ᐃᓗᐊᓂ ᐱᖁᔭᑦ 
ᐊᖑᓇᓱᓐᓂᐊᕐᓗᑎᒃ ᓂᕐᔪᑎᒥᒃ. 
 
 (4) ᐱᓕᕆᐊᕐᒧᑦ ᓇᓗᓇᐃᖅᓯᓯᒪᔪᒥᒃ ᐱᑕᖃᕆᐊᓕᒃ ᐊᖑᓇᓱᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 
ᐊᔪᓐᖏᔾᔪᑎᐅᑉ ᐃᓚᒋᓗᓂᐅᒃ, ᑭᓯᐊᓂᓕ ᐃᓕᓐᓂᐊᕐᓂᐅᓂᐊᖅᑐᖅ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᑕ ᐃᓕᓐᓂᐊᕐᕋᔅᓴᐅᑎᓐᓂᐊᖅᐸᒍ.  
 

ᖃᐅᔨᓴᕐᓂᐊᕐᓗᓂ ᐱᔪᓐᓇᐅᑎ 
 
36. (1) ᖃᐅᔨᓴᕐᓂᐊᕐᓗᓂ ᐱᔪᓐᓇᐅᑎᖃᕆᐊᖃᑦᑐᑦ ᓂᕐᔪᑎᓂᒃ ᐅᕝᕙᓘᓐᓃᑦ ᓄᐊᑦᑎᓂᐊᕐᕈᑎᒃ 
ᓂᕐᔪᑎᓂᒃ ᖃᐅᔨᓴᕈᑎᒃᓴᓂᒃ, ᒪᓕᓪᓗᒍ ᑎᑎᕋᖅᓯᒪᔪᑦ ᐃᓚᒍᑕᖅ 117(1) ᐃᓗᐊᓂ ᐱᖁᔭᑦ.  
 
 (2) ᖃᐅᔨᓴᕐᓂᐊᕐᓗᓂ ᐱᔪᓐᓇᐅᑎ ᐊᔪᓐᖏᑎᑦᑎᕗᖅ ᐱᔪᓐᓇᐅᑎᖃᑦᑎᒥᒃ ᓇᓗᓇᐃᖅᑕᐅᓯᒪᔪᒥᒃ 
ᖃᐅᔨᓴᕐᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎᑎᒍᑦ ᐊᒻᒪᓗ ᓄᐊᑦᑎᓂᐊᕐᓗᓂ ᓂᕐᔪᑎᓂᒃ ᖃᐅᔨᓴᕈᑎᒃᓴᓂᒃ 
ᖃᐅᔨᓴᖅᑐᖃᑦᑎᓪᓗᒍ.  
 

 (3) ᐱᓕᕆᐊᖑᓂᐊᖅᑐᖅ ᓇᓗᓇᐃᖅᑕᐅᓯᒪᔭᕆᐊᓕᒃ ᐃᓚᒋᓗᓂᐅᒃ ᐱᔪᒪᓇᓱᐊᕐᕈᑎᐅᑉ 
ᖃᐅᔨᓴᕐᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎᒧᑦ.  
 

 (4) ᐃᓱᒪᑕᒻᒪᕆᒃ ᑐᓂᓯᒍᓐᓇᖅᑐᖅ ᖃᐅᔨᓴᕐᓂᐊᕐᓗᓂ ᓂᕐᔪᑎᓂᒃ ᐱᔪᓐᓇᐅᑎᒥᒃ ᑖᓐᓇ 
ᐱᔪᒪᓇᓱᐊᖅᑐᖅ ᑐᓂᓯᓂᐊᕐᕈᓂ ᑮᓇᐅᔭᑎᒍᑦ ᐱᑦᔭᐃᖅᓯᒪᓂᖓᓂᒃ ᑎᑎᕋᖅᕕᒃᑯᑦ ᐊᒻᒪᓗ ᐊᒥᓲᓂᖓ 
ᐊᖏᖅᑕᐅᓯᒪᔪᖅ ᒥᓂᔅᑕᒧᑦ ᓇᓗᓇᐃᖅᓯᒪᖁᓪᓗᒍ  
 

   (a) ᒪᓕᒃᑕᐅᑎᐊᕐᓗᓂ ᐱᖁᔭᑦ ᐊᒻᒪᓗ ᒪᓕᒐᕋᓛᑦ ᐊᒻᒪᓗ ᐱᑕᖃᑉᐸᑦ 
ᑐᓐᖓᕕᐅᔪᓂᒃ ᐃᓕᖓᔪᑦ ᐊᔪᓐᖏᔾᔪᑎᒧᑦ; ᐊᒻᒪᓗ  

 

   (b) ᐋᖅᑭᒋᐊᖅᑕᐅᑎᐊᕐᓂᖓ ᓇᔪᒐᐅᔪᑦ ᐊᑦᑐᖅᑕᐅᓯᒪᔪᑦ ᐱᔪᒪᓇᓱᐊᖅᑑᑉ 
ᓱᓕᕆᓂᖓᓄᑦ.  

 

 (5) ᓇᓗᓇᖏᑦᑎᐊᖁᓪᓗᒍ, ᖃᐅᔨᓴᕐᓂᕐᒧᑦ ᐱᔪᓐᓇᐅᑎ ᐱᖃᓯᐅᔾᔨᒍᓐᓇᖅᑐᖅ ᐊᔪᓐᖏᑎᑕᐅᓂᕐᒥᒃ 
ᐊᑦᔨᖃᑦᑐᖅ ᐅᑯᓄᖓ   
 

   (a) ᐊᔪᓐᖏᔾᔪᑎ ᐅᕝᕙᓘᓐᓃᑦ ᐊᓯᐊ ᐊᔪᓐᖏᓐᓂᐅᑎᑕᐅᔪᖅ ᑎᑎᕋᖅᓯᒪᔪᑦ 
18-ᒥ ᐃᓗᐊᓂ ᐱᖁᔭᑦ ᖃᐅᔨᓴᕐᓂᐅᓂᐊᖅᑐᖅ ᐱᖃᓯᐅᔾᔨᓂᐊᕐᕈᓂ 
ᐊᖑᓇᓱᓐᓂᕐᒥᒃ ᓂᕐᔪᑎᓂᒃ;  

 

   (b) ᐆᒪᔪᒥᒃ ᐱᓯᒪᓂᐊᕐᓗᓂ ᐊᔪᓐᖏᔾᔪᑎᖃᕆᐊᖃᖏᑦᑐᖅ 
ᐱᓯᒪᔭᐅᑲᐃᓐᓇᑐᐃᓐᓇᕐᓂᐊᕐᓂᖓᓄᑦ ᐃᓚᒋᓗᓂᐅᒃ 
ᖃᐅᔨᓴᕋᓱᐊᕐᓂᐅᑉ;  

 

(b) ᐊᖏᖅᑕᐅᓯᒪᔭᕆᐊᓕᒃ ᐱᔪᓐᓇᐅᑎ ᖃᐅᔨᓴᕋᓱᐊᕐᓂᖅ 
ᐱᖃᓯᐅᔾᔨᓂᐊᖅᐸᑦ ᓱᒋᐊᑎᒥᒃ, ᐱᓕᕆᔾᔪᑎᒥᒃ, ᐊᑐᖅᑕᐅᓲᒥᒃ 

ᐅᕝᕙᓘᓐᓃᑦ ᐱᓕᕆᓂᐅᔪᒥᒃ ᐱᖁᔭᒥᒃ ᓯᖁᒥᑦᑎᓂᐅᒐᔭᖅᑐᒥᒃ ᐊᒻᒪᓗ 
ᒪᓕᒐᕋᓛᓂᒃ ᐊᒻᒪᓗ ᑎᓕᓯᔾᔪᑎᑦ ᓴᓇᔭᐅᓯᒪᔪᑦ ᐱᖁᔭᑦᑎᒍᑦ; ᐊᒻᒪᓗ   

 

   (d) ᐊᐅᓚᑎᑦᑎᓂᕐᒧᑦ ᐱᔪᓐᓇᐅᑎ ᓂᕐᔪᑎᒥᒃ ᐱᑕᖃᕆᐊᖃᕋᔭᖅᑐᖅ 
ᐊᐅᓚᑎᑦᑎᓂᐊᕐᓗᓂ ᐱᔪᓐᓇᐅᑎᒥᒃ ᐊᐅᓚᑎᑦᑎᔪᖃᕐᓂᐊᖅᐸᑦ 
ᐃᓚᒋᓗᓂᐅᒃ ᖃᐅᔨᓴᕋᓱᐊᕐᓂᐅᑉ, ᐊᒻᒪᓗ 

 
   (e) ᐊᓯᖏᑦ ᐊᔪᓐᖏᔾᔪᑎᑦ ᐱᔪᓐᓇᐅᑏᓪᓘᓐᓃᑦ ᐱᑕᖃᕆᐊᓖᑦ ᐱᖁᔭᑎᒍ 

ᑖᒃᓱᒪ ᐃᓱᒻᒪᑕᒻᒪᕆᐅᑉ ᐱᑕᖃᕆᐊᖃᑦᑐᒋᔭᖏᑦ ᐃᓚᒋᓗᐅᒃ 
ᖃᐅᔨᓴᕐᓂᕐᒧᑦ.  

 
 (6) ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ ᑐᓂᓯᔪᖃᕐᓂᐊᕐᖏᓚᖅ ᐅᖓᑖᓅᖓᓂᐊᖅᐸᑦ ᑕᓪᓕᒪᑦ ᐊᕐᕌᒍ 
ᐱᒋᐊᕐᓗᓂ ᐅᓪᓗᖓᓂ ᑐᓂᔭᐅᕕᖓᑕ.  
 

ᐆᒪᔪᓂᒃ ᑕᐅᑐᓐᓂᕐᒧᑦ ᐊᔪᓐᖏᔾᔪᑎ  
 
37. (1) ᐆᒪᔪᓂᒃ ᑕᐅᑐᓐᓂᕐᒧᑦ ᐊᔪᓐᖏᔾᔪᑎᖃᕆᐊᓕᒃ, ᒪᓕᓪᓗᒍ ᑎᑎᕋᖅᓯᒪᔪᑦ ᐃᓚᒍᑕᖅ 117(2) 
ᐃᓗᐊᓂ ᐱᖁᔭᑦ, ᐱᒋᐊᖅᑎᑦᑎᓂᐊᕐᓗᓂ, ᐊᑐᐃᓐᓇᐅᑎᑦᑎᓂᐊᕐᓗᓂ ᐅᕝᕙᓘᓐᓃᑦ ᐸᕐᓇᑕᐅᓯᒪᓂᒃᑯᑦ 
ᐱᓕᕆᑎᑦᑎᓂᐊᕐᓗᓂ ᓂᕐᔪᑎᒥᒃ ᐱᓪᓗᐊᑕᖃᕐᓗᑎᒃ, ᐊᐅᓚᑦᑎᓗᑎᒃ ᐅᕝᕙᓘᓐᓃᑦ ᖃᓂᑦᑐᒃᑯᑦ 
ᑕᐅᑐᒐᖃᕐᓗᑎᒃ, ᐱᖃᓯᐅᑎᓗᒋᑦ ᐊᑦᔨᓕᐅᕆᓂᖅ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᕿᓂᕐᓃᑦ, ᕿᓂᕐᓂᐅᔪᑦ 
ᐆᒪᔪᓂᒃ ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ ᑕᐅᑐᓐᓃᑦ.  
 
 (2) ᐆᒪᔪᓂᒃ ᑕᐅᑐᓐᓂᕐᒧᑦ ᐊᔪᓐᖏᔾᔪᑎ ᐊᔪᓐᖏᑎᑦᑎᕗᖅ ᐊᔪᓐᖏᔾᔪᑎᖃᑦᑎᐅᔪᒥᒃ 
ᐱᒋᐊᖅᑎᑦᑎᓗᓂ, ᐊᑐᐃᓐᓇᐅᑎᑦᑎᓗᓂ ᐅᕝᕙᓘᓐᓃᑦ ᐱᑕᖃᑦᑎᑦᑎᓗᓂ ᓇᓗᓇᐃᖅᑕᐅᓯᒪᔪᒥᒃ 
ᐱᓕᕆᐊᒃᓴᒥᒃ ᐊᔪᓐᖏᔾᔪᑎᑎᒍᑦ.  
 

 (3) ᐱᓕᕆᐊᒃᓴᖅ ᓇᓗᓇᐃᖅᑕᐅᓯᒪᔭᕆᐊᓕᒃ ᐃᓚᒋᓗᓂᐅᒃ ᐱᔪᒪᓇᓱᐊᕐᕈᑎᐅᑉ ᐆᒪᔪᓂᒃ 
ᑕᐅᑐᓐᓂᕐᒧᑦ ᐊᔪᓐᖏᔾᔪᑎᒥᒃ.  
 

 (4) ᓇᓗᓇᖏᓂᖅᓴᐅᖁᓪᓗᒍ, ᑕᐅᑐᑲᐃᓐᓇᕐᓂᐅᔪᑦ ᐆᒪᔪᓂᒃ ᐊᐅᓚᖅᓯᒪᔪᖃᑦᑎᓪᓗᒍ ᐱᓱᓐᓂᒃᑯᑦ 
ᐅᕝᕙᓘᓐᓃᑦ ᐃᖏᕐᕋᔾᔪᑎᑎᒍᑦ ᐆᒪᔪᓂᒃ ᑕᐅᑐᓐᓂᕐᒧᑦ ᐊᔪᓐᖏᔾᔪᑎᖃᕆᐊᖃᖏᑦᑐᑦ.  
 
 

ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎ 
 

38. (1) ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ ᐊᔪᓐᖏᔾᔪᑎ ᐊᔪᓐᖏᑎᑦᑎᕗᖅ ᐱᔨᑦᑎᕐᓗᓂ 
ᑭᒃᑯᑐᐃᓐᓇᕐᓂᒃ, ᐊᑭᓕᖅᑕᐅᓂᒃᑯᑦ, ᐱᓕᕆᔾᔪᑎᑦ ᐊᒻᒪᓗ ᐊᐅᓚᕈᔾᔨᔨᐅᓗᑎᒃ ᐃᓄᓐᓂᒃ ᐊᖑᓇᓱᒃᑐᓂᒃ 
ᓄᓇᓂ ᐊᔪᓐᖏᑎᑕᐅᔪᓂ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᔪᑦ, ᐱᖃᓯᐅᑎᓪᓗᒍ ᐊᑭᖃᖏᑦᑐᒥᒃ 
ᐅᕝᕙᓘᓐᓃᑦ ᐃᓱᒪᓇᖏᑐᒃᑯᑦ ᐆᒪᔪᖅᓯᐅᕐᓂᖅ ᐊᒻᒪᓗ ᑎᑎᕋᖅᓯᒪᔪᑦ ᐊᑭᖃᖏᑐᒃᑯᑦ ᐅᕝᕙᓘᓐᓃᑦ 
ᐃᓱᒪᓇᖏᑐᒃᑯᑦ ᐆᒪᔪᖅᓯᐅᓂᖅ. 

 (2) ᓇᓗᓇᖏᑦᑎᐊᖁᓪᓗᒍ, ᐊᔪᓐᖏᔾᔪᑎᖃᑦᑎᐅᔪᖅ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᕐᒧᑦ 
ᐱᖃᕆᐊᖃᑦᑐᖅ ᐊᐅᓚᕈᔾᔨᔨᐅᓂᕐᒧᑦ ᐱᔪᓐᓇᐅᑎᒥᒃ ᐅᑯᑎᒎᓴ ᐊᐅᓚᕐᓂᖅ ᐊᒻᒪᓗ ᐳᓚᕋᖅᑐᓕᕆᓂᕐᒧᑦ 
ᐱᖁᔭᓂ.  
 
 (3) ᑐᒃᓯᕋᐅᑎ ᐊᖏᔪᖅ ᓂᕐᔪᑎᒧᑦ ᐊᐅᓚᕈᔾᔨᔨᐅᓂᕐᒧᑦ ᐱᖃᓯᐅᔾᔨᒋᐊᓕᒃ ᐅᑯᓂᖓ 
ᑐᑭᓯᐅᒪᔾᔪᑎᓂᒃ:  
 
   (a) ᓄᓇᒋᔭᖓ ᐱᓕᕆᕕᒋᖃᑦᑕᖅᑕᖓ ᐊᒻᒪᓗ ᓇᒥ 

ᐱᓕᕆᖃᑦᑕᕈᒪᓂᐊᕐᒪᖔᖅ ᐊᖏᔪᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᐊᕐᓗᓂ;  
 
   (b) ᐊᑎᖓ, ᑐᕌᕈᑎᐊ ᐊᒻᒪᓗ ᐊᑐᓂᒃ ᐃᖅᑲᓇᐃᔭᖅᑏᑦ ᑭᓱᓕᕆᔨᐅᓂᖏᑦ 

ᐃᖅᑲᓇᐃᔭᖅᑎᒋᔭᐅᑐᐃᓐᓇᕆᐊᓖᑦ ᑐᒃᓯᕋᑦᑑᑉ ᐊᐅᓚᕈᔾᔨᖃᑦᑕᓂᕐᒧᑦ 
ᐱᓕᕆᕕᖓᓂ ᐅᕝᕙᓘᓐᓃᑦ ᐱᔨᑦᑎᓂᒃᑯᑦ;  

 
(c) ᖃᐅᔨᒪᔾᔪᑎᐅᔪᑦ ᑖᒃᑯᐊ ᐊᔪᓐᖏᔾᔪᑎᑖᕋᓱᐊᖅᑐᑦ ᓇᓪᓕᐅᒃᑯᒫᖃᑦᑐᑦ 

ᐅᖃᐅᓯᐅᓯᒪᔪᑎᒍᑦ ᑎᑎᕋᖅᓯᒪᔪᖅ ᐃᓚᖓᓂ 39(4)-ᒥ.  
 

ᐅᖃᐅᓯᒃᓴᑦ: 
• ᐊᕕᒃᓯᒪᓂᐅᔪᖅ ᑖᒃᑯᓄᖓ ᒪᕐᕉᒃ ᐱᖁᔮᒃ ᐃᓕᔭᐅᓯᒪᔭᕆᐊᓕᒃ ᒪᓕᒐᒃᓴᒧᑦ ᐋᖅᑭᒋᐊᖅᑕᐅᓗᑎᒃ 

ᑖᒃᑯᐊ ᐱᖁᔮᒃ. 
• ᐱᓕᕆᐊᖑᑲᐃᓐᓇᓂᐊᖅᑐᒧᑦ ᓇᓗᓇᐃᖅᓯᒪᓂᕐᒥᒃ ᐱᑕᖃᕆᐊᖃᖏᑦᑐᖅ ᑖᒃᓱᒧᖓ ᐊᔪᓐᖏᔾᔪᑎᒧᑦ.  

 
 
39. (1) ᐱᔪᒪᓇᓱᐊᕐᕈᑎᒃ ᐊᖏᔪᒧᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᕐᒧᑦ ᐊᔪᓐᖏᔾᔪᑎᒧᑦ 
ᕿᐱᓗᒃᑕᐅᔭᕆᐊᓕᒃ ᐃᓱᒪᑕᒻᒪᕆᑦ ᐅᑉᐱᕆᔭᖃᕈᓂ ᐃᒫᒃ  
 

   (a) ᑕᐃᒃᑯᐊ ᐊᖑᓇᓱᒃᑲᔭᖅᑐᖅ ᓂᕐᔪᑎᓂᒃ ᐅᓄᕐᓂᖏᑎᒍᑦ 
ᐊᖑᓇᓱᒃᑕᐅᒍᓐᓇᖅᑐᑎᒍᑦ ᐱᔭᐅᒍᓐᓇᓂᐊᖏᑉᐸᑦ ᐅᓄᕐᓂᖏᑎᒍᑦ 
ᐊᖑᓇᓱᒃᑕᐅᒍᓐᓇᖅᑐᑦ ᓂᕐᔪᑏᑦ; ᐅᕝᕙᓘᓐᓃᑦ 

 

   (b) ᐱᔪᒪᓇᓱᐊᖅᑐᖅ ᐊᖏᖅᑕᐅᓯᒪᖏᑦᑐᖅ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐱᓕᕆᕕᐅᒍᒪᔪᒧᑦ.  

 
 (2) ᐋᖅᑭᒃᓯᒪᔪᖃᑦᑐᖅ ᐊᔪᓐᖏᔾᔪᑎᒥ ᑕᐃᓐᓇ ᐊᔪᓐᖏᔾᔪᑎᖃᑦᑎᐅᔪᖅ ᓈᒻᒪᑎᐊᖅᑐᒃᑯᑦ 
ᐱᓕᕆᓂᖃᕐᓗᓂ ᐱᔨᑦᑎᕈᑎᒋᔭᕆᐊᖃᑦᑕᒥᑎᒍᑦ ᐊᐅᓚᕈᑎᓯᒪᔭᖏᓐᓄᑦ.   
 
ᐅᖃᐅᓰᑦ: 
• ᑎᑎᕋᖅᓯᒪᔪᑦ ᑐᖁᑦᑎᓂᖓᓄᑦ ᐊᐅᓚᕈᔾᔨᔨᐅᑉ ᐱᖃᓯᐅᔾᔭᐅᓯᒪᓕᖅᑐᖅ ᐅᑯᓇᓂ ᐅᓂᒃᑳᖃᑦᑕᓂᕐᒧᑦ  

ᒪᓕᒐᕋᓛᓂ.  

 (3) ᐊᖏᔪᒧᑦ ᓂᕐᔪᑎᓄᑦ ᐊᐅᓚᕈᔾᔨᔨ ᖃᐅᔨᒪᒋᐊᕐᓂᐊᖅᐳᖅ ᐊᐅᓚᕈᔾᔨᔨᐅᔪᑦ ᐱᓕᕆᔪᑦ ᐊᖏᔪᒧᑦ 
ᓂᕐᔪᑎᓄᑦ ᐊᐅᓚᕈᔾᔨᔨᒧᑦ ᐱᖃᕐᓗᑎᒃ ᐊᐅᓚᕈᔾᔨᓂᕐᒧᑦ ᐊᔪᓐᖏᔾᔪᑎᒥᒃ ᐊᒻᒪᓗ ᐱᓯᒪᐃᓐᓇᕐᓗᓂᐅᒃ 
ᐊᐅᓚᕈᔾᔨᓯᒪᑎᓪᓗᒋᑦ.  
 

 (4) ᐊᐅᓚᕈᔾᔨᔨ ᓇᓪᓕᐅᒃᑯᒫᖃᕐᓂᐊᖅᑐᖅ ᐱᓕᕆᐊᕆᓂᐊᖅᑕᖓᓄᑦ ᐊᒥᓲᓂᖃᑦᑐᒥᒃ 
ᑐᖔᓂᐅᖏᑦᑐᖅ $1,000,000. 
 
 (5) ᑭᒃᑯᑐᐃᓐᓇᕐᓄᑦ ᓇᓪᓕᐅᒃᑯᒫᖃᕐᓂᖅ ᐊᑐᖅᑕᐅᖏᓐᓇᕆᐊᓕᒃ ᐊᔪᓐᖏᔾᔪᑎᖃᕐᓂᖓᓄᑦ.. 
 
 (6) ᓇᓪᓕᐅᒃᑯᒫᖃᕐᓂᖅ ᐃᓱᓕᑉᐸᑦ ᐅᕝᕙᓘᓐᓅᑦ ᐲᖅᑕᐅᑉᐸᑦ ᐊᔪᓐᖏᔾᔪᑎᖃᑦᑎᓪᓗᒍ, ᐊᖏᔪᑦ 
ᓂᕐᔪᑎᓄᑦ ᐊᐅᓚᕈᔾᔨᔨ ᐃᓱᒪᒋᔭᐅᕗᖅ ᑕᕝᕙᑦᑕᐅᑎᒋ ᐲᖅᑕᐅᓗᓂ ᐃᓱᓕᒃᑎᓪᓗᒍ ᐅᕝᕙᓘᓐᓃᑦ 
ᓄᖅᑲᑦᑎᑕᐅᑎᓪᓗᒍ.  
40. ᐊᐅᓚᕈᔾᔨᔨ ᐅᓂᒃᑳᖅᑕᐅᑎᒋᖃᑦᑕᓂᐊᖅᑐᖅ ᐊᖓᔪᖅᑳᖑᔪᒧᑦ ᓯᖁᒥᑦᑎᔪᖃᑉᐸ 
ᐃᖅᑲᓇᐃᔭᖅᑎᖓᓄᑦ, ᐊᐅᓚᕈᔾᔨᔨᖓᓄᑦ ᐅᕝᕙᓘᓐᓃᑦ ᐊᐅᓚᕈᑎᓯᒪᔭᖓᓄᑦ  
 

(a) ᐱᖁᔭᖅ ᐊᒻᒪᓗ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ ᓴᓇᔭᐅᓯᒪᑎᓪᓗᒋᑦ 
ᐱᖁᔭᑦᑎᒍᑦ.  

 
   (b) ᐃᒪᕐᒥᐅᑕᓕᕆᔨᒃᑯᑦ ᐱᖁᔭᖓ (ᑲᓇᑕ) ᐅᕝᕙᓘᓐᓃᑦ 

ᒪᓕᒐᕋᓛᓕᐊᕆᔭᐅᓯᒪᔪᑦ ᑕᐃᑰᓇ ᐱᖁᔭᖅᑎᒍᑦ; ᐅᕝᕙᓘᓐᓃᑦ  
 
   (c) ᓄᓇᕗᑦ ᐃᑦᑕᕐᓂᓴᖃᕝᕖᑦ ᐊᒻᒪᓗ ᐅᔭᕋᓐᖑᖅᓯᒪᔪᖅᑕᓕᓐᓄᑦ 

ᒪᓕᒐᕋᓛᖅ (ᑲᓇᑕ) ᐅᕝᕙᓘᓐᓃᑦ ᐃᑦᑕᕐᓂᓴᖁᑎᖃᕝᕕᐅᔪᑦ ᐱᖁᔭᑦ 
ᐅᕝᕙᓘᓐᓃᑦ ᒪᓕᒐᕋᓛᑦ ᓴᓇᔭᐅᓯᒪᔪᑦ ᑖᒃᑯᑎᒎᓇ ᐱᖁᔭᑦᑎᒍᑦ. 

 
ᐅᖃᐅᓯᒃᓴᑦ: 
• ᐊᓯᖏᓪᓕᑭᐊᖅ ᐱᕋᔭᓐᓂᐅᔪᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᑦ ᐃᓚᖓᓂ 4(1)-ᒥ?  
• ᐅᖃᕈᑎᖃᕆᐊᖃᑦᑐᒍᑦ ᖃᓄᖅ ᑕᒪᓐᓇ ᐋᖅᑭᒍᑎᒻᒪᖔᖅ ᐊᑐᖅᑕᐅᔭᕆᐊᓕᓐᓄᑦ ᑎᑎᕋᖅᓯᒪᔪᖅ 

ᐃᓚᖓᓂ 118(1) ᐃᓗᐊᓂ ᐆᒪᔪᓕᕆᓂᕐᒧᑦ ᐱᖁᔭᑦ.  
• ᐃᓱᒪᒋᓗᒍᓗ ᐊᓯᐊᓅᖅᓯᓂᖅ ᑖᒃᓱᒥᖓ ᑎᑎᕋᖅᓯᒪᔪᒥᒃ ᐅᑯᓄᖓ ᐅᓂᒃᑳᖃᑦᑕᓂᕐᒧᑦ ᒪᓕᒐᕋᓛᓄᑦ.  
 

ᐊᖏᖅᑕᐅᓯᒪᔭᕆᐊᓕᓐᓄᑦ ᐱᔪᓐᓇᐅᑎ 
 
41. (1) ᐊᖏᖅᑕᐅᓯᒪᔭᕆᐊᓕᓐᓄᑦ ᐱᔪᓐᓇᐅᑎᖃᕆᐊᓕᒃ ᐊᑐᕐᓂᐊᕐᓗᓂ ᓱᒋᐅᒥᒃ, ᐱᓕᕆᔾᔪᑎᒥᒃ, 
ᐊᑐᖅᑕᐅᓲᓂᒃ ᐅᕝᕙᓘᓐᓃᑦ ᐱᓕᕆᔪᖃᕐᓂᐊᕐᕈᓂ ᒪᓕᓐᓂᐅᖏᑦᑐᒃᑯᑦ ᐱᖁᔭᒥᒃ ᐊᒻᒪᓗ ᒪᓕᒐᕋᓛᓂᒃ ᐊᒻᒪᓗ 
ᑎᓕᓯᔾᔪᑎᐅᔪᓯᒪᔪᓂᒃ ᐱᖁᔭᖅᑎᒍᑦ, ᒪᓕᓪᓗᒍ ᑎᑎᕋᖅᓯᒪᔪᖅ 21 ᐃᓗᐊᓂ ᐱᖁᔭᑦ.  
 
 (2) ᐊᖏᖅᑕᐅᓯᒪᔭᕆᐊᓕᓐᓄᑦ ᐱᔪᓐᓇᐅᑎ ᐊᔪᓐᖏᑎᑦᑎᕗᖅ ᐱᔪᓐᓇᐅᑎᖃᑦᑎᒥᒃ ᐊᑐᕈᓐᓇᕐᓗᓂ 
ᓱᒋᐅᒥᒃ, ᐱᓕᕆᔾᔪᑎᒥᒃ, ᐊᑐᖅᑕᐅᓲᓂᒃ ᐅᕝᕙᓘᓐᓃᑦ ᐱᓕᕆᐊᖑᔪᖅ ᐱᔪᓐᓇᐅᑎᑎᒍᑦ, ᑭᓯᐊᓂᑦᑕᐅᖅ 
ᒪᓕᓐᓂᐅᖏᒃᑲᓗᐊᖅᑎᓪᓗᒍ ᐱᖁᔭᒥᒃ ᐊᒻᒪᓗ ᒪᓕᒐᕋᓛᓂᒃ ᐊᒻᒪᓗ ᑎᓕᓯᔾᔪᑎᓂᒃ ᐱᖁᔭᓂ.  

ᐃᓚᖓ 3 
ᓂᕕᖓᑖᑦ 

 
ᓂᕕᖓᑖᖅᑖᑎᑦᑎᓂᖅ 

 
42. ᓂᕕᖓᑖᖅ ᐊᖏᖅᑕᐅᓯᒪᔭᕆᐊᓕᒃ ᒥᓂᔅᑕᒧᑦ, ᐱᖃᓯᐅᔾᔨᒍᓐᓇᖅᑐᓂᓗ ᓂᐱᑎᒐᕐᒥᒃ 
ᐋᖅᑭᒃᑕᐅᓂᐊᖅᑐᒥᒃ ᐊᔪᓐᖏᔾᔪᑎᒧᑦ ᐊᒻᒪᓗ ᓴᕕᕋᔭᒃ ᐅᕝᕙᓘᓐᓃᑦ ᐊᐅᑦᑕᔫᖅ ᓂᕕᖓᑖᖅ 
ᐋᖅᑭᒃᑕᐅᔭᕆᐊᓕᒃ ᐆᒪᔪᖅᑕᐅᔪᒧᑦ. 
  
43. (1) ᑭᓇᑐᐃᓐᓇᖅ ᐱᔪᒪᓇᓱᐊᕈᓐᓇᖅᑐᖅ ᐊᒻᒪᓗ ᐱᓗᓂ ᓂᕕᖓᑖᒥᒃ ᒪᓕᓪᓗᓂ 
ᒪᓕᒃᑕᐅᔭᕆᐊᓕᓐᓂᒃ ᓈᒻᒪᒋᓯᒪᔭᖏᑦ ᐃᓱᒪᑕᐅᑉ.  
 (2) ᐱᑦᔪᑎᒋᓪᓗᒍ ᑎᑎᕋᖅᓯᒪᔪᑦ ᐃᓚᒍᑕᖅ 126(1) ᐃᓗᐊᓂ ᐱᖁᔭᑦ, ᐱᔪᒪᓇᓱᐊᖅᑐᖅ 
ᓂᕕᖓᑖᒥᒃ ᑐᓂᓯᒋᐊᓕᒃ ᐅᑯᓂᖓ ᑐᑭᓯᐅᒪᔾᔪᑎᓂᒃ ᓂᕕᖓᑖᖅᑖᑎᑦᑎᔨᒧᑦ:  
 

   (a) ᐱᔪᒪᓇᓱᐊᖅᑑᑉ ᖃᐅᔨᒋᐊᖅᑕᐅᔾᔪᑎᒋᔪᓐᓇᖅᑕᖏᑦ;  
 

   (b) ᓂᕐᔪᑏᑦ ᓂᕕᖓᑖᖃᕆᐊᓖᑦ;  
 

   (c) ᓇᓗᓇᐃᖅᓯᔾᔪᑎᐅᔪᑦ ᐃᓚᓐᖓᖅᑕᐅᓂᐊᖅᑎᓪᓗᒋᑦ ᐅᓄᕐᓂᕆᔭᖏᑦ 
ᐊᖑᓇᓱᒃᑕᐅᒍᓐᓇᖅᑐᑦ ᑐᓂᔭᐅᓯᒪᔪᑦ ᐱᔪᒪᓇᓱᐊᖅᑐᒧᑦ.  

 
 (3) ᓂᕕᖓᑖᒧᑦ ᐱᔪᒪᓇᓱᐊᕐᕈᑎ ᐱᖃᓯᐅᔾᔭᐅᓯᒪᒍᓐᓇᖅᑐᖅ ᐱᔪᒪᓇᓱᐊᕐᕈᑎᒧᑦ ᐊᔪᓐᖏᔾᔪᑎᒧᑦ.  
 
 (4) ᐊᒥᕐᒧᑦ ᓂᕕᖓᑖᖅ ᑐᓂᔭᐅᑉᐸᑦ ᐱᖃᓯᐅᔾᔭᐅᓗᓂ ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᒧᑦ,  
           ᑐᓂᓯᔪᖅ ᑎᑎᕋᕆᐊᖃᑦᑐᖅ ᓇᒻᒪᖓᓂᒃ ᐊᒥᕐᒧᑦ ᓂᕕᖓᑖᑉ ᑖᒃᑯᓄᖓ  
           ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᖓᓄᑦ.  
 

 (5) ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᖅ ᐊᑐᖅᑕᐅᔪᒥᓂᖅ, ᐃᓱᓕᒃᑯᓂ ᔫᓂ ᓄᓐᖑᐊᓂ 
ᐊᕐᕌᒍᒥ.  
 

(6) ᐊᒥᕐᒧᑦ ᓂᕕᖓᑖᖅ ᐋᖅᑭᒃᑕᐅᓯᒪᖏᑦᑐᖅ ᐊᒥᖓᓄᑦ ᑭᓯᖓᓄᓪᓘᓐᓃᑦ, ᐃᓱᓕᒃᑯᓂ ᔫᓂ   
ᓄᓐᖑᐊᓂ ᐊᕐᕌᒍᒥ.  

 
 

ᐆᒪᔪᖅᑕᐅᒍᓐᓇᖅᑐᓄᑦ ᓂᕕᖓᑖᑦ 
 
44. (1) ᑭᓇᑐᐃᓐᓇᖅ ᐊᔪᓐᖏᔾᔪᑎᖃᕆᐊᓕᒃ ᐊᖑᓇᓱᓐᓂᐊᕐᓗᓂ ᐊᖑᓇᓱᓐᓂᐊᖏᓚᖅ ᐅᑯᓂᖓ 
ᐆᒪᔪᓂᒃ, ᑭᓯᐊᓂᓕ ᐱᓯᒪᑦᑎᒍᓂ ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᓂᒃ:  
 

   (a) ᒥᖅᑯᖃᑦᑎᐅᔪᖅ; 
 

(b) ᐊᖏᔪᖅ ᓂᕐᔪᑎ, ᐊᓯᖏᑦ ᖃᑯᖅᑕᒥᒃ ᐸᒥᐅᓖᑦ ᑐᒃᑐᕋᓛᑦ;  
 

   (c) ᐆᒪᔪᑦ ᓇᓗᓇᐃᖅᑕᐅᓯᒪᔪᑦ ᐱᑦᔪᑎᒋᓗᒍ ᑎᑎᕋᖅᓯᒪᔪᖅ 18  

45. (1) ᐊᔪᓐᓂᐊᕐᖏᓪᓗᓂ ᐱᔪᒪᓇᓱᐊᕐᓗᓂ ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᒥᒃ 
ᐊᖑᓇᓱᓐᓂᐊᕐᓗᓂ ᒥᖅᑯᖃᑦᑎᒥᒃ ᐃᓗᐊᓂ ᓄᓇᕗᑦ ᐊᖏᖃᑎᒋᒍᑕᐅᓯᒪᔫᑉ ᓯᓚᑖᓂ, ᑭᓇᑐᐃᓐᓇᖅ 
ᐃᒪᐃᒋᐊᓕᒃ  
 

   (a) ᐃᓱᓕᒃᓯᒪᖏᑦᑐᒥᒃ ᐊᖑᓇᓱᒍᓐᓇᐅᑎᖃᕐᓗᓂ ᐊᑦᑐᐱᕆ 27, 1981-ᒥ, 
ᐊᒻᒪᓗ ᐊᖑᓇᓱᓚᐅᖅᓯᒪᓐᓂᕈᓂ ᒥᖅᑯᖃᑦᑎᐅᔪᒥᒃ ᑭᖑᓂᐊᒍᑦ 
ᑲᔪᓯᑎᑕᐅᓚᐅᖅᑎᓪᓗᒋᑦ ᐊᖏᖃᑎᒌᒍᑦ ᑕᒫᓂ ᓄᓇᕗᑦ  
ᐊᖏᖃᑎᒌᒍᑎᐅᑉ ᓯᓚᑖᓂ ᐊᖑᓇᓱᒃᕕᒋᔪᒪᖓᓂ;   

 
 
 
   (b) ᐊᖏᖅᑕᐅᓯᒪᓗᓂ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓄᓇᖓᓂ ᐊᖑᓇᓱᒃᕕᒋᓂᐊᖅᑕᖓᓂ; ᐅᕝᕙᓘᓐᓃᑦ  
 
   (c) ᐃᓄᖑᓗᓂ ᐊᖑᓇᓱᒍᒪᔪᖅ ᒥᖅᑯᖃᑦᑎᐅᔪᒥᒃ ᐊᒥᐊᒃᑰᓯᒪᔪᓂᒃ 

ᐅᓄᕐᓂᕆᔭᖏᑕ ᐊᖑᓇᓱᒃᑕᐅᒍᓐᓇᖅᑐᓂᒃ ᑐᓂᔭᐅᓯᒪᔪᑦ ᑖᒃᓱᒧᖓ.  
 
 (2) ᐱᑦᔪᑎᒋᓗᒍ ᐊᕕᓐᓂᐊ (1)(a) "ᐊᖑᓇᓱᒍᓐᓇᐅᑎ ᐊᔪᓐᖏᔾᔪᑎ" ᑐᑭᖃᑦᑐᖅ ᐊᖑᓇᓱᒍᓐᓇᐅᑎ 
ᑐᓂᔭᐅᔪᖅ ᓄᓇᑦᑎᐊᑉ ᒐᕙᒪᒃᑯᖏᓐᓂᑦ ᐱᑐᖃᑦᑎᒍᑦ ᐆᒪᔪᓕᕆᓂᕐᒧᑦ ᐱᖁᔭᑦ ᑕᕝᕙᓂ ᐅᕝᕙᓘᓐᓃᑦ 
ᓯᕗᓂᐊᒍᑦ ᐅᓪᓗᕆᔭᖓᑕ ᐅᖃᐅᓯᐅᓯᒪᔪᑦ ᐊᕕᓐᓂᐊᓂ.  
 
 (3) ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᖅ ᐊᔪᓐᖏᑎᑦᑎᕗᖅ ᐊᖑᓇᓱᒍᓐᓇᓂᕐᒥᒃ 
ᒥᖅᑯᖃᑦᑎᐅᔪᒥᒃ ᒪᓕᓪᓗᓂ  
 
   (a) ᐅᓄᕐᓂᕆᔭᖏᑕ ᐊᖑᓇᓱᒃᑕᐅᒍᓐᓇᖅᑐᑦ ᐱᑕᖃᑦᑎᑕᐅᔪᑦ 

ᒥᖅᑯᖃᑦᑎᐅᔪᓄᑦ ᐊᒻᒪᓗ ᐃᓱᒪᒋᔭᐅᔪᓄᑦ 
ᐃᖅᑲᒋᔭᐅᑦᑎᐊᕐᕆᐊᖃᕐᓂᖏᓐᓄᑦ ᒥᖅᑯᖃᑦᑎᐅᔪᖅ 
ᐊᖏᖃᑎᒌᒍᑎᑎᒍᑦ; ᐊᒻᒪᓗ  

 
   (b) ᑕᒪᒃᑯᐊᓗ ᐊᔪᓐᖏᔾᔪᑎᖃᑦᑎᐅᒧᑦ ᐱᔪᒥᓂᐅᔪᖅ 

ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᓂᒃ ᐊᖏᖅᑕᐅᓯᒪᓗᑎᒃ 
ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᓕᓪᓗᒍ 
ᑎᑎᕋᖅᓯᒪᔪᑦ ᐊᕕᓐᓂᐊ (1)(b), ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ 
ᓴᖅᑮᔪᖃᑉᐸᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  

 
46. (1) ᐊᖑᓇᓱᒍᓐᓇᐅᑎᖃᑦᑐᖅ, ᓂᐅᕕᓚᐅᖅᑎᓪᓗᒍ ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ ᓂᕕᖓᑖᒥᒃ, 
ᐋᖅᑭᓪᓗᓂᒃ ᓂᕕᖓᑖᖅ ᐊᔪᓐᖏᔾᔪᑎᖓᑕ ᑎᑎᕋᖅᕕᐊᓄᑦ ᒪᓕᓪᓗᒍ ᒪᓕᒃᑕᐅᖁᔭᐅᓯᒪᔪᑦ ᐃᓱᒪᑕᒻᒪᕆᒻᒧᑦ.   
 
 (2) ᑕᕝᕙᑦᑕᐅᑎᒋᑦ ᐊᖑᓇᓱᒃᑐᖃᓚᐅᖅᑎᓪᓗᒍ ᐆᒪᔪᒥᒃ ᒪᓕᓪᓗᒍ ᐊᔪᓐᖏᑎᑕᐅᔾᔪᑎᖃᕐᓂᕐᒧᑦ 
ᓂᕕᖓᑖᖅ, ᓂᕕᖓᑖᖃᑦᑎᐅᔪᖅ ᐃᒪᐃᓐᓂᐊᖅᐳᖅ, ᒪᓕᓪᓗᒍ ᒪᓕᒃᑕᐅᖁᔭᐅᓯᒪᔪᑦ ᐃᓱᒪᑕᒻᒪᕆᒻᒧᑦ, 

ᓄᖅᑲᑦᑎᑕᐅᓗᓂ ᓂᕕᖓᑖᖅ ᓇᑲᑕᐅᓗᑎᒃ ᓇᓗᓇᐃᒃᑯᑕᖏᒃ ᒪᑉᐱᖅᑐᒐᕐᒥ ᓇᓗᓇᐃᕐᓂᐊᕐᒪᑦ ᐅᓪᓗᖓ 
ᐊᖑᓇᓱᒃᑕᐅᓚᐅᕐᓂᖓᑕ.  
 

ᐊᒥᕐᓄᑦ ᓂᕕᖓᑖᑦ 
 
47. (1) ᑭᓇᑐᐃᓐᓇᖅ ᐊᖑᓇᓱᒃᑐᖅ ᒥᖅᑯᓕᒻᒥᒃ, ᐅᓄᕐᓂᕆᔭᖏᑎᒍᑦ ᐊᖑᓇᓱᒃᑕᐅᒍᓐᓇᖅᑐᓄᑦ, 
ᐋᖅᑭᒃᓯᓂᐊᖅᑐᖅ ᐊᒥᕐᒧᑦ ᓂᕕᖓᑖᒥᒃ ᒪᓕᓪᓗᓂ ᑖᒃᓱᒥᖓ ᑎᑎᕋᖅᓯᒪᔪᒥᒃ. 
 
 (2) ᐊᒥᕐᒧᑦ ᓂᕕᖓᑖᖅ ᐋᖅᑭᒃᑕᐅᓯᒪᖃᓯᐅᑎᒋᐊᓕᒃ ᐊᑐᓕᖅᑭᑦᑕᐅᒍᓐᓇᐃᓪᓕᑎᓪᓗᒍ.  
 
 (3) ᐊᒥᕐᒧᑦ ᓂᕕᖓᑖᑦ ᐋᖅᑭᒃᑕᐅᓯᒪᒋᐊᓕᒃ ᐊᒥᕐᒧᑦ ᐅᕝᕙᓘᓐᓃᑦ ᑭᓯᖓᓄᑦ 
ᐋᖅᑭᒃᑕᐅᒍᓐᓇᖅᓯᑐᐊᖅᐸᑦ, ᑭᓯᐊᓂᓕ ᐋᖅᑭᒃᑕᐅᓯᒪᖃᓯᐅᑎᓂᖓ ᐊᒥᕐᒧᑦ ᓂᕕᖓᑖᖅ 
ᓄᖅᑲᖓᑎᑕᐅᑐᐃᓐᓇᕆᐊᓕᒃ ᑕᕝᕙᑦᑕᐅᑎᒋᑦ ᐊᒥᖅ ᑭᓯᖓᓘᓐᓃᑦ ᐋᑕᐅᓇᓱᐊᕐᓂᖓᓂᒃ.  
 
 (4) ᐊᒥᕐᒧᑦ ᓂᕕᖓᑖᖅ ᐋᖅᑭᒃᓯᒪᑉᐸᑦ ᑭᓯᐊᓂ, ᑭᓇᑐᐃᓐᓇᖅ ᐃᒪᐃᓐᓂᐊᖏᓚᖅ  
 

   (a) ᐊᐅᓚᑎᑦᑎᓗᓂ ᐊᕐᒥᕐᒥᒃ ᑭᓯᖓᓂᓪᓘᓐᓃᑦ ᓄᓇᕗᒻᒥᑦ;  
 

   (b) ᐅᓯᔭᐅᑎᑦᑎᓗᓂ ᐊᒥᕐᒥᒃ ᑭᓯᖓᓂᓪᓘᓐᓃᑦ ᖃᖓᑕᓲᒃᑯᑦ ᐃᓗᐊᓂ 
ᓄᓇᕗᑦ; ᐅᕝᕙᓘᓐᓃᑦ  

 

   (c) ᐊᐅᓚᑎᑦᑎᓗᑎᒃ ᐊᒥᕐᒥᒃ ᑭᓯᖓᓂᓪᓘᓐᓃᑦ.  
 
 (5) ᑭᓇᑐᐃᓐᓇᖅ ᐲᖅᓯᒍᓐᓇᖅᑐᖅ ᐊᒥᕐᒧᑦ ᓂᕕᖓᑖᒥᒃ ᐊᒥᕐᒥᒃ ᑭᓯᖓᓂᓪᓘᓐᓃᑦ 
ᓴᓇᔭᒃᓴᓐᖑᖅᑎᑕᐅᓂᐊᖅᐸᑦ. .  
 
 

ᐃᓚᖓ 4 
ᐊᑐᖁᔭᐅᖏᑦᑐᑦ ᐊᒻᒪᓗ ᑲᔪᓯᑎᑕᐅᓂᖏᑦ 

 
ᐊᑐᖁᔭᐅᖏᑦᑐᑦ 

 
ᐅᖃᐅᓯᑦ: 
• ᑖᒃᑯᐊ ᐊᔪᖅᑎᑦᑎᓂᐅᔪᑦ ᐊᑲᐅᓂᖅᓴᒥᒃ ᐃᓂᓕᐅᖅᑕᐅᔭᕆᐊᓖᑦ, ᑐᕌᖓᓂᑯᖏᓐᓄᑦ ᐃᓄᓐᓄᑦ 

ᑖᒃᓱᒧᖓᐅᖏᑐᕐᓕ ᐱᓇᓱᐊᖅᑐᒧᑦ ᐅᕝᕙᓘᓐᓃᑦ ᓚᐃᓴᑖᖅᕕᐅᔪᒧᑦ.  
•  
48. ᑭᓇᑐᐃᓐᓇᖅ ᐃᓯᕐᓂᐊᕐᖏᓚᖅ ᐃᓪᓗᒧᑦ ᐊᐅᓚᑕᐅᔪᒧᑦ ᓂᕐᔪᑎᓂᒃ ᐱᕈᖅᓴᐃᓂᕐᒧᑦ 
ᐊᔪᓐᖏᔾᔪᑎᑎᒍᑦ, ᑭᓯᐊᓂ 
 

   (a) ᐊᔪᓐᖏᔾᔪᑎᑎᒍᑦ ᐊᔪᓐᖏᑎᑕᐅᑉᐸᑦ;  

   (b) ᐊᐅᓚᑦᑎᔨᐅᒍᓂ ᐃᖅᑲᓇᐃᔭᖅᑎᐅᒍᓂᓘᓐᓃᑦ ᐱᓕᕆᕕᐅᔪᒥ 
ᐅᕝᕙᓘᓐᓃᑦ ᐆᒪᔪᓐᓂᐊᖅᑎᐅᒍᓂ; ᐅᕝᕙᓘᓐᓃᑦ  

 

   (c) ᐊᖑᑦ ᐊᕐᓇᐅᒍᓂᓘᓐᓃᑦ ᐆᒪᔪᓕᕆᔨᐅᔪᖅ ᐅᕝᕙᓘᓐᓃᑦ ᑭᓇᑐᐃᓐᓇᖅ 
ᑎᓕᔭᐅᓯᒪᒍᓂ ᐊᐅᓚᑦᑎᔨᐅᑎᑕᐅᓗᓂ ᐃᓪᓗᒧᑦ ᐅᕝᕙᓘᓐᓃᑦ 
ᐆᒪᔪᓐᓂᐊᖅᑎ. 

 

49. (1) ᑭᓇᑐᐃᓐᓇᖅ ᐊᔪᓐᖏᔾᔪᑎᖃᑦᑎᐅᖏᑦᑐᖅ ᐊᖏᔪᑦ ᓂᕐᔪᑎᒧᑦ ᐊᐅᓚᕈᔾᔨᔨᐅᓂᕐᒧᑦ 
ᑲᔾᔭᐅᓴᒋᐊᖅᑐᓄᑦ ᐃᒪᐃᓐᓂᐊᕐᖏᓚᖅ  
 
   (a) ᐊᖏᔪᑦ ᓂᕐᔪᑎᓄᑦ ᑲᔾᔭᐅᓴᑦᑐᓄᑦ ᐊᐅᓚᕈᔾᔨᔨᐅᓇᓱᐊᖏᓪᓗᓂ; 

ᐅᕝᕙᓘᓐᓃᑦ  
   (b) ᓴᖅᑭᔮᖅᑎᑦᑎᓗᓂ ᐱᕚᓕᖅᑎᕆᓗᓂᓘᓐᓃᑦ ᐱᓕᕆᔪᓐᓇᓂᕐᒥᓂᒃ 

ᐊᐅᓚᕈᔾᔨᔨᐅᓗᓂ ᐊᖏᔪᑦ ᓂᕐᔪᑎᓄᑦ.  
 
 (2)ᑭᓇᑐᐃᓐᓇᖅ ᐊᔪᓐᖏᔾᔪᑎᖃᑦᑎᐅᖏᑦᑐᖅ ᐊᖏᔪᒧᑦ ᓂᕐᔪᑎᓄᑦ ᑲᔾᔭᐅᓴᕐᓂᕐᒧᑦ 
ᐊᐅᓚᕈᔾᔨᔨᐅᓂᕐᒧᑦ ᑎᑎᕋᖅᑕᐅᑎᑦᑎᓂᐊᖏᓚᖅ ᐅᕝᕙᓘᓐᓃᑦ ᑕᑯᒃᓴᕈᖅᑎᑦᑎᓗᓂ ᐊᖏᔪᒧᑦ ᓂᕐᔪᑎᒧᑦ 
ᐊᐅᓚᕈᔾᔨᒍᓐᓇᓂᕐᒥᓂᒃ ᑎᑎᕋᖅᓯᒪᔪᒃᑯᑦ, ᑎᑎᕋᐅᔭᖅᓯᒪᔪᒃᑯᑦ ᐅᕝᕙᓘᓐᓃᑦ ᐊᑦᔨᓐᖑᐊᖃᑦᑐᒃᑯᑦ 
ᓱᓕᖏᓪᓗᓂ ᐅᕝᕙᓘᓐᓃᑦ ᒪᖓᑕᐃᔪᒃᑯᑦ.  
 
50. ᑭᓇᑐᐃᓐᓇᖅ ᓴᖅᑭᔮᖅᑎᑦᑎᓂᐊᕐᖏᓚᖅ ᐅᕝᕙᓘᓐᓃᑦ ᐱᕚᓪᓕᖅᑎᕆᓇᓱᐊᕐᓗᓂ 
ᐊᑐᐃᓐᓇᐅᓂᖓᓂᒃ ᐊᓯᐊᑕ ᐊᖏᔪᒧᑦ ᓂᕐᔪᑎᓄᑦ ᐊᐅᓚᕈᔾᔨᒍᓐᓇᖅᑐᒥᒃ ᓄᓇᕗᒻᒥ ᖃᐅᔨᒪᒍᓂ, 
ᖃᐅᔨᒪᒐᔭᓐᖑᐊᖅᑑᒐᓗᐊᕐᓗ, ᐊᓯᐊ ᐊᖏᔪᒧᑦ ᓂᕐᔪᑎᓄᑦ ᐊᐅᓚᕈᔾᔨᔨᐅᓂᕐᒧᑦ ᐊᔪᓐᖏᔾᔪᑎᖃᖏᒋᐊᖓᓂᒃ.  
 
51. (1) ᑭᓇᑐᐃᓐᓇᖅ ᐲᖅᓯᓂᐊᕐᖏᓚᖅ ᐊᒥᕐᒧᑦ ᓂᕕᖓᑖᒥᒃ ᐊᑕᔪᒧᑦ ᐊᒥᕐᒧᑦ ᑭᓯᒻᒧᓘᓐᓃᑦ ᑭᓯᐊᓂᓕ  
 
   (a) ᐊᒥᖅ ᑭᓯᓪᓘᓐᓃᑦ ᓴᓇᔭᒃᓴᖑᖅᑎᑕᐅᓂᐊᖅᐸᑦ; ᐅᕝᕙᓘᓐᓃᑦ 
 

   (b) ᐆᒪᔪᓐᓂᐊᖅᑎ ᐊᔪᓐᖏᑎᑦᑎᑉᐸᑦ ᐲᖅᑕᐅᓂᖓᓂᒃ.  
 
 (2) ᑮᓇᐅᑐᓐᓇᖅ ᐊᐅᓚᑎᑦᑎᓂᐊᕐᖏᓚᖅ ᐅᕝᕙᓘᓐᓃᑦ ᐱᓯᒪᑦᑎᓗᓂ ᐊᒥᕐᒥᒃ ᑭᓯᖓᓂᓪᓘᓐᓃᑦ 
ᐊᒥᕐᒧᑦ ᓂᕕᖓᑖᖃᖏᒃᑯᓂ ᑕᐃᓐᓇ ᐊᒥᖅ ᑭᓯᖓᓘᓐᓃᑦ ᓂᕕᖓᑖᖃᕆᐊᖃᑦᑎᓪᓗᒍ.. 
 
 (3) ᑭᓇᑐᐃᓐᓇᖅ ᐋᖅᑭᒃᓯᓂᐊᕐᖏᓚᖅ ᐊᒥᕐᒧᑦ ᓂᕕᖓᑖᒥᒃ ᑭᓱᑐᐃᓐᓇᕐᒧᑦ ᐊᒥᕐᒧᑦ ᑭᓱᒧᓪᓗ 
ᑭᓯᐊᓂᓗ ᑐᓂᔭᐅᔾᔪᑎᒋᔭᒥᓄᑦ.  
 
52. ᑭᓇᑐᐃᓐᓇᖅ ᓂᐅᕕᕐᓂᐊᕐᖏᓚᖅ, ᓂᐅᕕᐊᒃᓴᖃᕐᓗᓕ ᐅᕝᕙᓘᓐᓃᑦ ᑕᐅᖅᓯᓗᓂ  ᐅᕝᕙᓘᓐᓃᑦ 
ᓂᐅᕕᕈᒪᓗᓂ, ᓂᐅᕐᕈᑎᖃᕈᒪᓗᓂ ᐅᕝᕙᓘᓐᓃᑦ ᑕᐅᖅᓯᒍᒪᓗᓂ, 
 
   (a) ᓄᓇᖃᑦᑎᐅᔪᖅ ᐊᖑᓇᓱᒍᓐᓇᐅᑎᖓ;  
 

   (b) ᓄᓇᖃᑦᑎᐅᖏᑦᑐᒧ ᐊᖑᓇᓱᒍᓐᓴᐅᑎ; ᐅᕝᕙᓘᓐᓃᑦ  
 



ᐊᔪᓐᖏᔾᔪᑎᑦ ᐊᒻᒪᓗ ᓂᕕᖓᑖᓄᑦ ᒪᓕᒐᕋᓛᑦ  – ᑎᑎᕋᖅᑕᐅᒋᐊᖓᖅᑐᑦ #14   ᒫᑦᓯ 15, 2005 
 

 
ᐅᖃᖃᑎᒌᒍᑎᒃᓴᑐᐃᓐᓇᖅ - ᑭᖑᓪᓕᖅᐹᕆᖏᑕᖓ ᓱᓕ  32 

   (c) ᓄᓇᖃᑦᑎᐅᖏᑦᑐᒧᑦ ᖃᓪᓗᓈᒧᑦ ᐊᖑᓇᓱᒍᓐᓇᐅᑎ.  
 

ᑲᔪᓯᑎᑕᐅᓂᖓ 
 

53. (1) ᐊᑐᖅᑐᖅ ᐊᔪᓐᖏᔾᔪᑎ ᐅᕝᕙᓘᓐᓃᑦ ᐱᔪᓐᓇᐅᑎ ᑐᓂᔭᐅᓯᒪᔪᖅ ᐅᑯᑎᒎᓇ ᐆᒪᔪᓕᕆᓂᕐᒧᑦ 
ᐱᖁᔭᑦ, ᓯᕗᓂᐊᒍᑦ ᑖᒃᑯᐊ ᒪᓕᒐᕋᓛᑦ ᐊᑐᓕᓚᐅᖏᑎᓪᓗᒋᑦ ᑲᔪᓯᔪᑦ ᐊᑐᕐᓂᐊᕐᓗᑎᒃ ᑎᑭᓪᓗᒍ ᑕᐃᑯᖓ 
ᓯᕗᓂᐊᒍᑦ ᐅᓪᓗᖓ ᐃᓱᓕᒃᕕᖓᑕ, ᓄᖅᑲᑦᑎᑕᐅᑉᐸᑦ ᐅᕝᕙᓘᓐᓃᑦ ᓄᖅᑲᑦᑎᑕᐅᑲᐃᓐᓇᖅᐳ ᐅᕝᕙᓘᓐᓃᑦ 
ᔫᓂ 30, 2006. 
 

 (2) ᐊᑐᖅᑐᒥᒃ ᐊᔪᓐᖏᔾᔪᑎ ᐅᕝᕙᓘᓐᓃᑦ ᐱᔪᓐᓇᐅᑎ ᑎᑎᕋᖅᓯᒪᔪᑦ ᐃᓚᒍᑕᖓᓂ (1) 
ᐊᑐᖅᑎᑕᐅᓂᐊᖅᑐᖅ ᐱᑦᔪᑎᓕᒫᓄᑦ ᑖᒃᑯᑎᒎᓇ ᒪᓕᒐᕋᓛᖅᑎᒍᑦ, ᐊᒻᒪᓗ ᑭᓇᑐᐃᓐᓇᖅ ᐱᓯᒪᔪᖅ 
ᐊᑐᐃᓐᓇᕈᓐᓇᓂᐊᖅᑐᖅ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐊᔪᖅᑎᑕᐅᖏᓂᕐᒥᒃ ᐊᔪᓐᖏᔾᔪᑎᑎᒍᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑎᒍᑦ,  ᑭᓯᐊᓂᓕ ᒪᓕᓐᓂᖃᖏᑉᐸᑦ ᐊᑲᐅᖏᓕᐅᕈᑎᑉᐸᓘᓐᓃᑦ ᐱᖁᔭᒧᑦ ᐊᒻᒪᓗ ᒪᓕᒐᕋᓛᓄᑦ 
ᐊᒻᒪᓗ ᑎᓕᓯᔾᔪᑎᓄᑦ ᐱᖁᔭᑎᒍᑦ.  
 
 (3) ᑭᓇᑐᐃᓐᓇᖅ ᓄᑖᖑᕆᐊᖅᑎᑎᔾᔮᖏᑦᑐᖅ ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ 
ᑎᑎᕋᖅᓯᒪᔪᑦ ᐃᓚᖓᓂ (1)-ᒥ ᐱᖃᓯᐅᔾᔭᐅᓯᒪᔪᖅ ᑭᓯᐊᓂᓕ ᑐᒃᓯᕋᐅᑎᓕᐅᖔᕆᐊᓕᒃ ᓄᑖᒧᑦ 
ᐊᔪᓐᖏᔾᔪᑎᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᒧᑦ ᒪᓕᓪᓗᓂ ᑖᒃᑯᓂᖓ ᒪᓕᒐᕋᓛᓂᒃ.   
 
ᐅᖃᐅᓰᑦ: 
• ᐱᑐᖃᐃᑦ ᐊᔪᓐᖏᔾᔪᑎᐅᔪᑦ ᑲᔪᓯᔪᑦ ᐊᒻᒪᓗ ᐊᑐᕈᓐᓃᖅᑎᑕᐅᒐᔭᖅᑐᑎᒃ, ᒪᓕᓪᓗᒍ ᓄᑖᖅ ᐱᖁᔭᖅ.  
• ᐱᑕᖃᕋᓂ ᐊᒥᓱᓄᑦ ᐊᕐᕌᒍᓄᑦ ᐊᑐᖅᑕᐅᔭᕆᐊᓕᓐᓂᒃ ᐊᔪᓐᖏᔾᔪᑎᑐᖃᑦᑎᒍᑦ. 
• ᐱᑐᖃᐃᑦ ᐊᖑᓇᓱᒍᓐᓇᐅᑏᑦ ᑐᓂᔭᐅᒃᑲᓂᔾᔮᖏᑦᑐᑦ.  
• ᑕᐃᒃᑯᐊᓕᑭᐊᖅ ᐊᖑᓇᓱᒍᓐᓇᐅᑎᓖᑦ ᐊᓯᐊᓄᑦ ᓄᓇᑖᕈᑕᐅᓯᒪᔪᓄᑦ ᐊᑎᖃᖃᑕᐅᔪᑦ?  
 


